
DA' BENGAK BENNE' WBAS
KA' CHE CRISTO

Dios Zone' da' bchebe laZe'e, Zsele'e Dios Be' La'y

1 Kate' bzoja' chio' le' zga'ale, Teodfilo, benne'
zaka', neda', Lukas, bzoja' ydgo'te da' wzd law
Jesusen' Zone', na' Zsedle', 2na' zejte beyepe' ya'aba
che Dios. Kate' za' yeyepe' ya'aban', ne zoalen
Dios Be' La'y Le', wnneé' kan Zala' gongak benne’
wbads chie' ka', benne' ka' wzekze' Le'. 3Wdé wzaka'
Jesusen', na' gote'. Naz bebane’, na' bloe'e lawe'
lawgak benne' wbas chie' ka'. Bloe'ele' 1égake' da’
zan da' gok bid'gaken zoe' nbane’, da' ka' bi gak
no benne' wzi'e chégaken. Zan chi'i bloe'e lawe'
lawgake' dot choplalj Za, na' bchaljlene' 1égake' kan
Znna bia' Dios.

4 Katen' wnnita'gake' tzen, goZe' légake' bi
yekwasgake' lo yez Jerusalén, na' wnné"

—Le kwez gana' da' bchebe laze' Xa' sele'e chele,
kan ba bzenla' le'e.

S Lezka' wnné':

—Da'li Zwa bezde' bendch ka' nis lo nis, na' bi de
yescha gak chele da' zloe'el yela' ZezOa nisen’, dan'
yide Dios Be' La'y yedjsoalene' le'e.

Zeyepe Jestis ya'abd che Dios
6 NaZz benne' ka' zej ndobe' gan zoa Jesusen'
wnndabgekle' Le', na' wnnagake":
—Xan, ¢gono' ga nna bia'gak bendach Israel ka' da'
yoble Za ni zoaZo na'a?
7Jesusen' goZe' 1égake":

—Bi nak chele nnézlele bi Za o bi yel gon Dios
Xa', da' yo'on lo na'kze'. 8Si'le le'e yela' wak kate'
yide Dios Be' La'y yedjsOalene' le'e. NaZ wchaljle
kan nak chia' neda' lo yeZ Jerusalén, na' dot gan
nbab Judea, na' gan nbab Samaria, na' ga Zintele
dot yeZlyo nga.

9Kate' beyoz bchdljlene' 1égake' da' ni, na' kate' ne
zwiagake' Le', la' beyeptie' lo be'ze gan Ze' to bejw
da' bkachen' Le', na' biZ blé'egekle' Le'. 10 Kate' ne
zwiagake' ya'abale kate' ne Zeyepe Jesusen', bla'gak
chope wbas che ya'aba ka' gan nnita'gake', wbhas ka'
zej nakwe'laze' zila'do'ze. 11 Zoptie' g6Zgake' 1égake’,
na' wnnagake':

—Benne' Galilea ka', ¢biz chen' zwiale ya'abale?
Yela'kze Jesusen' da' yoble kan ba blé'elele-ne'
katen' bezé'e gan zoale nga, na' beyepe' ya'aba che
Dios.

Zbégake' Matias nich chaze' latje che Judas

12 Naz benne' ka', benne' bénlengake' Jesusen'
tzen, beza'gake' gan zoa ya'adon' da' nzin' Ya'a Yag
Olibo, na' beyéjgake' lo yeZ Jerusalén. Ya'adon'
zoan gawze gan Ze' yeZ Jerusalén na', da' naken
kan zej nzi'e latje Zelzé'e Za la'y chégake'. 13 Kate'
beZingake' lo yeZen', belbene' gan nak da' chope
kwialoyo'o, gan zej nnita' Bedw len Jakob, na' Zwa,
na' Ndres, na' Lip, na' Mas, na' Bartol, na" Matio,
na' Jakob, zi'n Alfeo, na' Smon, bennen' Ze' laze'e
yeZchie', na'lezka' Judas, biche'Jakoben'. 14Y6go'te
benne' ki bchaljlengake' Dios tzen. Benne' biche'
Jesus ka' len Lia, xna' Jesusen', na' yebale no'le ka/,
bénlengake' 1égake' tzen.

15 La' Za na'ze wzé Bedon' gachje lawe'le gan
zej nnita' ljezZo ka', benne' Zejlé'gake' che Benne'
Criston'. Gokgak ka xoplalj benne' ka' zej ndobe’
gana'. 16 Bedon' goZe' 1égake', na' wnné':

—Ljéza'do' ka'. Ben byenen gok da' nyejw
le'e yiche la'y, kan wnnd Dios Be' La'y zga'atele,
dan' bzoj Dabi kan gok che Judas, bennen'
bchi'e benne' ka' wzéngake' Jesusen'. 17 Judas
na' wbdblene' Zo'o, na' bénlene' Zo'o tzen Zin ni.
18 Wzi'gake' to yeZly6 len lazjw che da’' zia da' ben
bennen'. Judas na' wbixe', na' wZeza' li'e, na'
bZojgak yogo'te da' zej Ze' li'e. 19 Kate' benne' ka',
benne' nnita'gake' lo yeZ Jerusalén béngekle' da' ni,
naz bé'gake' la yeZlyon' Aséldama, to diza' hebreo
da' znnan len diZa' xiZa" “YeZlyé Che Zen” 20 Ka'
goken che Judas na’, kan nyejw le'e yiche la'y da'
nzin' Salmo Ka', da' znnan:

Bga'n lize' ka'ze,

na' bi bZel no benne' zoe'lo yo'on'.
Lezka' znnan:

Benne' yoble yedie' lo wlaze'.

21-22°Na'a Zon byenen kweZo to benne' génlene'
Zo'o tzen nich wzda lie' che Jesusen', kan bebane'
lo yela' got. Zala' gake' to benne' nbabe' benne' ka'
bénlengake' Zo'o tzen Za ni'te katen' Xanzo Jesusen'
wddlene' Zo'o, benne' ka' wnnita'lengake' Zo'o katen'
Zwa bezoe' benne' ka' nis, na' zejte Za beyepe Je-
susen' ya'aba che Dios, katen' bezé'e gan zoaZo.

23 NaZ wléjgake' chope benne' ka', Jwsé, na'
Matias. Jwsén'lezka' lie' Sabas, na' zoa yeto le' Justo.
24Naz bchdljlengake' Dios, na' wnndagake':

—Xanto' Dios, nonbia'kzo' yichj lazdo'gak yogo'te
benach. Bloe'el neto' nole benne' chope' ki ba
wZekzo' Le', 25 nich gone' Zin ni, na' gake' wbas
chio’, nich chaze' latje che Judas, bennen' bnite’
latje chie' dan' bene' dola', na' wyeje' latje chekze'
lo latje chol.

26 Naz bzOjgake' lagake' le'e yiche ka', to che
Jwsé, na' yet6 che Matias. Bchixegake' da' ka', na'
bebéjgake' ton, gan nyejw la Matias. Ka' goken,
Matiasen' wbdblene' yechinéj benne' wbas ka' che
Benne' Criston'.

2

Dios Be' La'y ZedjsOalene' benne' ka' che Benne
Cristo

1 Kate' ba bZin Za Pentecostés, zej ndobe tzen
yOgo'te benne' ka' Zejlé'gake' che Benne' Criston'.
2 Cholze benle Zak Zaxto' da' bZojen ya'aba, da'
benlen kan Zenle kate' Zak to be' wale, na' benlen
dot lo yo'o gan Zé'gake'. 3 Bla' lawgak yi'do’ ka'
lo be'ze lawgake', na' wdisgaken che chégake', na'
bejsdalengaken 1égake'. 4 Dios Be' La'y bedjsdalene'
yO0go'tegake', na' wzo lawgake' zchaljgake' diza' yoble
ka', kan nak da' bnezjw Dios Be'la'y che chégake'.

5 Kate' Za na' wnnita'gak benne' judio ka' lo yez
Jerusalén, benne' ka' zka'n zéngake' Dios, na' zej
nzoje' yogo'te yez dot yeZly6 nga. 6 Kate' benne'
zan ka' béngekle' Zak Zaxton', bdobgake' ga na’,
na' gok zédgekle', dan' béngekle' zchaljgak benne'
ka' Zejlé'gake' che Benne' Criston' len diza' che
chégake'. 7 YO0go'tegake' béngeklen', na' bebangekle',
na' wnnagake':

T

—Le wia nga. ¢Kege benne' Galilea ka' yogo'te
benne'ki zchaljgake'? 8 ;Nakxkzen' ZenlZo zchdljgake'
xtiZa'Zo da' zchaljZo to toZo? 9 Zo'o nga nakZo benne'
yeZ zan, benne' zej nZoje":

Gan nbab Partia, na' gan nbab Media.

Gan nbab Elam, na' gan nbab Mesopotamia.

Gan nbab Judea, na' gan nbab Kapadosia.

Gan nbab Ponto, na' gan nbab Asia.

10 Gan nbab Frijia, na' gan nbab Panfilia.

Gan nbab lo yeZly6 Ejipto.

Gan nbab Afrika, gan zoaZe zi'to' gan nbab Cirene.
Lezka' zej nnita' benne' yeZ Roma ka' nga. Bale' zej
nake' benne' judio ka', na' yebale' nzi' lo na'gake'
da' Zejle'gak benne' judio ka' che Dios. 11 Lezka'
zej nnita' benne' ka' nga, benne' zej nzoje' yezlyd
Creta, na' gan nbab Arabia. ZenlZo zchaljgake' diZa'
che cheZo, na' Zelzenle' Zo'o da' zen ka' da' ben Dios,
da' ZOngaken ga Zeban laze'Zo.

12Ka' goken, bebangekle' yogo'tegake', na' benne'
zanle'e ka' gok zédgekle'. Belyi'e ljéZzgake' toe' yetoe',
na' wnndagake':

—¢Bizkzen' da' Zaken?

13 Bale' ben ditjgekle' benne' ka' zchaljgake' diZa'
yoble ka', na' wnndagake':

—7Zelzbzele'.

Da’ bchalj Bedw lawgak bendch ka'

14 NaZ Bedw wzélene' yechinéj benne' whds ka'
bsela' Benne' Criston’, na' wzo lawe' znnie' ziZje, na'
goZe' légake":

—Le'e, benne' ka' che gan nbab Judea, na'
yOgo'tele zoale lo yeZ Jerusalén nga. Da' ni Zala'
nnézlele. Le wzé nag da' yapa' le'e. 15 Neto' bi

zz0Zleto' kan Zéklele le'e, dan' ne zoaZo xsile, na' bi
zzoZle nit6 benne'ka na'a. 16 Da' ni da' Zaken naken
dan' wnnad Joel, bennen' bchalje' lo wlaz Dios zZa

ni'te, katen' wnné":

17Ki wnna Dios:

Da' ni gaken Za ze lawte Za ka'.

Sela'a Be' La'y chia'.

Chejsdalene' yogo'te benach ka'.

Zi'nle ka', benne' byo ka', na' no'le ka', wchaljgake'
lo wlaza' neda'.

Le'e dawe'gekle xkwide' ka' da' wloe'ela' law,

na' benne' gole ka' nnégekle' yele.

18 Kate' Zin Zana' chisa' Be' La'y chia',

na' chejsoalene' wen Zin chia' ka', benne' byo ka',
na' no'le ka',

na' wchaljgake' lo wlaza' neda'.

19 Wloe'ela' law ya'aba Za'le da' ka' gongaken ga
yebangekle benach ka/,

na'lo yeZlyo Ze'le wloe'ela' law da' ka' zej nak bian/,

da'ka'zejnaken Zen che we',na'yi',na' Zen che yin'.

20 Chol whiZz, na' gak byo' xna kan nak Zen.

Ki gaken kate' za' Zin Za na' Dios ba bloe'elen’'.

Gak Za na' ka da' batkle ble'el-len.

21Yelagak yOgo'te benne' ka' wliZgake' La XanZon'

cha' chejlé'gake' chie' Le'.

22°Le wzé nag da' ni da' Zapa' le'e, benne' Israel

ka'. Dios na'kze wdape' Jesus, benne' Nasaret,

ba lane, lawle le'e. Dios bi'e Le' latje bene' da'

ka' Zongaken ga Zeban laze'Zo, da' zej naken yela'

wak ka', na' da' ka' zej nak bian'. Ydgo'te da' ki

ben Dios lo na' Jesusen', kan ba nnézkzelele le'e.

23 Lezka', Dios bi'e to benne' latje bdie' Jesusen' lo

na'le. Ka' goken, kan gonekzele Dios gaken, na' kan

nak da' bkweze' Za ni'te. Le'ekze wzenle Jesusen',
na' bdele-ne' lo na'gak benne' wen da' zinnj ka',
benne' ka' bétgake' Le' katen' bda'gake' Le' le'e yag
kroze. 24 NaZ Dios na'kze besbane' Jesusen', na'
beslé' Le' lo yela' got, dan' bi gok ga'ne' to chi'ize lo
yela' goten'. 25 Kan nak da' ni, Dabi bchalje' lo wlaz
Dios Za ni'te kan nak che Jesusen', na' wnné"
Blé'etezela' XanZon', na' wzode' lawa'.
Le' zoe' kwita' li Za, na' noxe' neda’,
nich bi gak no benne' bi da' gone' chia'.
26 Che len bebéle'ela’,
na'lo yela' Zebél chia’ bela'.
Che len wxén laZa'a Le'
na'zejte zZa gata'.
27 Xana' Dios, nnezla' bi wka'no' neda' latje chol
chegak benne' gat ka'.

Bigo'o latje kwia yi' bela' Zen chia'.
Naka' benne' nzi'ikzelo' Le'.
28 Bzejni'ilo' neda' kan Zala' gona'
nich gata' yela' nban da' zejli kanne chia'.
Gono' ga yebela' dan' zéalenkzo' neda'.

29°Na'a, ljéZa'do' ka'. Nak bia' got xa gole cheZo
Dabin', na' bgache'e lo yeZw ba, na' ba chien' Zen'
gan zoaZo na' zejte na'a Za. 30 Dabin' bchalje' lo
wldz Dios, na' wnnezle' ben choch Dios da' bchebe
laZe'e gone' chie', gone' ga galj Benne' Criston'
ladjw za'sOe' ka', na' Le' nna bi'e latje che Dabin'.
31Ble'el Dabin' da' ni zga'ale, na' bchalje' kan beban
Benne' Criston’, na' kan goken, bi bga'ne'latje chol
chegak benne' gat ka', na' bi wZiayi' bela' Zen chie'.
32 Dios besbane' Jesusen' lo yela' got, na' kan gok
da' ni ydgo'teto' zzoa lito' chen. 33 Ka' goken, Dios,
len yela' wak chie’, bchise' Le' Za'le gan napeli'e

yela' wnna bia'. Na'a, Jesusen’, Benne' Criston', ba

bsele'e Dios Be' La'y ga ni, na' Zaken kan bchebe

laZe' Dios gone' lo na' Benne' Criston’, na' Dios Be'

La'y na' Zone' da' ki da' zlé'elele, na' Zénlele. 34 Bi

beyepe Dabin' ya'aba che Dios, san Dabi na'kzen'

wnne';

XanZo Dios goZe' Xana'":

“WZé' kwita'li Za gan nak blo

35kate'gonza' gabenne'ka' bizlé'egekle' Le' chawe'
wz0a zibgake' lawo' Le'.”

36 "Na'a, benne' Israel ka', Zala' nnézlele da'
nakkzen. Jesus nikze, Bennen' bda'le-ne' le'e yag
kroze, Dios bene' ga nake' XanZo, na' Benne' Wesla
chezo.

37Kate' benne' ka' béngekle' da' ni, gok zédgekle',
na' belyi'e Bedon', na' yezika' benne' whas ka' che
Jesus, Benne' Criston’, na' wnnagake':

—Ljezto' ka', ¢nakxkzen' gonto'?

38 NaZ Bedon' goZe' 1égake":

—Le yeyat laZe', na' le yezoa nis to tole lo la
Jesus, Benne' Criston', nich yenit law Dios dola' da'
nbdaga'le, na' Dios Be' La'y, Bennen' sela' Dios chele,
yedjsdalene' le'e. 39 Da' bchebe laZe' Dios naken
chele le'e, na' chegak zi'nle ka', na' lezka' chegak
yOgo'te bendch zi'to' ka', yogo'te benne' ka' wliz
XanZo Dios légake'.

40 Da' ki, na' da' zan da' ki bchalj Bedon', da'
bzejni'ile' légake' kwdselo, na' wnne":

—Le gon da' gon ga yelale, na' le kwas gan
zej nnita' benne' wen da' zinnj ka', benne' ka'
nnita'gake' Za ni zoaZo na'a.

41 Ka' goken, benne' ka', benne' wzi' lo nd'gake'
da' bchalj Bedon', bezdagake' nis. Kate' Za na' ka

chonn mil benne' ka' wzo lawgake' ZOnlengake'
légake' tzen. 42 YOgo'tegake' béngake' dot da'
bsédgekle benne' wbas ka' bsela' Benne' Criston'.
GOkgake' toze toe' len yetOe', na' we'j bdawgake'
tzen da' Zesa' laZze'Zo kan got Jesusen', na' tzen
bchaljlengake' Dios.

Kan bengak benne' ka' Zejlé'gake' che Benne'

Cristo ) . )
43 Benne' whés ka' che Benne' Criston' béngake'

da' zan da' Zongaken ga Zeban laze'Zo, na' da' zan
da' zej nak bian', san bZébegak yezika' benach ka'.
44 Y0go'te benne' ka', benne' Zejlé'gake' che Benne'
Criston’, gokgake' toze, na' beyongake' toze yogo'te
da' zej nape'. 4> Kate' blé'egekle' zej nnita' benne'
ka' zoa bi da' Zelyazjele', benne' ka' Zonlengake'
légake' tzen, naz benne' ka' zoa bi da' napegake',
béte'gaken', na' belyise' meZwn' da' wzi'gake' che
chegak benne' ka' Zelyazjele'. 46 TZa tZa bddbgake'
tzenlo zchilyodo', na' gan naklo lizgake' ka' gan we'j
bdawgake' da' Zesd' 1aZe'Zo kan got Xanzon'. We'j
bdawgake' tzen, na' bebégekle', na' gokgake' dot li
laZe'. 47 Bka'n zéngake' Dios, na' ydgo'te benach ka'
wdapegake' 1égake' ba lane. TZa tZa XanZon' bzane'
benne' ka' zdobgake' chie’, benne' ka' Zelagake'.

3

Zeydk to benne' bi Zak se'e

1 Kate' Za na' Bedw len Zwa jake' tzen lo zchil
yodo', katen' zdobgak bendch ka' ga na', nich
wchdljlengake' Dios, ne naken Zedd chonne. 2 Gan

Zeldie' zoa to benne' biZak se'e kate' wzo law Zani'te
katen' nake' xkwide'. TZa tZa Zjwa'gak benne' ka'

le' ga na', na' Zelbeke' le' Zoa'a yodo' gan nzin' Da’
Xtan Gan Zo'oZo. Ki béngake' chie' nich nnable' no
benne' bi da' wnezjwe' chie', bennen' zoe' ladjw
benne' ka' Zelyoé'e lo zchil yodon'. 3 Benne' ni,
katen' ble'ele' Bedon' len Zwan', benne' ka' zjake'
gan Zo'ogak benach ka' lo zchil yodon', na' géta'yoele'
1égake' bi da' wnézjwgake' chie'. 4 Naz Bedon' len
Zwan' bwiagake' le', na' Bedon' gozZe'le":

—Bwia neto'.

5>NaZbennen' bze nage' chégake' dan' Zxen laZe'e
bi da' wnézjwgake' chie'. 6 Bedon' goZe'le":

—Bi de meZw plat, na' meZw oro chia’, san da'
dezen chia' gonna' chio'. Ni'a che yela' wak che la
Jesus, Benne' Criston’, Benne' yez Nasaret, wzo Za',
na' wza'.

7Naz Bedon' bexwe' ne'e li Za, na' bchise' le', na'
la' beyakte ni'e, na' beyitjte bechj ni'e. 8 Naz wza'
bennen’, na' wxite', na' wzie'. Wyazlene' Bedon' na'
Zwan'tzenlo zchil yodo', na' zze'e, na' Zxite', na' zka'n
zene' Dios. 9 Yogo'te bendch ka', benne' nnita'gake'
ga na', blé'egekle' le' zze'e, na' zka'n zene' Dios.
10 Ka' goken, bZébegake', na' bebdngekle' kan nak
dan' goken, dan' beyonbia'gake' le', nake' bennen'
zbi'e Zoa'a yodo' gan nzin' Da' Xtan Gan Zo'oZo, na'
znnabe' no benne' bi da' wnezjwe' chie'.

Da' bchalj Bedw lo zchil yodo'

11 Bennen' bi gok se'e, na' beyake', bexwe' na'
Bedw len na' Zwa. NaZ bdobgak yogo'te benach
ka' gan nnita'gake' lo zchil yodo' da' nzin' Zchil Che
Salomon, na' Zebangekle'. 12 Kate' ble'el Bedon' da'
ni, goze' benne' ka':

—Le'e, benne' Israel ka', ;biz chen' Zebanlele che
da' ni? ¢Biz chen' zwiale neto', na' Zéklele len yela'
wak chezto', o ni'a che da' Zejle'to' che Dios, néto'ze
beyonto' benne' ni, na' bento' ga zze'e? 13 Nak
da' ni da' ben Dios, Bennen' nake' Dios chegak xa
wdé cheZo ka', Bran, na' Isaak, na' Jakob. Dios
na'kze wdapeli'e Zi'ne', Jesusen', ba la'ne. Jesusen/,
le'ekze bdele-ne' lo na'gak benne' ka' znna bia'gake'
le'e. Kate' gonele Pilato wsane' Jesusen', bZonle-ne'.
14Bzoale chela'ale Benne' Chawen', Benne'la'y, na'

wnndablele Pilaton' wsane' chele to benne' wetw
benach ka'. 15Ka' goken, bétkzele Bennen' Zonnkze'

yela' nban da' zejli kanne cheZo. Naz Dios besbane'
Le' lo yela' got, na' kan nak da' ni zzoa lito' chen
lawle le'e. 16 Dan' bejlé' benne' ni che Jesusen/,
beyak ni'e, na' zlé'elele-ne', na' nonbia'le-ne'. Dan’
Zejli'e che Jesusen', Le' kate' gabibeyone' benne'ni,
na' z1€'ekzelele yogo'tele kan nake' na'a.

17°Na'a, ljéza'do' ka', nnezla' benle da' ka', na'
betle Jesusen' dan' bi bejni'ilele, na' bi bejni'igekle
benne' ka' znna bid'gake' le'e. 18 Ki be' Dios latje
nich gak da' wnné' zga'ale, da’ wnnagak benne’
ka' bchaljgake' lo wlaze' Le' kan Zala' saka' Benne'
Criston’. 19 Che len, le yeyat laZze', na' le yeydk
che Dios, nich yeké'e dola' da' nbaga'le, na' gone'
ga yeyak laze'le. 20 Naz sele'e Jesusen' da' yoble,
Bennen' Za ni'te bzoe' chie' gake' Benne' Criston’,
Bennen' nna bi'e le'e. 21 Na'a, Zon byenen ga'ne'
ya'aba che Dios kate' ZinZe Za yeyone' chawe'
yOgo'te da' Zaken, na' gaken kan ba wnnakze Dios,
da' wnnagak benne' ka' bchaljgake' lo wlaze' Le'
Za ni'te. 22 Lezka' Moisés goZe' xa xto'Zo ka', na'
wnné': “XanZo Dios sele'e chele to benne' galje’

ladjwgak biche' ljeZle ka'. Gake' benne' wchalje' lo
wlaz Dios. Sele'e Le' chele kan bsele'e neda’. Zon
byenen wzé nagle-ne' kan nak yogo'te da' yi'e le'e.
23 Y6go'te benne' ka', benne' bi wzé ndggake' che
Bennen' wchalje' lo wlaz Dios, kwia yi'gake', na'
kwaslengake' bendch ka' che Dios.”

24°Kan nak Za ni zoaZo na'a, bloé'egekle yogo'te
benne' ka' bchaljgake' lo wlaz Dios kate' wzo law
zoa Samuel, na' wdé na'. 25 Le'e nakle za's6gak
benne' ka' bchaljgake' lo wlaz Dios, na' diza' zka'n
chawe’, da' bchebe laZe' Dios chegak xa xto'Zo ka',
naken chele. Ki ben Dios katen' goze' Bran: “Ni'a
che da' gon za's@' gon chawa'a yogo'te benach ka'
nnita'gake' dot yeZly6 nga.” 26 Katen' Dios besbane'
Zi'ne'loyela' got, na' bsele'e Le' neZw chele le'e nich
gak gon chawe'e le'e, na' nich gone' ga wsanle da’
kegle da' Zonle.

4

ZelZin Bedw len Zwa lawgak benne' yodo' wchi'a
laZe' ka'

1 Kate' Bedw len Zwa ne zchdljlengake' benach
ka', bxoz judio ka' len benne' yodo' saduseo ka',
na' benne' zchi'e ni'a na'gak benne' yodo' ka/, la'
bZintegake' gan nnita'gake'. 2BZa'agak benne' ki dan'
Zsédgekle Bedon' len Zwan' bendch ka', na' zzéngekle'
légake' yebangak benne' gat ka' dan' ba beban
Jesusen'. 3 NaZ béxwgake' Bedon' len Zwan', na'
bséjwgake' 1égake' liz ya kate' ZinZe Za yoble dan'
ba za' Zale Za na'. 4 Benne' zan bejlé'gake' che
Benne' Criston' dan' béngekle' da' bchaljgak Bedon'
len Zwan'. Na'a, l1égakze benne' byo ka', benne'



HECHOS 4:5 xiii HECHOS 4:14

Zejlé'gake' che Benne' Criston' zej nake' ka gayo'
mile'.

5 Za chope Za benne' wnnd bia' ka' len benne'
gole ka', na' benne' yodo' wsedle ka', bdobgake' lo
yeZ Jerusalén. 6 Lezka' Ands, bxoz blo, na' Kaifas,
na' Zwa, na' Kantr, na' yogo'te ljeZ bxoz blon',
bddbgake' gana'. 7 Naz bché'gake' Bedon' len Zwan',
na' bzégake' légake' gachje lawe'le gan nnita'gake'.
Wnnabgekle' 1égake', na' wnnagake':

—¢Biz yela' wnna bia' nzi' lo na'le Zonle da' ki?
¢Noz benne' bdie' o na'le yela' wnna bian'?

8NaZ Bedon' goZe' légake', zoalen Dios Be' La'y le',
na' wnne':

—Le'e, benne' ka' znna bia'le neto’, benach Israel
ka', na' le'e, benne' gole ka'. 9 ;Znnablele neto' na'a
kan nak da' chawe' da' bento' che benne' yizwé'
ni, na' nakx beyake' chawe'? 10 Zzejni'ilton' le'e
nich nnézgeklen ydgo'te benach Israel ka'. Beyak
benne'nizoe'lawle dan'ben Zin yela' wak che Jesus,
Benne' Criston', Benne' yeZ Nasaret. Le'e bda'le-
ne'le'e yag kroze, san Dios besbane' Le' lo yela' got.
11 Dios bchalje' che Jesusen', katen' wnné': “Yej na'
da' bzoale le'e chela'ale, le'e, benne' wen ze'e ka',
na'a naken yej da' wZekza' neda' nich gaken yej
blo che ze'e.” 12 Bi zoa no benne' yoble, benne'
gak yeslé'benach ka', dan' bi zoa nit6 benne' yoble
yeZly6 nga, bennen' bzoa Dios, nich yeslé' zo'o.

13 Kate' blé'egekle' zej nak Bedon', na' Zwan',
benne' wechog laze' ka', gokbe'egekle' bi nsédgekle'
che yodo', na' zej nake' benne' gazjw ka', na'
bebangekle', na' besa' laze'gake' Bedon' len Zwan'
wnnita'lengake' Jesusen'. 14 Lezka' blé'egekle' zoa
bennen' ga na', bennen' beyake', na' zie' l|awgake',

na' bi be gok nnégake' chégake'. 15 NaZ gozgake'
benne' ni'a nd'gake' ka' yebéjgake' Bedon' len Zwan'
li'ale che yo'o gan zej ndobe', na' ben xtiza'gake' la'
1égakze'. 16 Wnndgake':

—c¢Nakxkzen' gonZzo chegak benne' ki? Da' li
béngake' to da' Zonen ga Zebangekle benach ka', na’
yOgo'te benach ka', benne' nnita'gake' Jerusalén,
nnézgekle' da' ki. Bi gak wzi'iZo che da' ki.
17Na'a, nich bi seZe diZa' ni, na' nich bi yéngeklen
benne' zanze, na'a Zala' wchi'lZzo benne' ki nich biz
wchdljlengake' benach ka' kan nak che Jesusen'.

18 Naz bliZgake' Bedon' len Zwan', na' bchi'igekle'
légake' nich biZ wchaljlengake' bendach ka', na' biz
wsédgekle' 1égake' kan nak che Jesusen'. 19 Naz
bezi'i Bedon' len Zwan', na' belyi'e 1égake':

—Le wchi'a laZe' le'e cha' nak chawe' law Dios
wzé nagZeto' xtiza'le le'e ka xtiza' Dios. 20 Bi gak
kwe'to' Zize. Zon byenen wzoa lito' che da’ ble'elto’,
na' da' benlto'.

21 NaZ benne' yodo' wchi'a laZe' ka' bchi'igekle'
légake', na' naz bsane' légake' dan' bi bzélgekle'
nakle wsaka' zi'gake' 1égake'. Ki béngake' dan'
bZébegake' benne' wlaz ka', dan' yogo'tegake' zka'n
zéngake' Dios ni'a che dan' goken. 22 Bennen'
beyake', na' gok chie' da' Zonen ga Zeban laze'Zo, ba
zeje' ka choplalj yiz.

Znndbgekle' Dios gone' ga gdkgake' wechog laZe'

23 Kate' bsangake' Bedon' len Zwan', na' benne' ki
beZingake' gan zej nnita' ljé7gake' ka', na' bzéngekle'
légake' yoOgo'te da'" wnnagak bxoz wnna bia' ka'
len benne' gole ka'. 24 Kate' béngekle' da' ni, tzen
bchaljlengake' Dios, na' wnnagake'":

—iXxanto' Dios, ga'n zen Lo'! Le' nako' Dios, na'
beno'ya'aba. Beno'yezlyd nga. Beno'nisdo'. Beno'
yOgo'te da' zej nnitan' to to latje ka'. 25 Lo wlazo'
Le' bchalj Dabi, benne' wen Zin chion', na' wzoalen
Dios Be' La'y le', na' wnné"
¢Biz chen' Zongak bendach ka' Zo'osbé,
na' zza'laze'gake' da' bi zej naken chawe'?

26 Bengak benne' wnna bia' ka' Zo'osbé lo yeZly6
nga,
na' gokgak toze benne' blo ka'.
BZi'igake' chio' Le', Xanto' Dios,
na'lezka' che Benne' Criston', Bennen' wzekzo' Le'.
27°Da' li Herodes len Ponsio Pilato, na' benne'
zi'to' ka', na' benne' Israel ka', gokgake' toze lo yez
nga. Bzobagake' Jesus, Zi'no' 1a'y, chela'ale, Bennen'
bzoakzo' cheto'. 28 Béngake' yOgo'te da' wnnd' Le'
zga'ale kan gongake', na' goken kan ben chocho’
xtiZo'o kan Zala' gaken. 29 Na'a, Xanto', bwia da'
zchi'igekle' neto', na' ben ga gakto' wechog lazZe',
nich wchaljto' XtiZo'o, neto' benne' wen Zin chio’
ka'. 30 Ben ga gak yeyonto' benne' yizwé' ka', na'
ben ga soalen yela' wak zen chio' neto’, na' ben ga
gak gonto' da' ka' gongaken ga yeban laze'to', na' da’
ka' gak bia'gaken. Ki gaken dan' Jesus, Zi'no' la'y,
Z0Oalene' neto'. Ka'kze gaken.

31 Kate' bey6Z bchdljlengake' Dios, wziz lat-
jen' gan wnnita'gake', na' Dios Be' La'y wzdalene'
yoOgo'tegake', na' len yela' wechog laze' chégake'
bchaljgake' xtiza' Dios.

ZeyOngake' toze da’ ka' ndpegake'
32 Benne' zan, benne' Zejlé'gake' che Benne'
Criston', toze kan Ze' yichj lazdo'gake', na' toze

kan béngake'. Nito benne' ladjwgake' bi wnné' nak
cheze' da' nape', san beyodngake' toze da' napegake'.
33 Len yela' wak zen, benne' whas ka' bsela' Xanzo
Jesusen', bzoa ligake' kan bebane' Le', na' yela' Zi'i
laZe' che Dios wz0alenen ydgo'tegake'. 34 Nit6 benne'
bi be bydzjele', benne' zoe' ladjwgake'. YoOgo'te
benne' ka' zoa bi da' ndpegake', yeZlyo chégake',
o0 lizgake', béte'gaken', na' meZw chen yjwa'gaken’,
35 na' bdégaken' lo na'gak benne' wbds ka' bsela'
Benne' Criston’, na'légake' belyisen’' chegak benne’
ka', benne' zoa bi da' ZiaZjen chégake'. 36 Jwsé,
bennen' bzoagak wbas ka' bsela' Benne' Criston'
yetd le', Bernabé, da' znnan len diZa' xiZa', Benne'
ZeyOn Zene', zoe' gana'. Nbédblene' za's6 Lebika', na'
golje'loyeZlyo Chipre, da' Zen' gachje lawe'le nisdo'.
37 Bernabén' bete'e to kwe' yeZlyo chie', na' yjwe'
meZw chen, na' bdien' lo na'gak benne' wbas ka'
bsela' Benne' Criston'.

)

Dola' da' ben Ananias tzen len Safira, zo'le'

1Zoa to benne' yoble lie' Ananias, na' bete'e to
kwe' yeZly6 chie'. Zo'le', Safira, bénlene' le' tzen.
2 Bkache' Ananiasen' late' meZw che yeZlyén', na'
nnezle zo'le' dan' bene'. Da' bega'nzen yjwen', na'
wloé'en lo na'gak benne' whas ka' bsela' Benne'
Criston', na' wnné"

—Kite'ze wzi'a.

3Bedw goze'le"

—Ananias, ;wy6'o da' xiwe' lo yichj lazdo'o, na'
benen ga Zénelo' gon laze'lo' Dios Be' La'y, na' bka-
cho'o che meZw che yezZly6 chion'? 4 Katen' bga'n

yeZlyon' lo no'o, ¢bi goken chekzo'? Kate' beyoz
beto'on, ¢bi wyd'o meZwn' lo na'’kzo'? ¢Biz chen'
wZé' yichjo' gono' da' ni? Dios na'kze gonelo' gon
laze'lo', kege bénne'ze.

5-6 Kate' benle Ananiasen' da' ni, la' whixtie' lo yo
banate'. Naz belbiga'te xkwide'ka', na' bchélgakbe'
le' laZe', na' bebéjgakbe' le', na' bejkache'gakbe' le'.
BZébegak yoOgo'te benne' ka' béngekle' kan gok da’'
ni.
7Ka chonne hora wdé na', bZin zo'le Ananiasen'
ga na', na' bi nnezle' dan' goken che benne' byo
chien'. 8 Naz Bedon' goZe'le":

—Wnnaneda'. (Kite'ze wzi'le che yeZly6 chelen'?

No'len' wnné":

—O', Kkite'ze wzi'to'.

9Naz Bedon' goZe'le":

—¢Biz chen' ben toze xtiza'le, na' gonelele gon
laze'le Dios Be' la'y? Bwia nga. Na'tege yela'gak
xkwide' ka', bi' ka' bejkache'gakbe' benne' byo
chion', na' lezka' yebéjgakbe' le'.

10 Naz no'len' la' whixtie' xni'a Bedon', ba nate'.
Katen' beyo'ogak xkwide' ka', na' blé'egeklbe'-ne'
ba nate'. Naz bebéjgakbe'-ne', na' bejkache'gakbe'-
ne' kwit benne' byo chien'. 11 Che len yogo'te
bendch ka' che Dios bZébegake', na' lezka' bZébegak
yOgo'te benne' ka' béngekle' kan gok da' ni.

Benne'wbds ka' Zongake' yela' wak zan

12Benne' whaska' bsela' Benne' Criston' béngake'
da' zan da' zej nak bian', na' yela' wak zen ka'
lawgak benne' ka'. Bdobgake' tzen yoOgo'tegake' lo
zchil yodo' da' nzin' Zchil Che Salomoén. 13 Ladjw
benne'ka', benne'bi Zejlé'gake' che Benne' Criston’,
bi beZogle nité benne' gonlene' 1égake' toze, na'

benne' wlaz ka' wddpegake' 1égake' ba la'ne. 14 Naz
yebale benne' zan, benne' byo ka', na' no'le ka/,
bejlé'gake' che Benne' Criston'. 15 Kate' blé'egekle
benach ka' da' ka' Zongak benne' ka' Zejlé'gake' che
Benne' Criston', belx6e' benne' yiZzwé' ka' lo blag
ka', na' yebale' lo da'aze ka', na' yjwa'gake' 1égake'
gan nak kwit nez nich kate' te Bedon' ga na’, zolze
chie' chelen bale benne'yizwé'ka', nich yeyakgake'.
16 Lezka' bZojgak bendch yeZ gawze ka', na' bZingake'
lo yez Jerusalén, zej noe'e benne' yizwé' ka', na'
benne' ka' Zelzake'e dan' zej yoe'e be' xiwe' ka', na'
beydakgake' yogo'tegake'.

Benne'yodo' ka' Zsaka' z{'gake' benne’ wbds ka'

17 Che len bxoz blo len benne' yodo' saduseo ka/,
benne' ka' Zonlengake' bxoz blon' tzen, béxwgake'
Bedw. 18 NaZ bxoz blon' len benne' ka' Zonlengake'
le' tzen, lezka' béxwgake' wbdas ka' bsela' Benne'
Criston’, na' bséjwgake' légake' liZ ya. 19 Naz la'
yel na'ze bla' to wbds che ya'aba che XanZon', na'
bsaljwe' liZ yan', na' bebeje' 1égake'. 20 Whasen'
goZe'légake', na' wnné'

—Le chej, na' le chejsé lo zchil yodo', na' le
wchaljlen benach ka' nnita'gake' ga na', na' le
wzenle légake' kan nak che yela' nban da' zejli
kanne, na' kan gak si'gaken’.

21 Kate' béngekle' da' wnna wbasen', na' kate' za'
Za'ni' zildo', belyoé'e lo zchil yodo', na' bsédgekle'
benne' ka' nnita'gake' ga na'.

La' na'ze bxoz blon' len benne' ka' Zonlengake'
le' tzen bdobgake'. Btobgake' benne' gole ka' len
benne' yodo' wchi'a laze' ka', na' bséla'gake' ni'a
nd'gake' ka' chjake'liz yan', nich chejxi'gake' benne'

wbds ka' bsela' Benne' Criston', dan' Zékgekle' ne
nnita'gake' ga na'. 22 Kate' bZingak ni'a na'gak
benne'yodo'ka' gana', bi bejxaka'gake' 1égake' loliZ
yan', na' naz beyéjgake', na' bzéngekle' benne' yodo'
ka' da' Zaken. 23 Belyi'e benne' yodo' wchi'a laZe'
ka', na' wnndagake":

—Da' li bejxdka'to' nyéjwte liZ yan', na' benne'
ka' Zape chi'igaken' wnnita'gake' ga na', san kate'
bsaljwton', bi bejxdka'to' nitd benne'lo yo'on'.

24 Naz bxoz blon' len bxoz wnna bia' ka', na'
bennen' zchi'e ni'a na'gak benne' yodo' ka', kate'
béngekle' da' ni, gok zédgekle' dan' bi nnézgekle'
gate Zin da' Zaken. 25 Naz bla' to benne' ga na'.
Bzenle' légake', na' wnné':

—Lewianga. Benne'ka' bséjwleliZ ya nnita'gake'
lo zchil yodo', na' Zsédgekle' benach ka'.

26 NaZ wyéj bennen' zchi'e ni'a na'gak benne'
yodo' ka' tzen len ni'a nd'gake' ka', na' héxwgake'
benne' wbas ka' bsela' Benne' Criston', san bi be
da’' zia béngake' chégake', dan' bzébegake' benach ka'
nnita'gake' ga na' wzé'egake' légake' yej. 27 Kate'
ba bedjché'gake' benne' wbas ka', bzégake' 1égake'
lawgak benne' yodo' wchi'a laZe' ka', na' bxoz blon'
wnnable' légake', 26 na' wnné':

—¢Bi bchi'leto' le'e biZz wsédlele benach ka' kan
nak che bennen'? Na'a, ba wdisle da' Zsédlele dot
loyez]Jerusalén, na' Zénelele yesbaga'le neto' ziani'a
che yela' got che bennen'.

29 NaZ Bedon' len yezika' benne' whas ka' bsela'
Benne' Criston’, bechébegake', na' wnnagake":

—7on byenen wzé ndgieto' xtiZa' Dios Kka
xtiza'gak bendch ka'. 30 Le'e betle Jesusen' katen'

bda'le-ne’le'e yag kroze, san Dios chegak xa xto'Zo
ka' besbane' Le'. 31 Jesusen', Dios bzoakze' Le'
gan nak blo kwitkze' li Za, nich gake' Benne' Blo,
na' Benne' Wesla, na' nich gone' ga yeyat laze'gak
benne' Israel ka', nich gak yenit lawe' dola' da' zej
nbage'e. 32 Kan nak da' ni, neto' zzoa liton', na'
lezka' Dios Be' La'y zzoa lien'. Dios Be' La'y na'
nake' Bennen' Zsela' Dios nich sdalene' benne' ka'
ZOngake' kan znna XtiZe'e.

33 Kate' béngekle benne' yodo' wchi'a laze' ka'
da' ni, bza'agake', na' gonegekle' gotgake' benne'
whbads ka'. 3¢ Naz Gamaliel, to benne' yodo' fariseo,
wzie' lawgak benne' yodo' wchi'a laZe' ka'. Benne'
ni zakli'e da' bchi'le Moisés, na' yogo'te benach
ka' Zapegake' le' ba la'ne. GoZe' ni'a nd'gake' ka'
yebéjgake' benne' whas ka' bsela' Benne' Criston'
li'ale to chi'ido'. 35 NazZ goZe' benne' yodo' wchi'a
laze' ka', na' wnné":

—Le'e, benne' Israel ka', le gape chi'i kwinle kan
nak da' Zénelele gonle chegak benne' ki. 36 Zala'
chejsd' laze'le kan gok zgd'atele kate' bZin Za ni
zoaZo. Bla' Teudas, na' ben kwine' ka to benne'
blo. Benne' ka' bénlengake' le' tzen wbhabgake' ka
tape gaywa' benne' byo ka'. Benne' ka' zjake' lo
wdile bétgake' le', na' goslasgak yogo'te benne' ka'
bénlengake' le' tzen, na' wzia yi' yogo'te da' ben ben-
nen'. 37 Wdé gok dan', bla' Judas, benne' Galilea.
Ki bene' katen' gok Za byéla'gak yogo'te bendach ka'
le'e yiche nich chizjwgake' lazgake', na' bénlengak
benne' zan le' tzen. Lezka' bétgake' bennen’, na'
g0slasgak yoOgo'te benne' ka' bénlengake' le' tzen.
38 Che len Zapa' le'e: le wsdn benne' ki, na' bi be
gonle chégake'. Cha' dan' znndgake' 0 dan' ZOngake'

naken chégakze benach ka', na' kwia yin', 39 san
cha' zej naken che Dios, bi gak wchinnjlen. jLe
gape chi'i kwinle bi til-lenle Dios!

40 NaZ béngake' toze diZa' len le'. BliZgake' benne'
wbdas ka' bsela' Benne' Criston, na' bdingake'
légake'. Bchi'igekle' 1égake' nich bi wzénzegekle'
benach ka' kan nak che Jesusen'. NaZ bsangake'
légake'. 41 Benne' whds ka' bsela' Benne' Criston'
bZdjgake' lawgak benne' yodo' wchi'a laze' ka', na'
Zebéle'egekle' dan' be' Dios 1égake' latje wzaka'gake'
dan' zej nake' che Jesusen'. 42 TZa tZa bsédtezgekle'
benach ka, na' bzoa ligake' che Jesus, Benne'
Criston', gan nak lo zchil yodo', na' gan nak o liZgak
benach ka'.

6

Zbégake' gaZe benne' nich gdklengake' bendach
yache'ka'

1 Kate' Za ka', belydn bendch ka' Zejlé'gake' che
Benne' Criston'. Benne'judio ka', benne' Zejlé'gake'
che Benne' Criston', na' zchdljgake' diza' griego,
wnnégake' chegak benne' judio ka' zchaljgake' diza'
hebreo. Ka' goken dan' bi be bnezjw no benne'
chegak no'le wzebe ka', no'le ka' zchdljgake' diZa'
griego, katen' bdisgake' da' gawgak no'le wzebe
ka'. 2NaZ benne' cheZinno whés ka' bsela' Benne'
Criston' btobgake' ydgo'te benne' ka' Zejlé'gake'
chie', na' belyi'e 1égake':

—Bi nak chawe' soato' Zize, na' bi wzoa lito’
che xtiZa' Dios, nich gonto' Zin wawto' benach ka'.
3Che len, ljezto' ka', Zala' kwele gaZe benne' byo ka'
ladjwle le'e nich ko'oZo lo nd'gake' Zin ni. Benne' byo
ka', Zon byenen gakgake' benne' ka' Zapegak yogo'te

bendch ka' 1égake' ba la'ne. Zala' gakgake' benne'
Zejni'il ka', na' nak bia' Dios Be' La'y zOalene' 1égake'.
4Neto' wchadljlentezto' Dios, na' wsedlto' benach ka'
XtizZe'e.

> Wyadz laze'gak yoOgo'tegake' da' ni, na' wZégake'
Esteban, to benne' dot laZe'e Zejli'e che Benne'
Criston', na'zoalen Dios Be' La'y le'. Lezka' wZégake'
Lip, na' Prokoro, na' Nikanor;, na' Timon, na' Par-
menas, na' Nikolas, to benne' yeZ Antiokia, benne'
zga'ale bche'e kan Zone' nich wka'n zene' Dios kan
Zongak benne' judio ka'. 6 Naz bzégake' benne'
ka' wzégake' lawgak benne' whas ka' bsela' Benne'
Criston'. Benne' whas ka' bxoa na'gake' 1égake', na'
wnnabgekle' Dios gaklene' 1égake'.

7 WzeZe xtiZa' XanZon', na' belyanle'e benne'
ka' Zejlé'gake' che Benne' Criston, benne' ka'
nnita'gake'loyez Jerusalén. Lezka' benne' zan, bxoz
judio ka', wzi' lo nd'gake' da' Zejle'Zo che Benne'
Criston'.

Zelzene' Esteban

8 Naz Esteban, zoalen yela' wak che Dios le',
dan' bde Dios lo ne'e, bene' da' ka' Zongaken ga
Zeban laze'Zo, na' da' ka' zej nak bian', da' ka'
bene' lawgak benne' wlaz ka'. 9 NaZ bZojgak bale
benne' ka' zej nbabe' yo'o gan zdobgak benne'
judio ka' nich yéngekle' xtiZza' Dios, yo'on' nzin'
Yo'o Chegak Benne' Ka' BiZ Zej Ndo'e. Lezka'
benne' ka' zej nZoje' yez Sirene, na' yez Alejandria,
na' gan nbab Silisia, na' gan nbab Asia, béngake'
benne' ka' tzen. Benne' ki wdil diZa'gake' len Este-
ban na'. 10 Bi bzoele xtiZa'gake', dan' bchalj Este-
ban na' len yela' Zejni'il dan' bnezjw Dios Be' La'y

le'. 11 NaZ bdizjwgake' benne' wen laZze' ka', nich
nnagake': “Neto' benlto' da' znna Esteban na', znnie'
che Moisés, na' che Dios.” 12 Ka' goken, benne'
ki béngake' ga bzZa'agak benne' wlaz ka'. Lezka'
béngake' ga bZa'agak benne' gole ka', na' benne'
yodo' wsedle ka'. YoOgo'te benne' ki belbia di'e
Esteban na'. Béxwgake'le', na' bché'gake' le' lawgak
benne' yodo' wchi'a laZe' ka'. 13 Lezka' bnnita'gake'
lawgake' bale benne' ka' nich nnagake' da' wen laze',
na' wnnagake':

—BizoaZibenne'ni znnie' che yodo'la'y nga, na'
che da'bchi'le Dios Zo'o. 14Benlto' da' wnnd benne'
nikan gon Jesus, benne' Nasaret. Wnné' wchinnje'
yodo' ni, na' wché'e da' ka' Zonteze ZonZo, da' ka'
bchi'le Moisés Zo'o.

15 NazZ benne' yodo' wchi'a laze' ka' len ydgo'te
benne' ka' Zé'gake' ga na', bwiagake' Esteban na/,
na' blé'egekle' lawe', da' znnan' kan znna' law to wbas
che ya'aba che Dios.

7

Da' bchalj Esteban lawgak benne'yodo' ka'

1Naz bxoz blo wnnable' Esteban, na' wnné"

—¢Nakkze ki?

2Bechebe Esteban, na' wnné":

—Le'e, benne' gole ka', na' le'e, ljéza'do' ka'. Le
wzé nag da' yapa' le'e. Dios, Benne' zente, bloe'e
lawe' gan wzo0a Bran, xazo wdé na', katen' wzoe'
gan nbab Mesopotamia, zga'ale kate' bejsoe' lo yez
Haran. 3 Dios gozZe' le": “BZoj laZo', na' bkwaslen
biche'ljeZo' ka', na' wyéjlo yezlyo da' wloe'elan' le'.”
4 NaZ bZoj Bran na' gan nbab Mesopotamia, da'
naken yezlyo chegak benne' Kaldea ka', na' bejsde'

lo yez Haran. Lo yeZen' got xa Bran na', na' le'
bekwase' ga na', na' Dios bchi'e le' lo yeZlyo nga,
gan zoaZona'a. >Dios bibi'ele' latje gak yezlyo nga
chie'. Bi bnezjwe' Le' ni late'ze gan soe' lo yeZlyd
nga, san Dios bchebe laZe'e wnezjwe' Le' yeZlyd
nga, na' te gat Bran na', na' gaken chegak za'sde'
ka', la'kze bi na' soa nité xkwide' chie'. 6 Lezka'
Dios gozZe' Bran na: “Chjak za'sd' ka' gan nak
lo yezly6 chegak benne' zi'to' ka', na' za'sd' ka'
gakgake' ka benne' zi'to' ka' ga na'. Benne' yeZlyon'
ka' gongake' za's0' ka' benne' ndo'w ka'. Wsaka'
zi'gake' 1égake' tape gaywa' yiz.” 7 Lezka' Dios goZe'
le": “Neda’ wsaka' zi'a benne' yeZlyon' ka' gan za'sQ'
ka' gakgake' benne' ndo'w ka', na' te na' Zdjgake'
ga na', na' wka'n zéngake' neda' lo yezlyo nga.”
8 Dios bénlene' Bran na' to diza' da' zka'n chawen',
na' goze' le' choge' lo bela' chegak benne' byo ka'
nnita'gake'liZe' to da' gak bian' nzi'lond'gake' diZan'
da' zka'n chawen'. Wdé na' gok Bran na' xa Isaak,
xkwide' byo chien’, na' katen' ba zejbe' xono' Za,
bchoge' lo bela' chebe' dan' nak bian'. Isaak na/,
lezka' bene' che Jakob, xkwide' byo chie’, na' lezka'
ben Jakob chegak cheZinnote xkwide' byo chie’,
benne' ka' gokgake' xa wdé chegak cheZinno kwe'
ljeZgak benne' Israel ka'.

9 ’Xa wdé cheZo ka', lo yela' zge'el chégake',
béte'gake' xkwide' Jwsé, bi' biche'gake', lo na'gak
benne' ka' bejché'gake'-be' lo yezlyo Ejipto. Dios
wz0alene' xkwide' Jwsén', 10 na' beslé'-be' lo da'
goken chebe'. Dios bnezjwe' yela' Zejni'il chebe’, da’
benen ga wyaz laze' benne' Faraon lebe'. Benne'
Faraon wnnda bi'e lo yeZlyd Ejipto, na' le' bdie'
lo na' xkwide' Jwsén' yela' wnna bia’', nich nna

bia'’be' benach Ejipto ka' len yoOgo'te benne' ka'
wnnita'gake' lizkze Benne' Faraon na'.

11°Naz gokle'e whbin dot lo yeZlyé Ejipton’, na'
gannbab Kanaannga, na' wzdaka'gak yogo'te benne'
ka' wnnita'gake' Za na'. Bi bZel da' gawgak xa wdé
cheZo ka'. 12 Kate' benle Jakob de zoa' stribe lo
yeZly6 Ejipton’, bsele'e zi'ne' byo ka' ga na’, benne'
ka' zej nake' xa wdé chezo ka'. Ka' goken da' nezw
chi'i jake' ga na'. 13 Kate' da' chope chi'i jake'
lo yezly6 Ejipton’, ben Jwsé na' ga beyOnbia'gak
benne' biche'e ka' le'. Ka' goken, wnnezle benne'
Faraén no benne'ka' zej nake' biche' Jwsén'. 14Naz
Jwsén' bsele'e diZa', na' bene' ga bla' Jakob, benne'
nake' xe', ga na/, tzen len biche' ljeze' ka', benne'
ka' gbkgake' chonnlalj chi benne' ka'. 15 Ka' go-
ken, wzda Jakob lo yeZly6 Ejipto, gan gote' le', na’
lezka' gotgak xa wdé cheZo ka' ga na' kate' bza'a
Za chégake'. 16 Katen' got to to xa wdé cheZo ka/,
na' za'sogake' ka' yjwa'gake' 1égake' lo yezlyo che
bennen' lie' Sikem, na' bkache'gake' 1égake' lo yezw
ba ka'lo blojen' da' go'w Bran lo na'gak zi'n Hemor,
benne' nake' zi'n Sikem na'.

17 °Kate' ba wdé yiz zan, na' bZin Za Zala' gak
da' bchebe laZe' Dios, dan' ben choche' xtiZe'e
gone' che Bran na'. Belyan benne' ka' zej nbabe'
cheZinno kwe' za's0 Israel, na' gokgake' benne'
zanle'e katen' wnnita'gake' lo yeZlyd Ejipton'. 18 Naz
bla' benne' yoble, benne' wnna bi'e lo yeZlyo Ejip-
ton', na' batkle benle' kan nak da' ben Jwsé, ben-
nen' goklene' benne' Ejipto ka'. 19 Benne' wnna
bian' ben laze'le' xa xto'Zo ka'. Bsaka' zi'e légake',
na' bene' ga bsangake' xkwide' byodo' ka' chégake',

nich gatgakbe'. 20 La' Za na'ze golj xkwide' Moisés,
na' wyaz laze' Dios lebe'. Dot chonne byo' xa
xna'be’ besgole'-be' lo yo'o lizgake'. 21 Kate' bzin
Za Zala' wsangak xa xna' xkwide' Moisés na' lebe'
nich gatbe', na' bla' bi' no'le che benne' Faraon
gan belka'ne'-be’', na' bejxi'e-be’, na' besgole'-be’
ka xkwide' chekze'. 22 Ka' goken, bsedle xkwide'
Moisés na' yogo'te da' Zakgak benne' Ejipto ka', na'
gokle'ebe' zen lo da’ wnnabe', na' lo da' benbe'.

23’Kate' ba zej xkwide' Moisés na' choplalj yiz,
wnna laze'be' chejwiabe' benne' wlaz chebe' ka/,
benne' Israel ka'. 24 Kate' bZinbe' gan nnita'gake’,
ble'elbe' to benne' Ejipto, Zsaka' zi'e to benne' wlaz
chebe'. NaZ goklenbe' benne' wlaz cheben’, na'
betbe' benne' Ejipton’. Ka' goken, xkwide' Moisés
na' bezi'be' wzon bennen' lo wlaz benne' wlaz
cheben'. 25 Gokle Moisés na' chejni'igekle benne'
ljezbe' ka' gon Dios ga yeslabe' lekzbe' 1égake', san
légake' bi bejni'igekle'. 26 Za chope Za na' bejxaka'be’
yechope benne' Israel ka', na' Zeldile', na' gonelbe'
wz0la Zibe' 1égake', na' gozbe' légake: “Le'e nak
biche' ljezle. ¢Biz chen' Zsaka' zi'le biche' ljezle?”
27 NaZ bennen' Zone' ljeZe' da' zia bZige'e xkwide'
Moisés na', na' wnné': “;Nozkze benne' bzoe' le'
nich nna bi'o neto’, na' wchi'a laZo'o da' Zonto'?
28 ; 7énelo' goto' neda' kan beno' neje, beto' benne'
Ejipton'?” 29 Kate' benle xkwide' Moisés na' da' ni,
naz bzonnjbe' ga na', na' bejsoabe’ lo yezly6o Madian
gan wzoabe' ka to benne' zi'to'. Lo yeZly6 Madidn
na' bchag na'lenbe' to xkwide' no'le lo yeZen', na'
goljgak chope xkwide' byo chie'.

30 °Kate' ba wdé choplalj yiz wzoe' ga na', na'

kate' zoe' gan nak lo latje dach, da' zoan law ya'a
da' nzin' Sinai, na' bloe'e law to whas che ya'aba
lo yi' che yag yéche'do' da' Zeyen. 31 Kate' Moisés
na' ble'ele' yin', bebanle’, na' whige'e gawze nich
le'elen' binlo, na' benle' chi'i XanZon'. 32 XanZon'
goZe' le": “Neda' naka' Dios chegak xa wdé chio’
ka'. Naka' Dios che Bran, na' Dios che Isaak, na'
Dios che Jakob.” Naz Moisés na', lo yela' zZebe chie
wzizeli'e, na' biZ beZogle' wien'. 33 XanZon' goze' le":
“W1¢j zelo' ni'o, dan' nak la'y gan zo' dan' zoakza'
neda’, Dios, nga. 34 Da' li ba ble'ela' da' Zelzaka'
benach chia' ka', benne' Israel ka' nnita'gake' lo
yeZlyé Ejipto, na' ba benla' ZelbeZe nyache'gake'.
Betja', na' zoa' nga nich yesla' légake'. Da na'a,
sela'ale'lo yeZlyo Ejipton'.”

35 ’La'kze benne' wla? ka' che Moisés na'
bzobagake' le' chela'ale, na' wnndagake': “;Nozkze
benne' bzoe' le' nich nna bi'o neto’, na' wchi'a
laZo'o da' Zonto'?” san Dios bsele'e le' nich gake'
benne' wnna bia', na' benne' wesla, kan wbas che
ya'aban' goZe' Moisés na' gan wzoe', katen' bloe'e
lawe' lo yag yéche'don' da' Zeyen. 36 Moisés nikze
bebeje'benne' wlaz chezZo ka'lo yeZly6 Ejipton'. Ka'
goken, bene' da' ka' béngaken ga beban laze'gekle
bendach ka', na' lezka' da' ka' gok bid'gaken, da' ka'
bene' lo yezZlyon'. Lezka' bene' lo nisdo' da' nzin'
Nisdo' Xna, na' lezka' bene' lawgake' choplalj yiz
gan nak o latje dach. 37 Moisés na'kze goZe' benne'
Israel ka', na' wnné': “XanZo Dios sele'e to Benne'
chele, Benne' galje' ladjw biche' ljeZle ka', na'
gake' Benne' wchalje' lo wlaz Dios. Sele'e Le' chele
kan bsele'e neda'. Lekze' Zon byenen wzé nagle-
ne'.” 38 Lezka' Moisés na'kze wzdalene' benne' ka'

bdobgake' che Dios lo latje dach, na' benlen wbas
cheya'aban'le' tzen, whasen' bchdljlene' le' law Ya'a
Sinai na'. Moisés na' wzlalene' Xa xto'Zo ka', na'
Dios bdie' lo ne'e diZa' la'y chie', da’ zloe'elen 'kan
gak gata' yela' nban chegak bendch ka', na' bde
Moisés na' dizan' lo na'gak za'sGgake' ka' na' zejte
Za zoaZona'a.

39”Bi gonegekle xa xto'Zo ka' gongake' da' bchi'le
Moisés na' légake', san bzdagake' le' chela'ale, na'
g0negekle' yeyéjgake' lo yeZlyo Ejipton'. 40 Katen'
wz0a Moisés na' law Ya'a Sinai na', 1égake' belyi'e
Aarodn, benne' biche' Moisés na', na" wnnagake':
“Zénelto' gono'dios ka' cheto',1o'aka’, nich chjaken
lawto'. Bi nnezlto' bi gok che Moisés, bennen'
bebeje' neto' lo yezly6 Ejipto.” 41 Naz béngake'
to bezdo' da' naken ya oro, na' bétgake' to zila'do',
na' bdégake'-ba' law beZe oron’, na' béngake' Ini law
beZen' dan' béngake'. 42 Che len Dios bsane' 1égake’,
na' wléjyichje'légake'. Naz bka'n zéngake' yi' ka' da'
zej nnitan' ya'aba. Kan nak da' ni nyejw le'e yiche
kan wnnagak benne' ka' bchdljgake' lo wlaz Dios,
da' znnan:
Le'e, benne' Israel ka',
¢wlo'ole lawa' neda’' bia beze ka',
bia ka, betle-ba', na' bzeyle-ba/,
dan' benle o latje dach choplalj yiz?
43 Bi wlo'ole-ba' lawa' neda’,
san bia'le Molok, lo'a chelen'.
Lezka' bia'le to da' naken ka belj ya'aba da' nzin'

Dios Refan,

dan' bzoale ka dios chele.
Da' ka' gokgaken lo'a chele ka'.
Le'ekze béngaklen nich bka'n zenle 1égaken.

Che len, yebeja' le'e lo yeZly0 chele,
na'wchi'a le'e zi'to'Ze gan ze' yezlyo Babilonia.
44’Katen' wnnita'gak xa xto'Zo ka' lo latje dach,
na' gota' to yo'o laZe' chégake' gan wdape chi'igake'
da' bchi'le Dios, dan' gok bian' Dios wzdalene'
légake'. Béngake' yo'o laZen' kan Dios goZe' Moisés
gonen', katen' goZe'le' gonen' kan nak dan' ble'ele’,
da' bloe'el Dios le' law ya'a na'. 45 Lezka' bdégake'
yo'o laZen' lo na'gak zi'ngake' ka' na' zejte Za na'
Xa xto'Zo ka' bedjwa'gaken' lo yezlyo nga, katen'
wzoalen Josué légake', na' bekd'agake' yeZlyon' lo
na'gak benach zi'to' ka', benne' ka' blag Dios lawgak
xa xto'Zo ka'. Ki béngake' yiz zan kate' bZinte
Za wzoa Dabi. 46 Dios wydz laZe'e Dabin', na' le'
wnnable' Diosen' we'e le' latje gone' to yo'o gan
soa Dios che Jakob. 47 Diosen' bi bi'e le' 1atje, san
Salomon, zi'n Dabin', bene'to yo'o che Diosen'. 48Ki
bene', la'kze bi zoa Dios, Benne' wak zenle'e, to lo
yodo' da' bengak bendach ka'. Kan nak da' ni wnna
to benne' bchalje' lo wlaz Dios, katen' wnné':
49Ya'aba chia' naken ga Zi'a znna bi'a
na'yezlyé naken ga zzoa' ni'a.
Ki wnnda XanzZon': {Gonkzle le'e to liza'?
¢Zoakze to latje gan Zon byenen yezi' laza'a?
50 sKege len na'kza' bena' yogo'te da' ki?

51NazZ Estebanna' goze' benne'yodo'wchi'alaze'
ka',na' wnneée"

—Le'e, benne' choch laZe' ka', bi be Zazen lo
yichj lazdo'le. Nak zizje yichj lazdo'le kan Zak
chegak benach ka' bi zej nonbi'e Dios. ZzZi'itezle
che Dios Be' La'y. Kan bengak xa xto'le ka',
lezka' Zonle le'e. 52 Xa xto'le ka' wZia laZe'gake'
yOgo'te benne' ka' bchaljgake' lo wlaz Dios. Lezka'

bétgake' benne' ka' wnnagake' zga'ale kan Zala' ]a'
Benne' Criston', Benne' Chawe', na' na'a, katen'
bla' Benne' Chawen/, le'ekze betle-ne' len na'gak
benne' ka' bdd'gake' Le' le'e yag kroze. 53 Le'ekze
nzi' lo na'le da' bsedle Dios, dan' bdegak wbas che
ya'aba ka' lo na'gak xa xto'le ka', san bi Zonle kan
Znnan.

Z0tgake' Esteban

54 Kate' benne' yodo' wchi'a laZe' ka' béngekle'
da' ki, naz bzda'ale'egake' Esteban, na' lo yela' zZa'a
chégake' le' bxej laygake'. 55 Naz Esteban na' bwie'
ya'abale, na' zoalen Dios Be' La'y le', ble'ele' latje
bani' gan zoa Dios, na' lezka' Jesusen’, zie' kwit li
Za che Dios gan nak blo. 56 NazZ wnné":

—Le wia nga. Zle'ela' nyaljw ya'aba, na' ze
Benne' Golje' Benach kwit li Za che Dios.

57 NaZ benne' yodo' wchi'a laze' ka' bséjwgake'
naggake', na' WwzZéZeya'agake' ziZje, na' tzen
belbdga'gake' le'. 58 Wléjgake' le' na'le Zoa'a yezen',
na' bzé'egake' le' yej. Benne' ka' besbdaga'gake'
Esteban na' zia bségake' laze' Zelx0a yéngake' gan
nak xni'a to benne' lie' Saulo katen' bZé'egake'
Esteban na' yej. 59 Kate' ne zZé'egake' Esteban na'
yej, le' bliZze' Dios, na' wnné'":

—Xana' Jesus. Wzi' be' nakkza'.

60 Naz byechwe', na' bzoa zibe'. Wnnie' ziZje, na'
wnné':

—Xan. Biyesbhago'o légake' dola' ni.

Kate' bey06z bchalje' da' ni, na' gote'.

8

Saulo zbia laZe'e bendch ka' che Benne' Cristo

1-3 Saulo bénlene' tzen benne' ka' bétgake' Este-
ban.

La' na'ze benne' ka' zka'n zéngake' Dios, na'
Zejlé'gake' che Jesusen', bia'gake' Esteban, na' be-
jkache'gake' le'. Belbézeli'e chie'.

Kate' Za ka' benne' judio ka', benne' ka' bi
Zejlé'gake' che Jesusen', belbia laze'li'e benach ka'
che Benne' Criston’, benne' ka' zej nnite'e lo yez
Jerusalén. Lezka' Saulo wZia laZe'e benne' ka'
Zejlé'gake' chie' Le'. Wyoé'e lizgake' ka', na' bexwe'
benne' byo ka', na' no'le ka', na' bsejwe' 1égake' liZ
ya.

Naz yelate'ze ka bdachgak benne' ka' Zejlé'gake'
che Benne' Criston', belgaselase' dot gan nbab
Judea, na' gan nbab Samaria, na' 1égakze benne'
wbds ka' bsela' Benne' Criston' bga'ngake' lo yez
Jerusalén.

ZZindiZa' chawe' gan nbab Samaria

4 Benne' ka' belgaselase' jake' ydgo'te latje, na'
bzégake' diza' chawen'. 5 NaZ Lip, to benne'
ZOnlene' tzen benne' ka' belgaselase', wyeje' gan
nbab Samaria, na' bzoa lie' che Benne' Criston'.
6 Bdobgak bendach Samaria ka', na' dot laZe'gake'
bze naggake' da' wnnd Lipen', dan' béngekle' xtiZe'e,
na' blé'egekle' da' zej nak bia' ka' da' Zone'. 7 Ka'
goken, dan' bene' ga beZojgak be' zan, be' xiwe'
ka' zej yo'o benach ka', na' belbézeya'an ziZje, na'
beyakgak benne' zan, benne' yiZzwé' ka', benne'
ka' bi gok sd'gake', na' benne' ka' gok nyokgak
ni'a na'gake'. 8 Ka' goken, bebégekle benne' ka'
nnita'gake' lo yeZen'.

9Wzdba to benne' lie' Smon ga na'. Nake' benne'
zga'ale goke' benne' wza' wnné ya'a lo yeZen', na'
ben laze'le' benne' Samaria ka', na' lekze' wnné'
nake' benne' wak zente. 10 Y6go'te benne' ka' bze
naggake' che benne' ni, gan zzo law benne' gaxjw
ka', na' zejte benne' blo ka', na' wnnagake': “Benne’
ni, nzi'lone'e yela' wak zen che Dios.” 11 Ka' goken,
wdapegake' le' ba lane, dan' scha ba ben laze'le'
1égake' len yela' wza' wnné ya'a chie'.

12 Kate' bejlé'gake' da' bzoa li Lipen' che dizZa'
chawen' kan znna bia' Dios, na' kan nak che Jesus,
Benne' Criston’, naz bezdagake' nis, benne' byo ka',
na'no'le ka'. 13 Lezka' Smon na' bejli'e che Jesusen’,
na' bezde' nis, na' wdateze' tzen len Lipen'. Kate'
ble'ele' yela' wak zen ka' da' zej nak bian' da' Zon
Lipen', bebanle Smon na'.

14 Kate' benne' wbas ka' bsela' Benne' Criston’,
benne' ka' nnita'gake' lo yeZ Jerusalén, béngekle'
kan goken, benne' ka' zej nbabe' Samaria ba nzi'
lo né'gake' xtiza' Dios, naz bséla'gake' Bedw len Zwa
ga na'. 15 Kate' Bedon' len Zwan' bZingake' ga na/,
naz gota'yoegekle' Dios lo wlaz benne' ka' Zejlé'gake'
che Benne' Criston', nich yedjsoalen Dios Be' La'y
1égake'. 16 Kate' bZinte Za na', bi na' yedjsoalen Dios
Be' La'y légake'. BezOazegake' nis nich gakgake' toze
len XanZo Jesusen'. 17 Naz Bedon' len Zwan' belx06a
nd'gake' benne' Samaria ka'. Gota'yoegekle' Dios,
na' bedjsoalen Dios Be' La'y 1égake'.

18 Kate' ble'el Smon, bennen' goke' wzd', dan' go-
ken katen' benne' wbas ka' bsela' Benne' Criston'
belx6and'gake' benach ka', bedjsoalen Dios Be' La'y
légake', na' gonele' chizjwe' 1égake' mezw, 19na' gozZe'
1égake":

—Benn yela' wak ni chia’, nich kate' xoa na'a
note'teze benne', yedjsoalen Dios Be' La'y le'.

20 NaZ Bedon' goZe'le', na' wnné":

—Kwia yi' mezw chion' tzen lenle', dan' Zeklo' len
meZw si'o yela' wak che Dios. 21 Bi nako' zi gdnleno'
da' ni tzen, dan' yichj lazdo'o bi naken chawe' law
Dios. 22 Beyat laZe' che da' kegle da' Zono', na'
gota'yoele Dios, cha' yenit lawe' chio' da' ni da' zza'
laZo'o. 23Z]e'ela' nbago'o zia, na' nZejo' lo yelj che da'
xiwe'.

24Naz beZi'i Smon na', na' goZe' 1égake":

—Le wliz Dios, na' le gata'yoele Xanzon' ni'a chia’
neda' nich bi gak chia' nit6 da' ba wnnale.

25 Kate' Bedon' len Zwan' bey6z bzoa ligake' che
Benne' Criston', na' bsédgekle' xtiZa' Dios lo yeZen',
naz lezka' bchaljgake' che diZa' chawen' gan zej
nnita' da' zan lazgak benne' Samaria ka', na' wdé
na' beyéjgake' lo yeZ Jerusalén.

Lip zchdljlene' to benne' nbabe' yeZlyo Etiopia

26 NaZ to wbds che ya'aba bchadljlene' Lip, na'
goze'le"

—Wz6 Za', na' wyéj zaka' gan zde wbiz byo' zag
ka'. Zino' gan zla' nez da' zejen Jerusalén, na' zejten
yeZ Gasa, nezen' zden latje dach.

27 NazZ wyd'o Lipen' nez, na' zeje' lo nezen', na'
bejchage' to benne' nbabe' yeZlyo Etiopia, benne'
whbiz. Lo yezlyo Etiopia na' nake' benne' blo law
Kandase, no'len’' znna bi'e bendch Etiopia ka', na'
Zape chi'i benne' ni ydgo'te yela' wnni'a che no'len’,
dan'Zen'liZe'. Wyéj benne' ni lo yez Jerusalén nich
bka'n zene' Dios. 28 Na'a, zeyeje' laZe', na' Zi'e lo
karret chie', na' Zole' da' nyejw le'e yiche kan wnna

Isaias, bennen' bchalje' lo wlaz Dios Za ni'te. 29 NazZ
Dios Be' La'y goZe' Lipen', na' wnné"

—Whbiga' gan zej karreten’, na' wyéjlenen.

30 Kate' ba whbiga' Lipen' ga na', benle' che
benne' whiZen'. Zole' da' nyejw le'e yiche dan'
wnna Isaiasen'. Lipen' goze' le":

—¢Zejni'ilo' dan' Zolo'?

31BeZi'i benne' Etiopia na', na' wnné"

—¢Nakx gak chejni'ilan’ cha' bi zoa no benne'
wzejni'ile' neda'?

NaZ gota'yoele' Lipen' kwene', na' kwé'lene' le'
tzen lo karreten'.

32Dan’' nyejw le'e yiche dan' Zole', znnan ki:

Ka to zila'do',

bché'gake' Le' nich gotgake' Le',

na' ka zila'do',

bia bi zbéZeba' kate' zchOggake' yicha'ba',

lezka' ben Le', bi bsaljw Zoe'e, na' bi be wnné'.

33Bzdbagake' Le' chela'ale,

na' bi bid'gake' latje no benne' wchi'a laze'e Le'.

¢Nozkze benne' gak wloe'ele' zia da' zej nbaga'
benne' wlaz chie' ka'?

Légakkze' bétgake' Le'.

34Naz benne' whiZen' wnnable' Lipen', na' goze'
le':

—Zata'yoela' le' wzejni'ilo' neda'. ¢Noz benne'
wnnd bennen' bchalje' lo wlaz Dios da' ni kan nak
chie'? ¢Bchalje' chekze', o che benne' yoble?

35 NaZ len la' diZa' nize wz6 law Lipen', na'
bzejni'ile’ le' diza' chawen' kan nak che Jesusen'.
36 Katen' zej yoe'e nez zjake', bZingake' gan de nis.
Naz benne' wbiZen' goZe' Lipen’, na' wnne":

—Bwia nga. Ze' nis nga. ;Wakkze yezda' nis?

37Lipen' goZe'le"

—~Cha' Zejli'o dot laZo'o, gak yezd' nis.

Le‘vbeii'e, na' wnné'

—Zejli'a che Jesus, Benne' Criston', nake' Zi'n
Dios.

38 NaZz wleke' karret chien' Zize, na' Zoptie'
bétjgake', na' wyazgake' lo nisen'. NazZ Lipen' bezde'
benne' whiZen' nis. 39 Kate' beZojgake' lo nisen’,
Dios Be' La'y bechi'e Lipen', na' biZ ble'el benne'
whbiZen' le'. NaZ beyoé'e nezen', zeyeje', na' Zebele'.
40 Kate' ba Zakbe'el Lipen', ba zoe' lo yeZ Asoto.
Wdie' yogo'te yeZ ka' zej nnitan' ga na', na' bchalje'
diza' chawen' ga bZintie' lo yeZ Sesarea.

9

Saulo Zeyake' che Benne' Cristo

1 Xakte na' bi bsan Saulo zbia laZe'e benne' ka'
Zejlé'gake' che XanZon', na' gonele' gote' 1égake'.
Nich gone' ki wyeje' law bxoz blo, 2na' wnnable' le'
gone' to yiche wnna bia' da' chjo'e lawgak benne'
wnna bia' ka' chegak yo'o ka' gan zdobgak benne'
judio ka' nich yéngekle' xtiZa' Dios, benne' ka'
nnita'gake' lo yez Damasko, na' cha' chejxake'e
benne' byo ka', o no'le ka' ga na’, benne' Zejlé'gake'
che Jesusen', na' gak yechi'e 1égake' zej nZeje' lo yez
Jerusalén. 3Kate' Saulon'len benne' ka' Z6nlengake'
le' tzen, ne zej yoe'e nezen' zjake', na' kate' za'
Zingake' lo yeZ Damaskon', ka' gaze wza'ni'le'e to
bani' da' zan' ya'aba, dan' wza'nin' gan zjake'.
4Naz Saulon'bgo'ne'lo yo, na' benle' chi'i to benne'
Zi'ele":

—Saulo, Saulo, ¢biz chen' zbia laZo'o neda'?

5 Saulo wnnable' Le', na' wnné"

—¢Noz Le', Xan?

Le' wnné':

—Naka' Jesus na'kze, Bennen' zbia laZo'o. Zsaka'
zi' kwino', dan' zZi'o chia'. Zak chio' kan Zak che
beZe, bia Zsaka' zi' kwinba' kate' zlibba' yag ntoche'
da' Zongekle'-ba' zi'.

6 Naz Saulon' wzizli'e, na' bZebe'. Wnné":

—Xan, ¢biz Zénelo' gona'?

XanZon' goZe'le":

—Woyase, na' wyaz lo yeZen', na' sela'a to benne'
gan so', benne'wzenle'le' da' Zala' gono'.

7BZébegak benne' ka' zjdklene' Saulon' tzen, dan'
béngekle' chi'in', la'kze bi blé'egekle' nitd benne'.
8 NazZ beyas Saulon’, na' kate' bxa' yej lawe', bi be
zle'ele'. Che len béxwgake' ne'e, na' bché'gake' le' lo
yeZ Damaskon'. 9 Saulon' wzde' ga na' chonne Za
nchol yej lawe', na' bi be we'j bdawe'.

10 Lezka' Ananias, to benne' Zejli'e che Benne'
Criston', zoe' lo yeZ Damaskon', na' XanZon' bloe'e
lawe' gan zoe'lo da' ble'e dawe'le', na' goze' le":

—Ananias.

Le' bechebe', na' wnné":

—70a’' nga, Xan.

11XanZon' goze'le":

—Wz6 Za', na' wyéj gan nak nezen' nzin' Nez Li,
na'loliZ Judas wnnab cha' zoa Saulo, benne' Tarso,
gana'. Zata'yoele' Dios lo yo'on'. 12Ba ble'e dédwe'le'
za' to benne' lie' Ananias, na' choe'e gan zoe', na'
xoa ne'e le' nich yeyaljw yej lawe'.

13NazZ beZi'i Ananias na', na' goZe' Le":

—Xan, benne' zan ba bzéngekle' neda’ kan Zon
bennen’, dan' benle'e da' zia chegak benne' ka'

Zejlé'gake' chio’, benne' ka' nnita'gake' Jerusalén.
14 Lezka' ze'e nga, na' lo wldz bxoz wnna bia' ka'
nzi' lo ne'e yela' wnna bia' goxwe' yogo'te benne'
ka' zchdljlengake' Dios ni'a che Lo'.

15NaZ XanZon' goZe' Ananiasen', na' wnné"

—Wyéj, dan' wzekza' neda' bennen' nich wzoa
lie' chia' neda' lawgak benach zi'to' ka', na' lawgak
benne' ka' znna bia'gake' 1égake', na' lezka' lawgak
bendch Israel ka'. 16 Wloe'ela' le' da' zan da' sdka'li'e
lo wlaza' neda’, katen' gone' xchina'.

17NaZ Ananiasen' wyeje' gana', na'wyoé'eyo'on'.
Bxoa ne'e Saulon', na' goze'le":

—Bicha'a Saulo, XanZo Jesus, Bennen' bloe'e
lawe' lo nez gan zo'o, bsele'e neda’ nich yeyaljw yej
lawo', na' nich yedjsoalen Dios Be' La'y le'.

18 La' na'ze da' zej naken ka zeza' bel ka'
béxjwgaken lo yej lawe', na' la' beyaljwte yej lawe'.
Naz wzo Za' Saulon', na' bezde' nis. 19 Wdé na'
we'j bdawe', na' beyak laze'e. Ka chope chonne Za
wz0alene' benne' ka' Zejlé'gake' che Benne' Criston/,
benne' ka' nnita'gake' lo yez Damasko.

Saulo zzoa lie' che Benne' Cristo lo yeZ Damasko

20L,a'wzd lawte Saulo zzoa lie' che Benne' Criston'
gan nak lo yo'o gan zdobgak benne' judio ka' nich
yéngekle' xtiZa' Dios, na' wnné":

—]Jesus na'kze nake' Zi'n Dios.

21 Beban laZe'gak yoOgo'te benne' ka', benne'
Zelyenle' chie', na' wnnagake":

—¢Kege benne' ni bennen' bZia yi'e benne'
ka' nnita'gake' lo yeZ Jerusalén, benne' ka'
zchaljlengake' Dios lo la Jesusen'? Nich gone' ki

ble'e ga ni, nich wchi'e légake' zej nZeje' lawgak
bxoz wnna bia' ka' nnita'gake' lo yeZ Jerusalén.

22 Saulon' gok chochZe', na' bene' ga wzé'
zédgekle benne' judio ka' nnita'gake' lo yez
Damasko, dan' bloe'ele' 1égake' Jesus na'kze nake'
Benne' Criston', Bennen' Zxen laze'gake' yedjnna
bi'e légake'.

Zeld Saulo lo na'gak benne' judio ka'

23 Kate' ba gok zan Za, naz benne' judio ka'
béngake' toze diZa' gdtgake' Saulon'. 24 Dot Za dot
yele benne' judio ka' wzé' ndwgake' le' gan zdégake'
lo ze'e da' Zape chi'in yeZen', nich gotgake' le',
san gokbe'ele Saulon' da' Zénegekle' gongake' chie'.
25 NaZ benne' ka' Zejlé'gake' che Benne' Criston'
bché'gake' Saulon' Zel, na' belwé'e le' to lo xkwit zen
da' nZejen do, na' btinnegake' le' na'le lo ze'en' dan’
Zape chi'in yeZen'.

ZeZin Saulo lo yeZ Jerusalén

26 Kate' beZin Saulo lo yeZ Jerusalén, gonele'
gonlene' tzen benne' ka' Zejlé'gake' che Benne'
Criston’, san ydgo'tegake' bZébegake' le', dan' bi
Zejlé'gake' Zejlé' Saulon' che Benne' Criston'. 27 Naz
Bernabé bchi'e Saulon' gan zej nnita’' benne' wbas
ka' bsela' Benne' Criston'. Bzenle' légake' kan gok
che Saulon', na' kan ble'ele' XanZon' lo nez, na'
Xanzo na'kze bchdljlene' le', na' kan ben Saulon’
lo yeZ Damasko, len yela' wechog laZe' bzoa lie'
che Jesusen'. 28 Naz Saulon' wzdalene' légake' lo
yeZ Jerusalén, na' bénlene' 1égake' tzen. 29 Len yela'
wechog laZe' Saulon' bzoa lie' che XanZon', na' bdil
diZe'e len benne' judio ka', benne' ka' zchaljgake'

diza' griego, na' légake' gonegekle' gotgake' le'.
30 Kate' ljeZZo ka', benne' Zejlé'gake' che Benne'
Criston' gokbe'egekle' da' ni, na' bché'gake' Saulon'
lo yeZ Sesarea, na' bséla'gake' le' lo yez Tarso, da'
naken laz Saulon'.

31 NazZ gok chawe' chegak ydgo'te kwe' benach
ka' che Benne' Criston’, benne' ka' nnita'gake' dot
gan nbab Judea, na' gan nbab Galilea, na' gan
nbab Samaria, na' gok chochgake'. BZébegake'
XanZon', na' belyane' dan' goklen Dios Be' La'y
légake'.

Bedw Zeyone' Eneas

32 Yet6 da' goken, kate' Bedw ne Zejwie' ljeZzZo
ka', ble'e gan zej nnita' benne' ka' Zejlé'gake' che
Jesusen' lo yeZ Lida. 33 Bejxake'e to benne' lie'
Eneas ga na', na' ba gok xono' yiz die' lo da'a dan'
de'e yiZwé', na' bi Zak se'e. 34 Bedon' goze' le":

—Eneas, Jesus, Benne' Criston', Zeyone' le'
Wyase, na' betdb da'a chion'.

La' wyaste Enéasen'. 35 Yogo'te benne' ka'
nnita'gake' lo yez Lida, na' lo yeZ Saron, blé'egekle’
le', na' bejlé'gake' che Xanzon', na' beyakgake' chie'.

Zat Dorkas, na’ Zebane'

36Yeto da' goken, lo yeZ Jope wzda to no'le Zejli'e
che Benne' Criston', no'len'lie' Tabita, na' kan nak
diza' griego lie' Dorkas. No'len' bene' zan da' zej
naken chawe', na' da' Zaklengaken benne' yache'
ka'. 37 Da' goken Za na', wdd' Dorkasen' yizwé',
na' gote'. Wdé bhdibgake' le', bdixjwgake' le' to lo
yo'o gan nak da' chope kwia. 38 Dan' Ze' yeZ Jopen'
gawze ganZe'yeZ Lida ganzoaBedon', benne' Jope
ka', benne' Zejlé'gake' che Benne' Criston', béngekle'

zoa Bedon' gana'. Che len bséla'gake' chope benne'
gan zoe'. Gota'yoegekle' le', na' belyi'e le":

—Bi Zelo' sd'leno' neto'.

39 Naz la' wzd Za'te Bedon', na' wyéjlene' 1égake'.
Katen' bZine' gana', la' belche'tie'le' gan nakloyo'o
gan de no'le gat na'. Naz no'le wzebe ka' bdobgake'
dot kwite', na' ZelbezZe'. Bloé'egekle' le' laze' ka'
chegak benne' byo ka', na' laze' chegak no'le ka',
da' ka' ben Dorkasen' kate' ne wzdalene' 1égake'.
40 NazZ Bedon' bebeje' yogo'te benne' ka' nnita'gake'
ga na' na'le. Naz bzoa zibe', na' bchaljlene' Dios.
Byechje' gan de Dorkasen', na' wnné':

—Tabita, wyase.

La'bxa'te yejlaw Dorkasen'. Kate'ble'ele' Bedon',
la' wyastie', na' wZi'e. 41 Bedon' bexwe' ne'e, na'
bchise' le'. NaZ bliZe' benne' ka' Zejlé'gake' che
Jesusen', na' lezka' no'le wzebe ka', na' bejzie'
Dorkasen' lawgake', ba bebane'. 42 Kan gok da' ni
wzé diza' chen dot lo yeZ Jope, na' bejle'gak benne'
zan che XanZon'. 43 Zan Za bgan Bedon' lo yezZ
Jopen' lo liZ Smon, to benne' Zon chawe'e yid za
beze.

10

Da' ben Bedw lo liZ Kornelio

1Wzba to benne' yeZ Roma lie' Kornelio lo yez
Sesarea, na' zchi'e to gaywa' benne' Zjake' lo wdile,
benne' ka' légake' Benne' Italia Zjake' Lo Wdile.
2Kornelion' zka'n zene' Dios, na' zZebe' Le'. YOgo'te
benne' ka' nnita'gake' liZe' ZOnlengake' le' tzen. Ko-
rnelion’ znezjwe' mezw zan da' Zaklenen benne'
yache' ka', na' zchéljlenteze' Dios. 3 Zedd chonne

Kornelion' ble'e dawe'le' wyd'o to wbas che ya'aba
gan zoe'. Whasen' goZe' le":

—Kornelio.

4 BZebe Kornelion'. Bwie' wbas che ya'aban', na'
goZe'le"

—¢Biz yi'o neda' Xan?

Whbas che ya'aban' goze' le', na’ wnné"

—Dios Zenle' da' zchdljleno'-ne', na' nnézkzele'
da' Zono', kan Zakleno' benne' yache' ka'. > Na'a,
Zala' selo'o benne' ka' chjake' lo yeZ Jope, nich
chejlizgake' to benne'lie' Smon, na' lezka' lie' Bedw.
6Bennen'zoe'liZ to benne'Zon chawe'e yid za beZe,
na'lezka'lie' Smon, na' zoa liZe' Zoa'anisdo'. Bedon'
wzenle'le' da' Zala' gono'.

7 Kate' ba beza' wbas che ya'aban', wbasen'
bchaljlene' le', naz Kornelion' bliZe' chope bi' wen
Zinchie'ka’, na'to benne' Zeje' lowdile, benne' zka'n
zene' Dios, na' Zonlene' tzen benne' ka' nnita'gake'
liz Kornelion'. & Kate' bey6z bzenle' 1égake' yogo'te
dan' goken, bsele'e 1égake' lo yeZ Jopen'.

97a chope Za, katen' zej yoe'e nez, na' za' Zingake'
gan Ze' yez Jopen', la' na'ze wZén Bedon' yichjo'ole
nich wchadljlene' Dios, ne nak wawbiz. 10La' na'ze
wddn Bedon', na' gonele' gawe'. Xak Zsi'ni'agake' da'
gawe', ble'e dawe'le'. 11 Ble'ele' nyaljw ya'ab4, na'
to da' naken ka to laze' Zeje zen Zetjen gan zoe', na'
nZejen dap kwe'te. 12 Ziagak bia yixe' ka' law laZen',
na' zan kan zej nakba', bia ka' zej nnita' tape ni'a
nd'gakba', na' bia ka' Zelzobe kwingakba'lo yo, na' bia
ka' zoa xilgakba'. 13NazZ benle' chi'i to benne'Zi'ele":

—Bedw, wz6 Za'. Bet-ba', na' bdaw-ba'.

14 Bezi'i Bedon', na' wnné':

—O'o, Xan. Batkle bdawa'da' biZala' gawto' o da’
bi naken chawe'.

15 Da' beZope chi'i benle' chi'i bennen', na' goze'
le':

—Da' ben chawe' Dios, bi nnio' chen: “Bi naken
chawe'.”

16 Chonne chi'i gok da' ki, na' naz laZe' zen
na' la' beyepten ya'aba. 17 Kate' ne Zek zedle
Bedon', na' Zeza' laZe'e biz zejlas dan' ble'e dawe'le’,
benne' ka' bsela' Kornelion' bZingake' ga na’, na'
wnndabgake' gan zoa liZ Smon na'. 18 Kate' bZingake'
Zayo'on', blizgake' benne' ka' nnita'gake' ga na’, na'
wnnabgekle' 1égake' cha' zoa to benne' lie' Smon ga
na', bennen' lezka' lie' Bedw. 19 Kate' ne Zeza' laze'
Bedon' kan nak dan' ble'e dawe'le', Dios Be' La'y
goZe'le', na' wnné':

—Bwia nga. Ba bZingak chonne benne' ka' nga,
na' Ziljgake' le'. 20 Wz6 Za' na'a. Betj zan yo'o. Bi gak
chope laZo'o chéjleno' 1égake', dan' bsela'a nedkza'
1égake'.

21 Naz betj Bedon' zan yo'o gan zej nnita' benne'
ka' bsela' Kornelion', na' goze' 1égake":

—Neda' bennen' zZiljle. ¢Biz chen' za'le nga?

22 Bechébegake', na' belyi'e le":

—XKornelio, bennen' zchi'e benne' ka' Zjake' lo
wdile, bsele'e neto'. Nake' benne' chawe', na' zZebe'
Dios. YO0go'te benne' judio ka' Zapegake' bennen' ba
la'ne, na' zej nZi'ile' le'. Yetd da' goken, to whas che
ya'abda bchaljlene' le', na' goZe' le' sele'e benne' ka'
yedjlizgake' le' yido' lize' nich yenle' da' nno'.

23 NaZ Bedon' wloé'e 1égake' lo yo'o, na' bi'e gan
ga'ngake'. Kate' za' Za'nl' yeto Za, wyase Bedon', na'

wyeéjlene' 1égake'. Bale ljeZzo ka' bénlengake' le' tzen,
benne' ka' nnita'gake' lo yeZ Jopen'.

2474 chonne Za, bZingake' lo yeZ Sesarea. Ba zoa
Kornelion' zbeze' 1égake', na' ba btobe' biche'e ka',
na' ljeze' ka', benne' ka' nzi'iZele', gan nak liZe'.
25 Kate' wyaz Bedon' li'a, bZoj Kornelion' lo yo'on',
na' bejchage'le'. Bzoa zibe' xni'a Bedon', na' bka'n
zene' le' kan ZonZo che Dios na'kze. 26 Bedon' beso
Ze'ele', na' goze'le"

—Wz6 Za'. Lezka' benne' yeZzlyo nga naka' kan
nako'le'.

27Kate'ne zchalje' da' ni, wyo'ote Bedon'loyo'on',
na' bejxake'e zej ndobe benne' zan ga na'. 28 Naz
Bedon' goZe' 1égake', na' wnné":

—Le'e nnézkzelele da' bchi'le Moisés, dan' znnan
bi Zala' gonlen to benne' judio tzen 0 chd'olene' to
benne' zi'to'. Na'a, Dios ba bloe'ele' neda' bi Zala'
nnia' che nité benne' nake'ka'ze o bi nake' chawe'.
29 Che len, kate' bliZle neda’, la' bidtia', na' bi gok
chopelaza'a. Na'a znnaba', ¢biz chen' wnnele neda'?

30Naz bechebe Kornelion', na' wnné":

—Ba gok tape Za ka zoaZo na'a, Zeda chonne,
kate' ne Zona' wbds, na' ZliZza' Dios lo liZza' nga,
ble'ela' to xkwide' byo. Bloe'e lawbe' lawa' neda’,
nakwbe' laze' da' Zakti'ten. 31 GoZbe' neda’, na'
wnnabe': “Kornelio. Dios Zenle' da' znnablo'-ne',
na' nnezle' da' Zono', kan Zakleno' benne' yache'
ka'. 32 Na'a, bsela' benne' ka' lo yeZ Jope nich
chejnnégake' to benne' lie' Smon, na' lezka' lie'
Bedw. Bennen' zoe' gan nak liz to benne' Zon
chawe'e yid za beZe, na' lezka' lie' Smon. Zoa liz
bennen' Zoa'a nisdo'. Kate' la' Bedon' ga zo' ni,
wzenle'le' diZa' chawen'.” 33Ka' goken, la' bséla'tia'

benne' ka' chejtiljgake' le', na' chawe' beno' bido'
gan zoato' ni. Che len zoato' ydgo'teto' nga, na'
ndobto' law Dios nich wzé nagto' yogo'te da' ye'
Dios le' wzenlo' neto'.

Da' wnna Bedw liZ Kornelio

34NaZ wz0 law Bedw zchalje', na' wnné':

—Da' i Zejni'ila' na'a, Dios bi zwie' yela' znneze
chegak bendch ka', san tlebe kan zle'ele' Zo'o. 35 Zaz
laze' Dios bendch ka' nnita'gake' dot yezlyo nga,
benne' ka' zZébegake' Le', na' Zongake' da' naken
chawe'. 36 Dios bdie' xtiZe'e lo na'gak benne' Is-
rael ka', na' bsele'e to benne' bzoa lie' che diza'
chawen' chie', da' Zonen ga zga'n chawe' benach
ka', na' bzZinen chezo lo na' Jesus, Benne' Criston'.
Lekze' nake' Xanzo ydgo'teZo. 37 Le'e nnézkzelele da'
goken gan nbab Judea, dan' wzd law goken gan
nbab Galilea wdé bchalj Zwa nich yezoagak benach
ka' nis. 38 Nnézkzelele kan ben Dios che Jesusen’,
Benne' Nasaret. Bsele'e Dios Be' La'y len yela' wak
zen chie', na' Le' bénlene' Jesusen' tzen. Nnézkzelele
kan wdé', na' kan bene' da' naken chawe', na' be-
yone' yogo'te benne' ka' belzake'e lo na' da' xiwe'.
Ki bene', dan' wzoalen Dios Le'. 39 Na'a, neto' zzoa
lito' che yOgo'te da' ben Jesusen' gan nbab Judea,
na' lo yez Jerusalén, na' kan goken, bétgake' Le',
katen' bdd'gake' Le' le'e yag kroze. 40 Naz Dios
besbane' Le' kate' gok chonne Za nate', na' bene'
ga bloe'e lawe' gan wzoato' neto'. 41 Bi bloe'e lawe'
lawgak yOgo'te benach ka', san lawzeto' neto' bloe'e
lawe'. Dios wZekze' neto' Za ni'te nich wzoda lito' che
Jesusen', na' we'j bdawlento' Le' tzen wdé bebane'
lo yela' got. 42 Dios goZe' neto' wzda lito' chie' Le'
lawgak bendach ka', na' zzoa lito' che Benne' Criston',

na' znnato' nake' Bennen' bzoakze Dios nich wchi'a
laZe'e benne' ban ka', na' benne' gat ka'. 43 Lezka'
yOgo'te benne' ka', benne' bchaljgake' 1o wlaz Dios
Za ni'te, bzoa ligake' che Jesusen', na' wnndagake"
“YOgo'te benne' ka' chejlé'gake' chie' Le', Dios yenit
lawe' dola' da' zej nbage'e ni'a che da' bene' Le'.”

Dios Be' La'y ZedjsOalene' benne' zi'to' ka'

44 Kate' ne zchalj Bedw da' ni, la' bZinte Dios
Be' La'y, na' bedjsoalene' 1égake', yOgo'te benne' ka'
belyenle' dan' bchalj Bedon'. 45 Beban laze'gekle
benne' judio ka', benne' ka' Zejlé'gake' che Benne'
Criston’, na' bZingake' ga na' tzen len Bedon', dan'
Dios Be' La'y, Benne' bsela' XaZo Dios, bedjsoalene'
benne' ka' bi zej nake' judio. 46 Ki béngake' dan'
béngekle' zchaljgak benne’ zi'to' ka' diza' yoble, na'
zka'n zéngake' Dios. 47 Naz bchalj Bedon', na' wnné":

—¢Wak no benne' wZongake' benne' ki nich bi
yezOagake' nis? Nak bia' Dios Be' La'y bedjsoalene'
1égake', kan bedjsoOalene' Zo'o, benne' judio ka'.

48 Wnna Bedon' yezdlagake' nis dan' nzi' lo
nd'gake' Xanzo Jesus. Naz benne' ka' gota'yoegekle'
Bedon' ga'nlene' 1égake' chope chonne Za ka'.

11

Da'wnndad Bedw lawgak benne'judio ka', benne' ka
che Jesus lo yeZ Jerusalén
1Béngekle benne' whds ka' bsela' Benne' Criston'
len ljezZo ka' nnita'gake' gan nbab Judea, kan
benne' ka' bi zej nake' judio wzi' lo nd'gake' xtiza'
Dios. 2Kate' beZin Bedw lo yeZ Jerusalén, na' ljezzo
judio ka', benne' Zejlé'gake' che Benne' Criston/,
bdil diZa'gake' len le'. 3 Belyi'e Bedon':

’

—¢Biz chen' wyd'oleno' benne' ka' bi zej nake'
judio, na' bdawleno' 1égake' tzen?

4 Naz wzo6 law Bedon' zzejni'ile' 1égake' kan nak
dot dan' goken, >na' wnné":

—Wzda' lo yezZ Jope, na' kate' ne zchaljlena' Dios,
ble'e dawe'la' to da' bloe'el Dios neda'. Ble'ela' to
da' naken ka to laZe' Zeje zen, dan' nZejen dap
kwe'te. Betjen zan ya'aba, na' bZinen gan zoa'.
6 Katen' bwian', nich le'ela' da' Zian lawlen, ble'ela’
bia yixe' ka' zej nnita' tape ni'a nd'gakba’, bia yixe'
snia ka', na' bia ka' Zelzobe kwingakba' lo yo, na'
bia ka' zoa xilgakba'. 7 Benla' chi'i to benne' goZe'
neda: “Bedw, wzo0 Za'. Bet-ba', na' bdaw-ba'.”
8 NaZ goZa'-ne": “O'o, Xan. Batkle bdawa' da' bi
Zala' gawto', o da' bi naken chawe'.” 9 NaZ da'
beZope chi'i bliZ benne' ya'aban' neda’, na' goze'
neda': “Da' ben chawe' Dios, bi nno' chen: bi
naken chawe'.” 10 Chonne chi'i gok da' ni, na' naz
dot dan' ble'ela' la' beyepten ya'aba. 11 La' na'ze
bZintegak chonne benne' Za yo'o gan zoa', benne'
ka' zej nZoje' lo yezZ Sesarea. Bsela' to benne' lie'
Kornelio 1égake', na' bedjdiljgake' neda'. 12 Dios
Be' La'y goze' neda': “Wyejlen légake', na' bi gak
chope laZo'o.” Lezka' wzd'lengak Zopte ljeZZo ki
neda' tzen, na' wyejto' lo yez Sesarea gan wyo'oto’
liZtobenne'zoe' gana'. 13Bennen' bzenle' neto' da'
ble'ele' kate' bla' to wbds che ya'aba lo lize'. Wzie'
lawe', na' goze' le': “Na'a bsela' benne' ka' chjake'
lo yeZ Jope, nich chejnnégake' to benne' lie' Smon,
na' lezka' lie' Bedw. 14 Bennen' wzenle' le' dizZa'
chawen' kan gak yeld'le', na' lezka' yelagak ydgo'te
benne' ka' nnita'gake' liZzo'.” 15 Katen' wzd lawa'
zchaljlena' 1égake', na' Dios Be' La'y bedjsoalene'

légake' kan bedjsdalene' Zo'o zga'ale. 16 Naz bejsa’
laZza'a da' wnna XanZon', katen' wnné'": “Da' li Zwa
bezobe' benach ka' nis lo nis, san le'e, gak chele
da' zloé'ezele yela' ZezOa nisen’, dan' Dios Be' La'y
yedjsdalene' le'e.” 17 Che len, cha' Dios bsele'e Dios
Be' La'y nich bedjsoalene' 1égake’, tlebe kan bene'
cheZo Zo'o, nolZo Zejle'Zo che Xanzo Jesus, Benne'
Criston', jnozkze neda' wZi'a che Dios?

18 Naz, kate' béngekle' da' ni wnnita'gake' Zize, na'
bka'n zéngake' Dios. Wnnéagake":

—XKi naken, Dios Zwe'e latje benne' ka' bi zej
nake'judio, Zeyat laze'gake' nich gata' yela' nban da’'
zejli kanne chégake'.

I

Benne' yeZ Antiokia ka' Zejlé'gake' che Benne
Cristo
19 Katen' benne' judio ka', benne' bi Zejlé'gake'
che Benne' Criston', bétgake' Esteban, na' belbia
laZe'gake' yezika' benne' ka' Zejlé'gake' chie', naz
bzonnjgak benne' ki, na' goslasgake'. Bejnnita'gake'
yeZ zan gan nbab Fenisia, na' lo yeZly6 Chipre, na'
lo yeZ Antiokia, gan bzoa ligake' che xtiza' Dios, san
ladwgakze benne' judio ka'. 20 Lezka' yezika' benne'
ka' bénlengake' 1égake' tzen, benne' ka' zej nbabe’
yeZly6 Chipre, na' benne' yeZ Sirene ka'. Benne'Ki,
kate' bZingake' lo yeZ Antiokia, lezka' bchaljlengake'
benne' zi'to' ka', na' bzoa ligake' che diZa' chawen'
kan nak che XanZo Jesus. 21 Yela' wak che XanZon'
wz0Oalenen légake', na' benne' zan bejlé'gake' che
XanZon', na' beyakgake' chie' Le'.
22 Kate' bZin diZa' kan gok da' ni, benne' ka' che
Benne' Criston', benne' nnita'gake' lo yeZ Jerusalén,
béngeklen', na' bséla'gake' Bernabé nich cheje' lo

yeZ Antiokia na'. 23 Kate' Bernabén' ble'e lo yeZ
Antiokia, ble'ele' da' Zonn Dios chégake', na' bebele'.
Goze' 1égake' Zala' chejlé'tezgake' che XanZon' dot
laze'gake'. 24 Bernabén' nake' benne' chawe', na'
Dios Be' La'y zoalene' le', na' dot laze'e Zejli'e che
Benne' Criston'. Ni'a che da' bchalj Bernabén',
benne' zan lo yeZen' bejlé'gake' che XanZon'.

25 Wdé na', wyéj Bernabén' lo yeZz Tarso, na'
bejdilje’ Saulo. Kate' beZel-le'-ne', bchi'e le' lo yez
Antiokian'. 26 Dot to yiz wnnita'gake' ga na’, na'
bénlengake' tzen benne' ka' zej nake' che Benne'
Criston’, na' bsédgekle' benne' zan ka'. Lo yez
Antiokian', benne' ka' Zejlé'gake' che Jesusen' wzi
lagake' da' neZw chi'i Benne' Cristiano ka', da' zejlas
Benne'Zej Yoe'e Benne' Criston'.

27 Kate' Za ka' bale benne' ka', benne' zchdljgake'
lowlaz Dios, bZdjgake' lo yeZ Jerusalén, na' bZingake'
lo yeZ Antiokian'. 28 Wzé Agabo, to benne' Zénlene'
benne' ka' tzen, na' lo wlaz Dios Be' La'y bzejni'ile’
1égake', na' wnné"

—7Za' gak wbin dot yeZly6 nga.

Gok wbin na' katen' znna bia' Klaudio, benne'
Roma. 29 NaZ bchebe ldZe'gak benne' ka' Zejlé'gake'
che Benne' Criston’, benne' nnita'gake' lo yez An-
tiokia, séla'gake' ka da' ndpegake', da' gdklenen ljezzo
ka' nnita'gake' gan nbab Judea. 30 Ki béngake', na'
dan' bnézjwgake', bdégaken' lo na'gak Bernabén',
na' Saulon' nich chjwa'gaken' lawgak benne' gole
ka', benne' Zape chi'igake' benne' ka' che Benne'
Criston’, benne' nnita'gake' gan nbab Judea.

12

Zotgake' Jakob, na' Zséjwgake' Bedw liZ ya

1 Kate' Za ka' Herodes, benne' znna bi'e, bene'
ga béxwgake' bale benne' ka' che Benne' Criston/,
nich wsaka' zi'gake' 1égake'. 2 Herodes na' bsele'e
benne' ka', na' bétgake' Jakob, benne' biche' Zwa.
Bé'gake' le' ya ntoche'. 3 Kate' gokbe'ele Herodes
na' wyaz laze'gak benne' judio ka' da' ni, na' bene'
ga béxwgake' Bedw. Gok da' ni za ka' kate' Zak
Ini katen' Zawgake' yet xtil da' bi nzi' kwa zichj
chen. 4 Wdé béxwgake' Bedon', na' bséjwgake' le'
liZ ya, na' bdégake' le' lo na'gak tape kwe' benne'
Zjake' lo wdile Wnnita'gake' tape' to to kwe' ka'. Ka'
béngake' nich gape chi'igake' le'. BZia laZe' Herodes
na' yebeje' Bedon' lawgak benach ka' te Lni Pasko',
Ini na' Zejdinnegekle' kan ben Dios katen' bebeje’
benach judio ka' lo yeZlyé Ejipto. 35 Ka' goken,
wdape chi'igake' Bedon' lo liz ya na', san benne'
ka' che Benne' Criston' bchaljlentezegake' Dios, na'
wnnabgekle' Le' gaklene' Bedon'.

Dios Zebeje' Bedw liZ ya

6 Kate' za' Zin Za Zia laze' Herodes yebeje' Bedw
liZ ya na' nich gote' le', la' Ze' na'ze de Bedon'
ztase', na' zej nnita' chope benne' Zjake' lo wdile
kwit Bedon', na' nZeje' len chope do ya. Wnnita'gak
yebale benne' ka' Zjake' lo wdile Za yo'o liZ ya na/,
na' Zape chi'igaken'. 7 La' na'ze to whas che ya'aba
che XanZo Dios bloe'e lawe' ga na', na' wza'ni'le'e
bani' liZ ya na'. Whas che ya'aban' wdane' le'el
sina’' Bedon', na' besbane'le', na' goze'le":

—Wyase.

Naz beyéZdo yan' dan' nZejen na' Bedon'. 8 Whas
che ya'aban' goZe'le', na' wnné':

—Bchej li'o, na' blej zelo'.

La' bente Bedon' da' ni. Naz wbds che ya'aban'
goZe'le',na'wnné'

—Bxoa laZe' yeno', na' da len neda'.

9 Bezoj Bedon', na' WYéJlel’le wbds che ya'aban',

san bi zZakbe'ele' cha' da' Zon wbhasen' naken da
li. Gokle' yele znnele'. 10 Katen' ba wdégake' gan

zej nnita' benne' neZzw ka', na' benne' beZope' ka',
benne' Zjake' lo wdile, benne' ka' Zape Chi’igake',
na' bzingake' gan zoa da' naken ya, da' nba-
gan' gan Z0'ogake' liZ ya na', gan ZeZojgake' lo
nez che yez. Gan Z@'ogake', Zakze chen wyaljwn.
Kate' bZdjgake', belzé'e gan bZingake' yetd nez, na'
whads che ya'abdn' la' bezd'alentie' Bedon'. 11 Naz
gokbe'ele Bedon', na' lo yichj lazdo'ze' wnné'":

—Na'a nnezla' da' li bsela' XanZo Dios to wbas
che ya'aba chie’, na' beslé' neda' lo na' Herodes,
na'lo ydgo'te da' gonegekle benne' judio ka' gongake'
chia'.

12 Kate' ne yo'o nez Bedon', Zesd' laZe'e kan
nak da' goken, na' ble'e Za yo'o liZ Lia, Xna' Zwa,
xkwiden' zoa yeto labe' Markos. Lo yo'on' zej
ndobe benne' zan, benne' Zejlé'gake' che Benne'
Criston’, na' zchdljlengake' Dios. 13 Katen' bliz
Bedon' gan Zo'ogake' li'a, bZoj to xkwide' no'le lebe’
Rode nich nnezlbe' nozen'. 14 Katen' beydnbia'be'
chi'i Bedon/, lo yela' Zebél chebe' bi bsaljwben', san
tariaze beyejbe' lo yo'on', na' bejzenlbe' benne' ka'
nnita'gake' ga na', na' wnnabe':

—7Zo0a Bedon' Za yo'o.

15Naz belyi'e-be":

—Nak yal yichjo'.

Lebe' chochzZze ben xtiZa'be' naken ki. Naz
wnnagake':

—XKege le'. Bxin chelgen'.

16 Xak na' bi wzoa Zi Bedon', ZliZe' benne' ka'
nnita'gake' lo yo'on'. Kate' bsaljwgake' yo'o, to
belnitzele' katen' blé'egekle' le'. 17 NazZ Bedon' bchis
ne'e nich nnita'gake' Zize, na' bzenle' légake' kan
ben XanZon', bebeje' le' liZ yan'. GoZe' 1égake":

—Le chejzenle Jakob, na' ljezzo ka' kan goken.

NaZ bezdj Bedon' ga na', na' wyeje' ga yoble.

18 Kate' za' Za'ni' Za na', wzé' zédgekle benne' ka'
Zjake' lo wdile kan goken, dan' biZ yo'o Bedon' 1iZ
yan'. 19 Naz bsela' Herodes benne' ka' chejxi'gake'
Bedon'. Katen' bi bZélgekle' le', wnnable' benne' ka'
Zjake' lo wdile, benne' ka' wdape chi'igake' Bedon',
dot da' goken. Wdé na' Herodes na' goze' ni'a
ne'e ka' gotgake' benne' ka' Zjake' lo wdile. Naz
beza'Herodesna' gannbab Judea, na' wyeje'loyez
Sesarea, gan bga'ne'.

Kan got Herodes

20 Kate' Za ka' benne' yeZ Tiro ka', na' benne'
yeZ Sidon ka' zdil diza'gake' len Herodes. Zga'ale
benne' ka' nnita'gake' lo yeZlyé che Herodes na'
belsele'e da' ZiaZje chegak benne' ka' nnita'gake' lo
yeZ Tiro, na' lo yeZ Sidon, san dan' zZa'a Herodes
na'légake', biz bi Zelsele'e chégake'. Naz benne' Tiro
ka', len benne' Sidon ka', gokgake' toze, na' béngake'
ga bchalj Blasto lo wlaz légake' law Herodes na'.
Nak Blaston' wen Zin blo law Herodes na'. Benne'
Tiro ka', len benne' Sidon ka', gdnegekle' Zingake' law
Herodes na', nich nnabgekle' le' gan chawe' diza'
bizjw chégake'. 21 NaZ Herodes na' bzia bi'e to Za

yenle' chégake', na' zana' wzi'e latje chie' gan zchi'a
laZe'e bi da' Zaken, nakwe' to laZe' da' zakan', na'
bchalje' 1dwgake'. 22 NazZ wZéZeya'agak benne' ka',
na' wnnagake':

—iKege bénne'ze nga! jDios na'kze zchalje'!

23 La' na'ze to whas che ya'aba che XanZo la'
be'tie' le' dan' lekze' wzi'e yela' zka'n zen da' Zala'
gaken che Dios. Naz golj bzoga' le'e Herodes na’,
na' gote' dan' Zawgakba' le'.

24NaZ wzé diZa' kan nak che XanZon', na' belyan
benne' ka' nzi' lo na'gaken'.

Bernabé len Saulo Zejchdljgake' diZa' chawe' da’
nezw chi'i

25 Kate' Bernabé len Saulo ba bdégake' meZwn'
da' btobgak benne' ka' che Benne' Criston' lo
na'gak benne' gole ka', benne' Zape chi'igake'
benne' ka' che Benne' Criston, benne' ka'
nnita'gake' lo yeZ Jerusalén, na' beza'gake' ga na’,
na' beyéjgake' lo yeZ Antiokia. Lezka' bché'gake'
Zwa, xkwiden' zoa yet6 labe' Markos.

13

1La' Za na'ze wnnita'gak benne' ka' zchdljgake' lo
wlaz Dios, na' benne' wsedle ka', lo yez Antiokia,
benne' ka' zej nbdablene' benne' ka' che Benne'
Criston' lo yeZen'. Ki lagake':
Bernabé,
Smon, (lezka' lie' Benne' Gasj),
Lusio, (benne' yeZ Sirene),
Saulo,
Manaén, (benne' bgol-lene' tzen Herodes, benne'

znna bi'e gan nbab Galilea).

2 Katen' zej ndobe benne' ki law XanZon', na'
ZOngake' wbas, Dios Be' La'y goZe'légake', na' wnne":
—Le kwej Bernabé len Saulo cheze chia' nich
chjéngake' Zin na' dan' bliZa' |égake' gongaken'.
3 Katen' bey67 béngake' wbds, na' bchéljlengake'
Dios, naz bxoa nd'gake' chope' ki, na' bséla'gake'
légake'.

Whas ka' zchdljgake' diZa' chawe' lo yeZlyo Chipre
4NaZz Bernabé len Saulo jake'lo yeZ Seleusia dan'
bsela' Dios Be' La'y 1égake' ga na', na' belbene' to
lo barkw da' bchen' légake' gan nak to yezlyo lo
nisdo' da' nzin' Chipre. 5 Kate' bZingake' lo yezZ
Salamina, bchadljgake' xtiZza' Dios ga nak lo yo'o
ka' gan zdobgak benne' judio ka' nich yéngekle'
xtiza' Dios. Zej nchi'e xkwide' Zwa nich gaklenbe'
1égake'. 6 Kate' beydZz wdégake' yogo'te yezdo' ka' zej
nnitan' lo yezly6 Chipren’, da' zoan lo nisdo’, naz
bZingake' lo yeZ Pafos gan bejxdka'gake' to benne'
judio lie' Barjesus. Nake' benne' wZa' wen laZe',
na' znne' zchalje' lo wldz Dios. 7 Benne' ni zdalene'
Serjio Paulo, to benne' wnnad bia’, benne' Zejni'ile'.
Benne' wnnd bian' bliZe' Bernabén' len Saulon',
dan' gonele' yenle' xtiZa' Dios. 8 NaZ benne' wZan'
bezi'e chegak Bernabén', na' Saulon’, dan' gonele'
gone' ga bi chejlé' benne' wnnd bian' che Dios.
Benne' wZan' lezka' lie' Elimas len XtiZa'gak benne'
zi'to' ka'. 9 NazZ Saulon', bennen' lezka' lie' Pablo,
bzda choch lawe', na' zoalen Dios Be' La'y le', bwie'
Elimasen', 10na' goze'le":
—Le',benne' wen laze', na' benne' wen da' kegle.
Nako' ka zi'nkze da' xiwe', na' bi zle'elo' chawe'
yOgo'te da' naken chawe'. ¢Bi wsano' da' Zono',

zZi'o che diza' chawen' che Xanzon', na' Zsejo' xnez
no benne' Zénele' chejli'e chie' Le'? 11 Na'a, XanZo
na'kze wsaka' zi'e le', na' chol yej lawo', na' bi le'elo’
whbiZ bale Za ka'.

La' wcholte yej law Elimasen', na' wdé' nile
na'le, zilje' no benne' goxwe' ne'e, nich wchi'e le'".
12 Katen' benne' wnna bian' ble'ele' da' goken, na'
bebanle' kan nak xtiZa' XanzZon', na' bejli'e che
Benne' Criston'.

Da' ben Pablo len Bernabé lo yeZ Antiokia gan
nbab Pisidia

13 Naz Pablo len benne' ka' Zonlengake' le' tzen
wZéngake' to lo barkw, na' beza'gake' lo yeZ Pafos,
na' bZingake' lo yeZ Perje gan nbab Panfilia. Lo
yeZen' xkwide' Zwa bld'alenbe' 1égake’, na' beyejbe'
lo yeZ Jerusalén. 14 Wdé na' bezd'gake' lo yeZ Per-
jen’, na' jake' lo yez Antiokia gan nbab Pisidia. Lo
yeZen', katen' nak Za la'y chegak benne' judio ka/,
belyoé'e lo yo'o gan zdobgake' nich yéngekle' xtiza'
Dios, na' lo yo'on' wZé'gake'. 15 NaZ to benne' zoe'
ga na' bele' to da' bsedle Moisés, na' lezka' to da'
wnna to benne' bchalje' 1o wlaz Dios. Wdé na'
benne' wnna bia' che yo'on' bsele'e to benne’, na'
bchaljlene' Saulon', na' Bernabén', na' wnné":

—Le'e, JjeZto' ka'. Cha' nche'le to da' nnale da'
wzejni'ilen neto’, le nnan.

16 NaZ wzé Za' Pablon, na' bchis ne'e nich
kweé'gake' Zize, na' wnne":

—Le wzé nag da' yapa'le'e, benne' Israel ka', na'
le'e, nole zZébele Dios. 17 XanZo Dios, Bennen' zka'n
zengak benne' Israel ka', wZekze' xa xto'Zo ka', na'
bene' ga belyanli'e katen' gokgake' benne' zi'to' ka'
lo yezly6 Ejipto. Wdé na' len yela' wak zen chie'

bebeje’ 1égake' lo yeZlyon'. 18 Choplalj yiz Dios goke'
zen laZe' len ]égake' katen' wdagake' dot lo yo biz lo
latje dach. 19 Kate' bey6z bchinnje' gaze kwe' yez
ka' wnnita'gaken lo yeZlyé Kanaan, na' bnezjwe' xa
xto'Zo ka' yeZly6 chegak benne' ka'. 20 Wdé na', da'
goken tape gaywa' chi yon yiz, Dios bnnite' benne'
ka'nich wchi'alaze'e 1égake' na' zejte wzoa Samuel,
bennen' bchalje' lo wldz Dios. 21 Naz belnnable'
Dios wzoe' to benne' nich nna bi'e légake', na'
Dios bzoe' Saul, zi'n Sis, to benne' nbdblene' za's6
Benjamin ka' nich nna bi'e légake', na' ki ben Saul
na' choplalj yiz. 22 Wdé na' Dios beké'e Saul na/,
na' bzoe' Dabi nich nna bi'e 1égake'. Dios bloe'ele'
kan nak Dabin', katen' wnné'": “Nnezla' Dabi, zi'n
Isai, Zone' da' Zaz laZa'a neda', na' gone' yogo'te da'
Zénela' gone'.” 23 Ladjw za's6 Dabin', Dios bene'
ga golj Jesusen' nich yeslé' benne' Israel ka', kan
zga'ale bchebe laZze' Dios gone'. 24Zga'ale kate' bla'
Jesusen', bchalj Zwa lawgak y0go'te benne' Israel ka'
nich yeyat laZe'gake', na' yezdagake' nis. 25 Katen'
za' yey0z wchalj Zwan', na' wnné': “;Nozkze Z€klele
naka' neda'? Bi naka' Benne' Criston', Bennen'
Zala' yide'. Le wia nga. Za' la' Bennen' ga zoa' ni,
na' neda' bi naka' zi kweja' zele' da' Zleje'.”

26°Le'e, ljéza'do' ka', le'ekzle nakle za'sé Bran len
nole le'e zoale nga, na' zZébele Dios. Dios na'kze
bsele'e diZa' ni chele nich yelale. 27 Benne' ka'
wnnita'gake' lo yeZ Jerusalén len benne' ka' wnna
bid'gake' 1égake', bi gokbe'egekle' Jesusen' nake'
Benne' Criston', na' bi bejni'igekle' da' nyejw le'e
yiche dan' wnnagak benne' ka' bchaljgake' lo wlaz
Dios, Zsedlen kan nak che Jesusen', la'kze Z0lgaken'
Zala'yka', san]oyela' bi Zejni'il chégake' béngake' da'

benen ga bZin dan' znna diZan' katen' belchoge' che
Jesusen' gate'. 28 La'kze bi bZélgekle' bi da' nbaga'
Jesusen' nich choggake' chie' gate’, san belnnable'’
Pilato yi'e benne' ka' gotgake' Le'. 29 Kate' beyo6z
béngake' yogo'te da' nyejw le'e yiche kan Zala' gaken
chie', belétjgake' Le' le'e yag kroze, na' belkache'e
Le'lo yeZw ba. 30 NaZ Dios besbane' Le' lo yela' got,
31na' zan Za bloe'e law Jesusen' lawgak benne' ka'
wdalengake' Le' tzen katen' wdé' gan nbab Galilea,
na'ble'eloyezJerusalén. Na'a, zzoaligak benne' ka'
chie' Le' lawgak benach ka'.

32’Ka' naken, lezka' neto' zchdljlento' le'e diZa'
chawen' kan nak dan' bchebe laZe' Dios gone'
chegakxaxto'Zoka'. 33Dan'bchebe laZe' Dios gone'
chégake', Lekze' bene' ga goken lawZo Zo'o, nakZo
za'sOgake' ka'. Ki bene' katen' besbane' Jesusen/,
na' goken kan nyejw le'e yiche gan zoa salmo da’'
chopen', dan' znnan ki: “Le' nako' Zi'na'. Neda'
bzoakza' Le'.” 34 Ka naken, Dios besbane' Le'
lo yela' got nich bi kwia yi' bela' Zen chie’, Dios
na'kze wnné' ki: “Wnezjwa' chio' da' ba nez zen da'
bchebe laza'a che Dabi.” 35 Che len lezka' nyejw le'e
yiche, gan zoa yeto6 salmo, da' znnan ki: “Bi go'o
latje ga'n benne' la'y chio' gan kwia yi' bela' Zen
chie'.” 36 Da' goken che Dabin' nak bian'. Wdé
bene' Zin lawgak benne' wlaz chie' ka', kan Dios
goZe'le' gone',naz gote', na' wld'ogake'le' lo yeZw ba
gan wnnita'gak xa xta'we' ka', na' wzia yi' bela' Zen
chie'. 37 Na'a, kan nak che Jesusen', Dios besbane'
Le', na' bi wzia yi' bela' Zen chie' lo yeZw ba. 38 Le'e,
ljéZa'do' ka', Zala' nnézlele da' ni da' zzenla' le'e. Ni'a
che da' ben Jesusen' Dios Zenit lawe' chele le'e dola'

da' nbéga'le. 39 Na'a, Dios Zeyon chawe'e ydgo'te
benne' ka' Zejlé'gake' che Jesusen', na' Zeké'e dola'
ka' da' bi gok yekd'a da' wnna xtiZa' Dios, dan' bde
Moisés cheZo. 40 Le gape chi'i kwinle na'a nich
bi gak chele da' nyejw le'e yiche dan' wnnagak
benne' ka' bchaljgake' lo wlaz Dios, da' znnan Ki:

41T,e wianga, le'e, benne'ka' bi Zaple neda' bala'ne.
Yeban laze'le, san lo yela' bi Zejlé' chele gatle.
Neda' gona' to Zin Za ni zoale le'e,

na'la'kze no benne' wloe'ele' le'e da' zejlas Zin na', bi
chejle'le chie'.

42 Kate' Pablon' len benne' ka' Zonlengake' le' tzen
beZojgake' lo yo'o gan zdobgak benne' judio ka' nich
yéngekle' xtiza' Dios, naZ gota'yoegekle benne' ka'
légake' wzéngekle' 1égake' da' ki kate' Zin yetd Za
la'y chégake'. 43 Kate' benne' ka' zej ndobe' lo
yo'on', beZojgake' ga na', benne' zan, benne' judio
ka', len benne' ka' beyakgake' judio, benne' ka'
zka'n zéngake' Dios, bénlengake' Pablon' len Bern-
abén' tzen. Chope' ki bchaljlengake' 1égake', na' ben
chochgake' 1égake' nich ga'nteze chochgake', na' nich
wxeén laze'gake' da' gonnze Dios chégake'.

44Yexono' Za ka' katen' bZin yetd Za la'y chégake',
na' bdobgak yelate'ze ka bdachgak benne' ka'
che yeZen' nich yéngekle' xtiZa' Dios. 45 Naz
bgé'egekle benne' judio ka', benne' bi Zejlé'gake' che
Jesusen', kate' blé'egekle' benne' zan ka', na' che
len wnnégake' che da' znna Pablon', na' bezi'igake'
chen. 46 Naz Pablon' len Bernabén', len yela'
wechog laZe' chégake', belyi'e benne' judio ka', na'
wnnagake':

—Ben byenen wzenlto' le'e néiwle xtiza' Dios,
san dan' zzoale chela'ale diza' ni, da' Zonle nak bian'
binakle zi gata' yela' nban da’ zejli kanne ni chele,
che len, na'a chejto’ gan zej nnita' benne' zi'to'
ka'. 47 Lezka' goZz XanZo Dios neto' gonto' ki, na'
wchaljto' che Benne' Criston' lawgak benne' zi'to'

ka'. Ki znna da' wnna Dios kan nak che Benne'
Criston', katen' wnné":

Bzoa' Le' nich gako' bani' chegak benne'zi'to' ka/,
na' gako' Benne' yeslé' benach ka' dot yezlyo nga.

48 Kate' benne' zi'to' ka', benne' ka' nnita'gake'
ga na', béngekle' da' ni, na' bebégekle', na' bka'n
zéngake' XanZon' ni'a che xtiZe'e. YOgo'te benne'
ka' ba ben Dios chégake' gata' yela' nban da' ze-
jli kanne chégake', bejlé'gake' che Benne' Criston'.
49 Ka' goken, wzé xtiZa' XanZon', na' benne'
yOgo'te yeZ zej nnitan' yeZlyon', béngeklen'. 50 Naz
benne' judio ka', benne' bi Zejlé'gake' che Jesusen',
belkd'o yele'e benne' blo ka' che yeZen' nich bi
1é'egekle’ Pablon', na' Bernabén' chawe'. Lezka'
belkd'o yele'e no'le blo ka', no'le zka'n zéngake'
Dios. Ka' goken, béngake' ga belbia laze'gake'
Pablon', na' Bernabén', na' blaggake' chope' ki
na'le lo yeZly6 chégake'. 51 Naz Pablon' len Bern-
abén', bechinnjgake' bixte yo da' dan' labgake', dan'
zloe'elen nga'n zia da' zej nbaga' benne' ka' che
yeZen', na' jake' lo yeZ Ikonio. 52 Bebégekle benne'
ka' che yez Antiokia, benne' Zejlé'gake' che Xanzon',
na' Dios Be' La'y wzdalene' 1égake'.

14

Da'ben Pablo tzen len Bernabé lo yeZ Ikonio

1 Kate' bZin Pablo len Bernabé lo yeZz Iko-
nio, belyoé'e tzen lo yo'o gan zdobgak benne'
judio ka' nich yéngekle' xtiZa' Dios, na' bchaljgake'
diZza' chawen' ga na'. Ka' goken, benne' zan,
benne' judio ka' len benne' zi'to' ka', bejlé'gake'
che Benne' Criston'. 2 NaZz benne' judio ka',
benne'bi Zejlé'gake' chie'’, belkd'o yele'e bale benne'
zi'to' ka' nich bi chejlé'gake' che Benne' Criston/,
na' nich bi lé'egekle’ chawe' ljeZZo ka', benne'
Zejlé'gake' chie' Le'. 3 Dan' bejle'gak benne' zan
ka' che Benne' Criston', Pablon' len Bernabén'
wnnita'gake' ga na' zan Za, na' lo yela' wechog
laze' bchaljgake' xtiZa' Dios, dan' Zxen laze'gake'
Xanzon'. XanZo na'kze bloe'ele’ da' wnnagake'
kan nzZi'il Dios benach ka' naken dot da' li, na'
Dios bi'e légake' latje béngake' da' ka' zej nak
bian', na' da' ka' Zongaken ga Zebangekle benach
ka'. 4 NaZ benne' ka' nnita'gake' lo yeZen' gok
choépelegake'. Bale' bénlengake' benne'judio ka'tzen,
benne' ka' bi Zejlé'gake' che Jesusen', na' yebale'
bénlengake' Bernabén' len Pablon', benne' whas ka'
bsela' Benne' Criston’, tzen. 5 NaZ benne' judio
ka', benne' bi Zejlé'gake' chie' len benne' zi'to' ka',
bénlengake' tzen benne' ka' znna bid'gake' 1égake’,
na' bddbgake' nich gongake' benne' whas ka' bsela'
Benne' Criston' zia, na' nich wzé'egake' 1égake' yej.
6 Kate' Pablon' len Bernabén' gokbe'egekle' da' ni,
bzonnjgake' ga na', na' jake' lo yez Listra, na' lo yez
Derbe, yez ka' zej nbaben Likaonia, gan wdégake'
yOgo'te yezdo' ka', da' zej nnitan' gawze. 7 Lo yeZ
ka' bchaljgake' diza' chawen' kan nak che Benne'
Criston'.

ZZé'egake' Pablo yej lo yeZ Listra

8 Lo yeZ Listra wzda to benne' bi Zak se'e. Ze'ze'
gana' dan' bi zza'kze' katen' golje’, na' batkle wzé'e
ni'e. °Benne' ni wzé nage' da' wnnd Pablo. Pablon'
bwie' le', na' gokbe'ele' Zejli'e che Benne' Criston'
nich yeyake'. 10 Naz wnné zizje Pablon', na' goze'
le'":

- —Wzé,

La' bxite'te bennen', na' wzé'e ni'e. 11 Kate'
benne' Listra ka' blé'egekle' dan' ben Pablon’, wzo
lawgake' znnégake' ziZje len XtiZa'gak benne' Likao-
nia ka', na' wnnagake":

—iDios ka' benne' ki! Bétjgake' ga ni zoazo, na'
zloe'el kwingake' kan znna'gak benne' ka'.

12 Wnndgake' Bernabén' nake' Jupiter, kan nak
la dios blo chégake', na' wnnagake' Pablon' nake'
Merkurio, yet6é dios chégake'. Ki wnndagake' dan'
zchalj Pablon' kan znndgake' Zon Merkurion'. 13 Gan
nnita'gake' zoa yodo' che Jupiter, da' Zen' kwit nez
gan Zo'ogak bendch ka' lo yeZen'. Bxoz che Jupiter
na' la' bZintie' ga na', na' nchi'e beze ka', na'
lezka' noe'e yeje ka', na' Zonlengak benne' zan le'
tzen. GOnegekle' gotgake' beze ka' lawgak Pablon' len
Bernabén' nich wka'n zéngake' 1égake' kan Zongake'
chegak dios ka' chégake'. 14 Kate' Bernabén', na'
Pablon', benne' wbds ka' bsela' Benne' Criston',
g0kbe'egekle' da' ni, na' belcheze'e laze' da' zej
nakwe'. Gok nyache' laze'gake' dan' Zongak benne'
ka' da' bi Zala' gongake', na' belxite' Pablon', na'
Bernabén', na' bejchazgake' gachje lawe'le benne'
zan ka'. Wnnégake' ziZje, 15 na' gozgake' 1égake":

—Le'e, benne' ka'. ¢Biz chen' Zonle da' ki? Lezka'
bénne'ze nakto' kan nakle le'e, na' zzenlto' le'e da'

nikze Zala' wsanle Zonle, dan' bi be zakan', nich
gakle che Dios ban. Dios nibene'ya'aba, na' yezlyo
nga, na' nisdo’, na' yogo'te da' zej nnitan' to to latje
ka'. 16Yiz ka' da' wdégaken, bengak y6go'te benach
ka'kan nak da' znnazen chégake', na' Dios bi bsejwe'
xnézgake', 17 san bene' ga nak bia' da' nake', ni'a
che da' chawe' da' Zone' chégake'. Zsele'e nis yejw
gan zoaZzo, na' Zone' ga Zelgole da' ZazZon. Zwawe'
Zo'o,na' Zone' ga ZebelZo.

18 La'kze Bernabén' len Pablon' gézZgake' 1égake'
da' ki, kanneze bzdegekle' bséjwgake' xnezgak
benne' zan ka', nich bi gitgake' beZe ka' lawgake'.

19 NazZ bale benne' judio ka', benne' bi Zejlé'gake'
che Benne' Criston', bZingake' ga na', benne' ka' zej
nZoje' lo yez Antiokia, na' lo yez Ikonio, na' belko'o
yele'e benne' zan ka'. NaZ ydgo'tegake' bZé'egake'
Pablo yej, na' bzdbgake' le' na'le Zoa'a yezen', dan'
Zékgekle' ba nate'. 20 Naz kate' benne' ka', benne'
Zejlé'gake' che Benne' Criston', bddbgake' dot kwit
gan de Pablon', na' wyase', na' beyaze' lo yeZen'.
Kate' za' Za'ni' yetd Za, Pablon' beZojlene' Bern-
abén', na' jake' lo yeZ Derbe.

21 Lo yeZen' bchaljgake' diZza' chawen' kan
nak che Jesus, Benne' Criston’, na' benne' zan
bejlé'gake' chie' Le'. Wdé na' beyéjgake' lo yez
Listra, na' lo yez Ikonio, na' lo yeZ Antiokia.
22 Kate' Bernabén' len Pablon' wdégake' lo yez
ka', ben chochgake' benne' ka' Zejlé'gake' che
Benne' Criston’, na' besa'gake' 1aze'gake' nich ga'n
chdchgake' kan Zejlé'gake' chie' Le'. Belyi'e 1égake':

—Cho'0Zo Zo'o gan znna bia' Dios, san Zon byenen
sadka'Zo da' zan da' gaken cheZo.

23 Gan zoa to kwe' to kwe' bendch ka' che Benne'
Criston', Pablon' len Benabén' bnnita'gake' benne’

gole ka' nich gape chi'igake' benne' ka' che Benne'
Criston'. Kate' ba bchadljlengake' Dios, na' béngake'
wbds, naz bdégake' 1égake' lo na' Xanzo, Bennen'
Zejlé'gake' chie'.

Pablo len Bernabé ZeZingake' lo yeZ Antiokia gan
nbab Siria

24 NaZ Pablo len Bernabé wdégake' gan nbab
Pisidia, na' bZingake' gan nbab Panfilia. 25 Kate'
beyozbchaljgake' xtiZa' Benne' Criston'lo yeZ Perje,
na' jake' lo yez Atalia. 26 Bezd'gake' ga na', na'
belbene' to lo barkw, na' beZingake' lo yeZ An-
tiokia, gan zej nnita' benne'ka' che Benne' Criston’,
benne' ka' bséla'gake' 1égake' nich chejzégake' xtiza'
Dios, katen' wld'ogake' 1égake' lo na' Dios, Ben-
nen' Zon chawe'e légake' nich gongake' xchine', Zin
na' da' ba bey6z béngake'. 27 Katen' beZingake' lo
yeZ Antiokia, na' bdobgak benne' ka' che Benne'
Criston', benne' ka' nnita'gake' ga na'. Naz Pablon'
len Bernabén' bzéngekle' 1égake' kan zej nak da'
zen ka' da' ben Dios lo nd'gake', na' lezka' kan
ben Dios, bi'e benach zi'to' ka' latje Zejlé'gake' che
Benne' Criston'. 28 Zan Za Pablon' len Bernabén'
bga'nlengake' benach ka' Zejlé'gake' che Benne'
Criston'lo yeZen'.

15

Benne' ka' che Benne' Cristo Zon xtiZa'gake' lo yeZ
Jerusalén

1Naz bale benne' ka', benne' zej nZoje' gan nbab
Judea, bZingake' lo yeZ Antiokia. Bsédgekle' ljezzZo
ka', na' wnndagake":

—Le'e, benne' byo ka', cha' bi chog lo bela'
chele kan Zonteze Zonto', kan bchi'le Moisés, bi gak
yelale.

2 Naz Pablo len Bernabé beldil diZe'e len 1égake’,
na' gokle'e Zo'osbé. Wdé na’, benne' Antiokia ka'
wZégake' Pablon' len Bernabén', na' yebale ljezzZo
ka', nich chjake' lo yeZ Jerusalén, nich la'gake'
lawgak benne' wbas ka' bsela' Benne' Criston’, na'
lezka' lawgak benne' gole ka', benne' Zape chi'igake'
benach ka' che Benne' Criston', nich wchaljlengake'
légake' kan nak da' ni da' Zaken, na' kan nak da'
yalze da' Zsédgekle benne' ka'.

3 Naz benne' ka' che Benne' Criston', benne'
Antiokia ka', wl0'ogake' 1égake' nez. Wdégake' gan
nbab Fenisia, na' gan nbab Samaria, na' bzéngekle'
ljezzo ka', benne' nnita'gake' ga na'’, kan goken,
beyakgak benne' zi'to' ka' che Benne' Criston'. Da'
ni benen ga bebégekle yogo'te ljezZo ka'.

4Pablon'len Bernabén' bZingake'lo yeZ Jerusalén.
NaZ benne' ka' che Benne' Criston', benne' ka'
nnita'gake' ga na' len benne' whas ka' bsele'e Le',
na' benne' gole ka', benne' zZape chi'igake' benach
ka' che Benne' Criston', wdapegake' 1égake' ba la'ne.
Pablon' len Bernabén' bzéngekle' 1égake' yogo'te da'
ben Dioslond'gake'. 5NaZ bale benne'yodo' fariseo
ka', benne' Zejlé'gake' che Benne' Criston’, belzo
Zi'e,na' wnnagake':

—Zon byenen chog lo bela' chegak benne' byo
ka', benne' zi'to' ka' Zejlé'gake' che Benne' Criston',

na' wchi'ilzo 1égake' gongake' kan znna da' bchi'le
Moisés Zo'o.

6 Naz benne' wbds ka' bsela' Benne' Criston'
len benne' gole ka', benne' Zape chi'igake' benach
ka' che Benne' Criston', bddbgake' nich wchi'a
laZe'gake' da' ni da' Zaken. 7 Wdé bchdljgake' scha,
na' wzé Bedw, na' goZe' 1égake":

—Ljéza'do' ka'. Nnézkzelele kan gok Za ni'te,
kan Dios wZekze' neda' nich wchalja' xtiZe'e lawgak
bendch zi'to' ka' nich yéngekle' diZza' chawen', na'
chejlé'gake' che Benne' Criston'. & Dios, Bennen'
nonbia'kze' da' yo'o lo yichj lazdo'gak benach ka',
bzoe' da' nak bia' Zape' 1égake' ba la'ne, dan' bsele'e
Dios Be' La'y cheégake', kan bsele'e Le' cheZo Zo'o.
9Bi bche'e kan bene' chégake', na' cheZo, na' lezka'
beyon chawe'e yichj lazdo'gake' dan' Zejlé'gake' che
Benne' Criston'. 10 Na'a, ¢biz chen' zZi'ile che Dios,
na' Zesbaga'le to ywa' zi'i yengak ljezzo ka'? Ywa'
na',da' naken da' bchi'le Moisés, bi gok wa'Zon Zo'o,
na' bi gok wd'gaken xa xto'Zo ka'. 11 Zejle'Zo yelaZo
ni'a cheze da' ben XanZo Jesus lo wlaz Zo'o, na' kan
yelaZo Zo'o, lezka' yelagake' 1égake'.

12 Katen' beydz bchalj Bedon' da' ni, na'
yOgo'tegake' wnnita'gake' Zize, na' bze ndaggake'
da' bchaljgak Bernabén', na' Pablon'. Benne' ki
bzéngekle' 1égake' da' ka' da' zej nak bian' da'
ZOngaken ga Zebangekle benach ka', da' ka' ben Dios
lo nd'gake' gan zej nnita' benach zi'to' ka'. 13 Katen'
bey6z wnnagak Bernabén', na' Pablon' da' ni,
bechebe Jakob, na' wnné':

—Ljéza'do' ka'. Le wzé nag da' yapa'le'e. 14Smon
Bedw ba bzenle' Zo'o kan ben Dios, bloe'ele' law
yela' wak chie' da' nezw chi'i lawgak benach zi'to'

ka' nich bebeje' benach ka' che Leze', benne' ka'
nnita'gake' ladjwgake'. 15 Kan nak da' ni naken tlebe
len xtiZa'gak benne' ka' bchdljgake' lo wlaz Dios, kan
nyejw le'e yiche la'y, da' znnan:
16 Kate' Za ka' te Za ki yeld'a, na' wchisa' to Benne'
nna bi'e,
Bennen' chaze'latje che Dabi, bennen' wnnad bi'e.
Gona' kan Zon to benne' Zechise' to yo'o nyinnj.
Lezka' yechisa' benne' za's0e' ka', benne' ka' zej
ngane'.

Gona' kan Zon to benne' Zechise' to ze'e gole.
Ki gona' nich yechisa' da' wnnd bia' Dabin',
17na' nich chiljgak yezika' benach ka' XanZon'.
Bendach zi'to' ka' chiljgake' Le',
na' si' lagake': Benach Ka' Che Dios.
18 Ki wnnakze XanzZo, Bennen'
Zani'te bene' ga zej nak bia' yogo'te da' ki.

19°Che len Zekla' neda’ bi Zala' wséjwZo xnezgak
benach zi'to' ka', benne' ka' Zeyadkgake' che Dios.
20 7ala' wzojZo chégake' nich wka'ngake' da' ka' da'
bi Zala' gawgake', da' bdegak bendach ka' lawgak lo'a
ka', na' bi gongake' da' sban ka', na' bi gawgake'
bela' chegak bia yixe' ka' len xchéngakba', na' bi
gdwgake' xchen note'teze bia yixe'. 217Za ni'te, na'
zejte na'a Za zej nnita' benne' ka' zchaljgake' lo yo'o
gan zdobgak benne' judio ka' nich yéngekle' xtiza'
Dios yogo'te yeZ ka', na' zchdljgake' che da' bzoj
Moisés. Zolgakkzen' Zala'y ka'.

22NaZ benne' wbas ka' bsela' Benne' Criston' len
benne' gole ka', na' yogo'te benne' ka' che Benne'
Criston', wydz laze'gake' wZégake' bale benne' ka'
ladjwgake' nich séla'gake' 1égake' lo yeZ Antiokia, tzen

len Pablon’, na' Bernabén'. Chope' ka' wZégake' zej
nake' Judas len Silas. Judas na' lezka' lie' Barsabas.
Chope' ki zej nake' benne' blo ladjwgak ljeZzZo ka'.
23Bz0jgake' tole'e yiche da' bdégake' lo nd'gake', nich
chjwa'gaken', dan' znnan ki: “Neto’, benne' wbas
ka' bsela' Benne' Criston' len benne' gole ka', na'
ljezzo ka', Zapto' le'e: “Padiox” ljeZto' ka', nakle
benach zi'to' ka', na' zoale lo yeZ Antiokia, na' lo
yeZ ka' zej nbaben Siria, na' Silicia. 24 Benlto'
kan Zongak bale benne' ka', benne' bZojgake' ga ni
zoato', san bi bséla'to' 1égake'. Zedjché'gake' le'e len
da' ka' znnagake', na' zchixgake' yichj lazdo'le, dan'
znndgake' Zon byenen chog lo bela' chele, benne'
byo ka', na' Zala' gonle kan znna da' bchi'le Moisés.
25 Che len wydaz laZe'to' katen' ba ben toze xtiZa'to',
wZeto' chope benne', na' séla'to' 1égake' nich yed-
jwiagake' le'e. Yidlengake' tzen Bernabé len Pablo,
benne' ka' nzi'ilZo. 26 Bernabén', na' Pablon' ba
jake' gan wzoda da' ben zoz gatgake' dan' zej nzi'ile'
XanZo Jesus, Benne' Criston'. 27 Ki naken, Zséla'to'
Judas len Silas gan zoale. Chope' ki wzejni'igekle'
le'e da' ni da' zzojto' chele le'e yiche ni. 28 Dios
Be' La'y bloe'ele' neto' da' Zaz laZze'e, na' lezka' Zaz
laZe'to' neto', bi yesbdaga'Zeto' le'e ywa', da' naken
da' bchi'le Moisés, san toze da' ki da' Zon byenen
gonlen.

29Bi gawle da' wdé lawgak lo'a ka'.

Bigawle Zen.

Bigawle bela' chegak bia yixe' ka' len xchéngakba'.
Bigonle da' shan ka'.

Cha' gape chi'i kwinle, nich gonle kan znnagak da’'
ki, na' gonle da' naken chawe'.”

30 Ka' goken, benne' ka' bséla'gake' bZingake' lo
yeZ Antiokia. Katen' bla'gake' ga na', btobgake'
bendch ka' che Benne' Criston, benne' ka'
nnita'gake' ga na', na' wld'ogake' yichen' lo na'gake'.
31 Katen' beydz bélgaken', bebégekle' ni'a che da'
nyejw le'e yichen', da' ZeyOn zenen légake'. 32 Judas
na' len Silasen' lezka' zej nake' benne' zchaljgake'
lo wlaz Dios. Che len bkongekle' Zin diza' zan, da'
ka' bchaljlengake' ljeZZo ka', nich beyon zéngake'
légake', na' ben chochgake' 1égake'. 33 Wdé bZégekle'
chope' ka' ga na' bale Za, naz ljezzo ka' bzégake'
légake' diZa' nich yeyéjgake' lo yeZ Jerusalén gan zej
nnita' benne' ka' bséla'gake' 1égake'. 3¢ Wydz laZe'
Silasen' bga'ne' lo yeZ Antiokian'. 35 Lezka' Pablon',
na' Bernabén' bga'ngake' lo yeZen', na' bsédgekle'
benach ka', na' bzoa ligake' che xtiza' XanZon'.
Lezka' bengak benach zanZe ka'.

T

Zzo law Pablo Zejzenle' benach diZa' chawe' da
chope chi'i

36 Kate' ba wdé bale Za Pablo goZe' Bernabé:

—Le cho'o chejzZo da' yoble nich chejwiaZo ljeZzo
ka' nnita'gake' yogo'te yez ka' gan ba bchaljzo xtiza'
XanZon', nich le'elZo kan Zak chégake'.

37 GOnele Bernabén' wché'gake' xkwide' Zwa
Markos, nich chéjlenbe' 1égake', 38 san bi wydz
laZe' Pablon' wché'gake'-be' nich chéjlenbe' 1égake'
dan' bld'alenbe' 1égake' gan nbab Panfilia, na' biz
yjénlenbe' 1égake' Zin che XanZon'. 39 Bi gok toze
Xtiza'gak Bernabén', na' Pablon', ga bZinte bla'a
lazgake' toe' yetOe'. Bernabén' bchi'e xkwide'
Markos, na' belbene' to lo barkw, na' jake' lo
yezly6 Chipre. 40 Pablon' wZie' Silas nich chéjlene'



HECHOS 15:41 Ixviii HECHOS 16:6

le' tzen. Naz ljezZo ka' wld'ogake' légake' lo na'
XanZon', na' wnndabgekle' Le' gon chawe'e 1égake'.
Naz Pablon' len Silasen' wy¢'ogake' nez. 41 Wdégake'
lo yeZ ka' gan nbab Siria, na' gan nbab Silisia,
na' ben chochgake' benach ka' che Benne' Criston'
nnita'gake' lo yez ka'.

16

Xkwide' Timoteo Zonlenbe' Pablo len Silas tzen
1'Wdé na' bzin Pablo len Silas lo yez Derbe, na'
lo yez Listra. Wzoa to xkwide' byo lebe' Timoteo
gana', na' Zejle'be' che Benne' Criston'. Nakbe' zi'n
to no'le judio Zejli'e che Benne' Criston’, san xabe'
binake'judio. 2LjezZo ka', benne' nnita'gake' lo yez
Listra, na'lo yez Ikonio znnagake' Zon Timoteon' da'
naken chawe'. 3 Glnele Pablon' chejlen xkwiden'
le'. Bchi'e-be', na'bchoge'lo bela' chebe' kan Zongak
benne' judio ka'. Ki bene' nich bi nnegak benne'
judio ka' chebe’, dan' nnézgekle' ydgo'tegake' bi nak
xabe' benne' judio. 4 Kate' Pablon' len benne'
ka' Zonlengake' le' tzen wdégake' gan zej nnita' yez
ka', na' to to yez ka' bdégake' lo na'gak ljezzo
ka' nnita'gake' ga na' da' bzojgak benne' whas ka'
bsela' Benne' Criston' len benne' gole ka', benne'
ka' nnita'gake' lo yezZ Jerusalén. Bdégake' yichen'
lo né'gake' nich gongake' kan znnan. 5 Ka' goken,
gok chochgak yogo'te kwe' benach ka' che Benne'
Criston' kan nak da' Zejle'Zo chie' Le', na' belyane'
tZa tZa.
Benne' Masedonia ZliZe' Pablo lo da’' ble'e dawe'le’
6 Pablo len benne' ka' Zodnlengake' le' tzen
wdégake' gan nbab Frijia, na' gan nbab Galasia. Ki

béngake' dan' bsejw Dios Be' La'y xnézgake', nich
bi chejchdljgake' xtiZa' XanZon' gan nbab Asia.
7Kate' bZingake' gan nbab Misia, génegekle' chjake'
gan nbab Bitinia, san Dios Be' La'y, Bennen'
Zsela' Jesusen' cheZo, bi bi'e 1égake' latje. 8 Naz
wdégake' chela'ale gan nbab Misia, na' jake' lo
yeZ Troas. Neda', Lukas, zzoja' chio' da' ni, wzoa'
lo yez Troasen', gan wzd lawa' ZOnlena' Pablon'
tzen. 9 Lo yeZen' Dios bloe'ele' Pablon' to da' ble'e
dawe'le'. To benne' byo, benne' Masedonia, bloe'e
lawe' gan zoe', na' gota'yoele' Pablon’, na' wnné"
“Da lazto', gan nbab Masedonia, na' goklen neto'.”
10 Kate' Pablon' ble'ele' da' ni, dan' ble'e dawe'le’,
la' be' laze'teto' chejto’ gan nbab Masedonia, dan'
gokbe'elto' Dios ba bliZe' neto' nich chejchaljto’
diZa' chawen' chie' Jawgak benach ka' nnita'gake' lo
yeZlyon'.

Da' bengak Pablo, na’ Silas lo yeZ Filipos

11 NaZ wZento' to lo barkw, na' wza'to' lo yez
Troas. Wdeto' ga bzZinteto' lo yeZ Samotrasia, na'
wdé yetod Za bZinto' lo yeZ Nedpolis. 12 Beza'to' ga
na', na' bzinto' lo yez Filipos, yeZen' nakZen blo
ka ydgo'te yez ka' zej nbaben cheld'a na' che gan
nbab Masedonia. Lo yeZen' zej nnita' benach wlaz
ka' chegak benne' Roma ka'. Wzoato' lo yeZen'
bale Za. 13 Kate' bZin to Za la'y, bZojto' lo yezZ, na'
wyejto' Zoa'a yego gan zdobgakkze benne' ka' che
yeZen' nich wchaljlengake' Dios, na' wZe'to' ga na/,
na' bchaljlento' no'le ka' zej ndobe' ga na’, kan
nak xtiZa' Xanzon'. 14 Zoa Lidia laddjwgake', to no'le
che yez Tiatira. Nake' no'le Zoti'e laze' xna da'
zaka'le'en. No'le ni zka'n zene' Dios, na' bze nage'

da' bchalj Pablon', na' XanZon' goklene' no'len' nich
wzi' lo ne'e dan' wnna Pablon'. 15 Naz bezoe' le'
nis, na' lezka' belzda nis benach ka' nnita'gake' liZe'.
Wdé na' gota'yoele' neto’, na’ wnné':

—Cha' Zakbe'elele Zejli'a che Xanzon', le cho'o
liZza', na'le soa gana'.

Ben byene' bga'nto' gana'.

16 Yeto da' goken to Za kate' ne zejto' gan
zchaljlento' Dios, bedjchag to xkwide' no'le neto’,
na' yo'obe' be' da' Zonen ga znnéya'abe'. Len
yela' wnnéya'a chebe' benbe' ga benne' xanbe'
ka' belzi'li'e meZzw. 17 Xkwide' no'len' bejnawbe'
Pablon', na' neto'. Wnnebe' ziZje, na' wnnabe":

—Benne' ki Zongake' xchin Dios, Benne' wak
zente, Zloé'egekle' le'e kan gak yelale.

18Kibenbe' zan Za. Katen' biZ wyéazlaZe' Pablon/,
byechje', na' bliZze' ben' yo'obe’, na' wnné':

—Ni'a che XanZo Jesus, Benne' Criston’, Zapa' le":
bezoj lo yichj lazdo'w xkwide' no'le ni.

La' na'ze bezojte ben'.

19 Kate' xanbe' ka' gokbe'egekle' ba beZzoj ben' da'
benen ga wnnéya'abe', na' biz si'gake' mezw ni'a
chebe', che len béxwgake' Pablon' len Silas, na'
bché'gake' 1égake' lawgak benne' yolawe' ka', benne'
ka' zej ndobe' gan nak lawe' ya'a. 20 Bzégake' 1égake'
lawgak benne' yolawe' ka', na' wnndagake"

—Benne' ki zej nake' benne' judio ka', na'
ZOngake' ga Zongak benne' wlaz cheZo ka' Zo'osbé.
21 Zsédgekle' da' bi Zala' si' lo na'Zo, na' da' bi Zala'
gonZon, dan' nbabZo yeZ Roma.

22 Benne' zan ka' bzi'igake' che Pablon' len
Silasen'. NaZ benne' yolawe' ka' goZgake' ni'a

nd'gake' ka' yeka'gake' laze' da' zej nakw Pablon/,
na' Silasen', na' chingake' légake' yid. 23 Wdé be-
lyinli'e 1égake', na' bséjwgake' 1égake' 1iz ya. GOzgake'
benne' Zsejwe' liZ yan' gape chi'e 1égake'. 24 Benne'
ni, kate' ba gozgake' le' ki, bsejwe' 1égake' lo liZ yan'
ni'te, na' wloé'e ni'agake' lo bloj yag ka'.

25 Gachje yele Pablon' len Silasen' zchdljlengake'
Dios, na' Zolgake' da' Zoe lawgake' Le'. Benne' ka'
zej nyejwe' liZ yan' bze néggaken'. 26 NaZ wzd'le'e
yeilyc') Ka' goken ga bZinte wzize len ze'e liZ yan
na' la' belyaljwte y6go'te gan Zelyoé'e lo yo'on’, na'
beyez doyaka'da'zej nZeJen benne'ka' zej yoe'e ga
na'. 27 Beban bennen' Zsejwe' liZ yan'. Kate' ble'ele'
zej nyaljw gan Zelyoé'e liZ yan', bleje' ya ntoche’
chie' nich got kwine'. Ki gonele' gone' dan' Zekle'
ba bzonnjgak benne' ka' zej nyejwe' liZ yan'. 28 Naz
wnné zizZje Pablon', na' bliZe' le', na" wnné':

—Bi be gon kwino', dan' zoato' ydgo'teto' nga.

29 NaZ bennen' wnnabe' yi', na' la' wyo'otie' liZ
yan'. Wzizli'e lo yela' zZebe chie’, na' bzoa zibe'
xni'agak Pablon', na' Silasen'. 30 Kate' ba bebeje'
légake' lo liZ yan', goZe' 1égake":

—Le'e, benne' ka', ¢biz Zala' gona' nich yela'?

31Leégake' belyi'e le":

—Bejlé' che XanzZo Jesus, Benne' Criston’, na'
yeld' le', na' lezka' yelagak benach ka' nnita'gake'
liZo'.

32 Bchadljlengake' le' tzen len ydgo'te bendch ka'
nnita'gake' liZze', kan nak che xtiZa' Xanzon'. 33 La'
na'ze, kate' ne nak Zel, bennen' Zsejwe' liZ yan'
la' bche'tie' 1égake’, na' bejtibe' 1égake' gan ziagake'
we'. Wdé na', la' bezoatie' nis, na' lezka' belzda nis

yOgo'te benach ka' nnita'gake' lize'. 34 NaZ bchi'e
légake' liZe', na' bi'e da' we'j bddwgake'. Zebele'
tzen len yogo'te bendch ka' nnita'gake' lize' dan’
Zejlé'gake' che Dios.

35 Kate' za' Za'ni' Za na', benne' yolawe' ka'
bséla'gake' ni'a nd'gake', na' belyi'e bennen' Zsejwe'
liZ yan', na' wnnégake":

—Bsan benne'ka'.

36 NaZ bennen' Zsejwe' liZ yan' bzenle' Pablo da'
ni, na' wnné"

—Benne' yolawe' ka' gd7gake' neda’ wsana' le'e.
Na'a, le Zoj, na' binlo le yeyéj gan zoale.

37 NaZz bZoj Pablon', na' goZe' ni'a na'gak benne'
yolawe' ka', na' wnné':

—Ba wdingake' neto' lawgak bendach ka' la'kze
bi bchi'a laze'gake' neto' kan znna benne' Roma,
benne' wnna bia'. Bséjwgake' neto'liz ya, na' neto’
nbabto' yez Roma na'. /Na'a wsangake' neto' Zi Zize?
iBi gaken Ki! Zala' yedjsangake' 1égakkze' neto'.

38 Beyejgak ni'a na'gak benne' yolawe' ka', na'
bzéngekle' 1égake' da' ni, na' 1égake' bZébegake' kate'
béngekle' zej nbab Pablon', na' Silasen' yeZ Roma.
39 Kate' bZingake' liZ yan', gota'yoegekle' Pablon' len
Silasen' bi yesbaga'gake' 1égake' zia. NaZ belbeje’
légake' 1iZ yan', na' gota'yoegekle' 1égake' Zdjgake' lo
yeZen'. 40 Naz Pablon' len Silasen' bZdjgake' liZ yan',
na' wyo'ogake' liz Lidia. Katen' ba blé'egekle' ljezzo
ka', benne' nnita'gake' gana', beyon zéngake' légake’,
na'la' beza'tegake' gana'.

17

Benne'yeZ Tesalonika ka' Zongake' Zo'osbé

1'Wdé Pablo len Silas lo yeZ Anfipolis, na' lo yez
Apolonia, na' bZingake' lo yez Tesaldnika, gan zoa
to yo'o gan zdobgak benne' judio ka' nich yéngekle'
xtiZza' Dios. 2 Bga'n Pablon' lo yeZen' galj Za, na'
ka Zonteze Zone', wyoé'e yo'on' kate' nak Za la'y
chegak benne' judio ka', na' bchadljlene' légake'
xtiZa' Dios. 3 Bzejni'ile' 1égake', na' bloe'ele' 1égake'
Zsedle da' nyejw le'e yiche la'y Zon byenen saka'
Benne' Criston’, Bennen' Zxen laze'gak benne' judio
ka'yide', na' gate' nich yeslé'légake', na' te gate', na’
yebane' lo yela' got. Naz Pablon' goZe' 1égake', na'
wnné':

—Ka' goken che Bennen' lie' Jesus, Bennen'

zzenla' le'e kan nak chie'. Benne' ni nake' Benne'
Criston'.

4 NaZ bale' bejlé'gake' che Benne' Criston’, na'
bénlengake' Pablon' len Silasen' tzen. Lezka' benne'
zan, benne' zi'to' ka', benne' zka'n zéngake' Dios,
bejlé'gake' che Benne' Criston'. Lezka' no'le zan,
no'le blo ka', bejlé'gake' chie' Le'. 5 NazZ benne'
judio ka', benne' bi Zejlé'gake' che Jesusen', lo yela'
zge'el chégake' Pablo, btdbgake' benne' ka' bi zej
nake' chawe', benne' ka' kon Zeldaze' ga na'. Kate'
ba btdbgake' benne' zan ka', béngake' Zo'osbé dot lo
yeZen',na' de chgi' belyoé'e liZ Jason nich kwéjgake'
Pablon' len Silasen' lawgak bendach ka', benne' ka'
ZOngake' Zo'osbé. 6 Kate' bi bzélgekle' Pablon' len
Silasen', naz belbeje' Jason, na' yezika' ljezzo ka',
benne' nnita'gake' ga na', na' bché'gake' 1égake'
lawgak benne' yolawe' ka'. Wnnégake' ziZje, na'
wnnagake':

—Ba bzingak benne' ka' nga, benne' ka'
zchixgake' benach ka' dot yeZlyé nga. 7 Jason ni

wloé'e 1égake' lize'. ZZi'igake' che da' znna benne'
Sésar, bennen' znna bi'e Zo'o, na' znnagake' zoa yetd
benne' znna bi'e, bennen' lie' Jesus.

8 Kate' benne' wlaz ka', na' benne' yolawe' ka',
béngekle' da' ni, wzé' zédgekle'. 9 Naz, benne'
yolawe' ka' wzi'gake' meZzw da' bka'ngak Jason na/,
na'yezika' benne' ka', nich wsangake' 1égake'.

Da' bengak Pablo len Silas lo yeZ Berea

10 Naz ljezZo ka', benne' Tesaldnika ka', la'
belséla'tie' Pablo len Silas kate' ne nak Zel, na' jake'
lo yez Berea. Katen' bZingake' ga na', belyoé'e
lo yo'o gan zdobgak benne' judio ka' che yeZen'
nich yéngekle' xtiZa' Dios. 11 Benne' ki gdkgakze'
chawe' ka zej nak benne' judio ka' nnita'gake' lo
yeZ TesalOnika, dan' wzi' lo nd'gake' xtiza' Xanzon'
dot laze'gake'. TZa tZa bélgake' da' nyejw le'e yiche
la'y, nich nnézgekle' cha' nak dot da' li dan' znna
Pablon'. 12 Ka' goken, benne' zan, benne' judio
ka', bejlé'gake' che Benne' Criston'. Lezka', benne'
zan, benne' zi'to' ka', no'le blo ka', na' benne' byo
ka', bejlé'gake' chie' Le'. 13 NazZ kate' gokbe'egekle
benne' judio ka', benne' ka' nnita'gake' lo yez
TesalOnika, lezka' zchalj Pablon' xtiza' Dios lo yez
Berea, naz jake' ga na', na' béngake' ga bengak
benne' zan Zo'osbé ga na'. 14 Naz ljeZZo ka' la'
belséla'tie' Pablon', nich cheje' Zoa'a nisdo’, san
Silasen', na' xkwide' Timoteo, bga'ngakze' lo yez
Berea na'. 15 Benne' Berea ka' bché'gake' Pablon'
lo yeZ Atenas. Naz la' beyéjtegake' lo yeZ Berea na/,
na' bid'gake' xtiza' Pablon', nich yé'gake' Silasen' len
xkwide' Timoteon' chjaktie' gan zoa Pablon'.

Da'ben Pablo lo yeZ Atenas

16 Kate' ne zoa Pablo zbeze' Silas len xkwide'
Timoteo, lo yeZz Atenas, gok nyache' laZe'e dan'
ble'ele' kan Zongak yOgo'te benne' ka' che yeZen',
zka'n zéngake' lo'a ka'. 17 Che len bchadljlene' benne'
judio ka' len benne' zi'to' ka', benne' zka'n zéngake'
Dios. Ki bene' gan nak lo yo'o gan zdobgake'
nich yéngekle' xtiZa' Dios. Lezka' tZa tZa bchaljlene'
benne' ka' zdagake' lawe' ya'a kan nak xtiZa' Benne'
Criston'. 18 Pablon' bchadljlene' bale benne' ka' nzi'
lo na'gake' da' Zsédgekle benne' epikureo ka', na' da'
Zsédgekle benne' estoiko ka'. Bale' wnndagake':

—¢Biz chen zchalj benne' wnnele'e ni?

Yebale' wnnagake':

—7Zeklto' zchalje' chegak dios zi'to' ka'.

Ki wnnagake' dan' zchalj Pablon' lawgake' diza'
chawen' che Jesusen', na' che yela' yeban. 19 Naz
béxwgake' na' Pablon', na' bché'gake' le' law Ya'a
AreOpago, gan zdobgake' nich wchdljgake', na'
wnnagake':

—¢Wak yenlto' da' kobe ni da' zchaljo' chen?
20 Zzenlo' neto' da' ka' Zéngaken ga Zeban ldZe'to'.
Na'a, Zénelto' nnezlto' bizen' dan' zchaljo' chen.

21 Biz bi Zaz laZe'gak gongak benne' Atenas
ka', na' benne' zi'to' ka' nnita'gake' ga na', san
Zénzegekle', na' zchdljzegake' che to da' kobe.

22NaZ wzé Pablon' gachje lawe'le li'a Aredpagon’,
na' wnne':

—Benne' Atenas ka', yogo'te da' zle'ela' zej nak
bian' zka'n zénle'ele dios ka' chele. 23 Katen' wdia'
lo yeZ nga ble'ela’ da' zan da' zka'n zenle, na' lezka'
bejxaka'a to nichw gan nyejw da' znnan ki: “To
Dios, Bi Nonbia' Nité Benne' Le'.” Dios na' zka'n

Zenle-ne' la'kze bi ndnbia'le-ne', Dios na' zchalja' lawle
kan nak chie'.

24°Dios ni bene' yeZlyé nga, na' yogo'te da' zej
nnitan' yeZlyo nga. Nake' Xan ya'abd, na' Xan
yeZlyd nga, na' bizoe'toloyodo'da' zej non bendach
ka'. 25Bi be ZidZjele' da' gak wnézjwgak benne' ka'
chie', dan' Lekze' znezjwe' chegak ydgo'te benach
yela' nban, na' yogo'te da' Zidzjegekle'.

26’Le' bene' toze benne' byo gan za'gak y6go'te
kwe' benach ka' nnita'gake' dot yeZly6 nga, na'
bloe'ele' Za Zala' nnita'gake', na' gan Zala' nnita'gake'.
27 Dios bzoakze' chégake' nich chiljgake' Le', cha'
nakteze WZélgekle' Le'la'kze kdngakze'. KiZakenla'kze
bi zoe' zi'to' gan zoaZo to toZo. 28 Lekze' Zone' ga
zoaZo nbanZo, na' da' gak gonzo, na' da' nakzo.
Naken kan wnnagak bale benne' ka' wnnita'gake'
ladjwle le'e, benne' ka' bzojgake' da' ka' Zol-le, na'
wnndgake": “LjeZ Dios nakzo.” 29 Na'a, cha' nakzo
ljez Dios, bi Zala' nnaZo nak Dios ka to lo'a da'
naken ya oro, o ya plat, o da' naken yej, da' ka'
zej non benne' ka' kan nak to da' yo'ozen lo yichj
lazdo'gake'. 30 Dios bzoe' chela'ale da' ka' béngake'
lo yela' bi Zejni'il chégake' yiz ka' da' ba wdégaken,
san na'a Zénele' yeyat laze'gak ydgo'te bendach ka'
nnita'gake' dot yeZlyé nga. 31 Dios ba bloe'ele' to
Za kate' wchi'a laZe'e yOgo'te benach ka'. Nak dot
chawe' kan wchi'a laZe'e 1égake' lo na' Jesus, Ben-
nen' bzoakze' Le', na' lawgak y0go'te benach ben
choche' gaken ki dan' besbane' Le' lo yela' got.

32 Katen' béngekle' da' ni dan' wnnd Pablo kan
goken, wzda to benne' bebane'lo yela' got, na' bale'
ben ditjgekle' Le', na' yebale' wnndagake":

—Wak yenlto' da' zchaljo' chen zZa yoble.

33 NaZz bezdéj Pablon' gachje lawe'le gan
nnita'gake', na' beyeje'. 34 Bale' bejlé'gake' che
Benne' Criston', na' bénlengake' Pablon' tzen. Zoa
Dionisio ladjwgake'. Nake' benne' bénlene' tzen
benne' ka' zdobgake' law ya'a Aredpago. Lezka' to
no'le lie' Damaris, na' yebale benne' ka' bejlé'gake'
che Benne' Criston'.

18

Da' ben Pablo lo yeZ Korinto

1'Wdé gok da' ni, beza' Pablo lo yeZz Atenas, na'
wyeje' lo yeZ Korinto. 2 Bejxake'e Akila, to benne'
byo judio, ga na'. Golj bennen' gan nbab Ponto,
na' ba zoakze' lo yez Korinton'. Zga'ale bezé'e
gan nbab Italia tzen len zo'le', no'len’ lie' Prisila.
Ki bene' dan' bchi'le Klaudio, benne' Roma wnna
bia', Zojgak benne' judio ka' lo yeZ Roma. Wyéj
Pablon' gan zoa Akilan' len Prisilan'. 3 Dan' 1ébeze
nak Zin da' Zongak Akilan', na' Pablon', che len
bga'nlene' 1égake’, na' tzen béngake' Zin, ZOngake' yo'o
laZe'do' ka'. 4 Kate' zej nak Za la'y chegak benne'
judio ka', wyd'o Pablon' lo yo'o gan zddbgake' nich
yéngekle' xtiZa' Dios, gan bchaljlene' 1égake' diza'
chawen'. Gonele' wloe'ele' benne' judio ka', na'
benne' zi'to' ka', benne' nnita'gake' ga na', nak dot
da' li da' zzenle' l1égake' kan nak che Jesus, Benne'

Criston'. _ . ]
5> Silas len xkwide' Timoteo bezd'gake' gan nbab

Masedonia, na' bla'gake' gan zchaljkze Pablon' xtiza'

Dios lawgak benne' judio ka'. Pablon' wnné':
—TJesusen' nake' Benne' Criston', Bennen' Zxen

laze'gak benne' judio ka' yide' yeslé' 1égake'.

6 Kate' benne' judio ka', benne' nnita'gake' ga
na', bezi'igake' che xtiZe'e, na' wnnégake' chie', naz
wzib Pablon' laze' da' nakwe', dan' zloe'elen zbej
yichje' légake' dan' zZi'igake' che xtiZa' Dios, na'
goZe' légake":

—La' kwinzele nbdaga'le zia che yela' got chele,
kege neda' nbaga'an. Na'a, cha'a gan zej nnita’
benach zi'to' ka'.

7Naz Pablon' beZoje' ga na', na' wyeje' liZ Justo,
to benne' zka'n zene' Dios, na' zoa lize' gawze gan
Ze' yo'o gan zdobgak benne' judio ka' nich yéngekle'
xtiZza' Dios. 8 Crispo nake' benne' blo che yo'on'.
Bejli'e che XanZo Jesus, na' bénlengak le' tzen ydgo'te
benne' ka' nnita'gake' liZze'. Benne' zan, benne'
Korinto ka', bejlé'gake' che Benne' Criston', katen'
béngekle' xtiZa' Dios, na' bezdagake' nis. 9 Naz
XanZon' na'kze goZe' Pablon' lo da' ble'e dawe'le’,
na' wnneé':

—Bi Zebo', na' bi wsano' zchaljo' xtiZa'a, 10 dan'
Z0Oalenkza' neda' le', na' bi wlapa' na' nit6 benne' le'
nich bi da' gone' chio’, dan' benne' zan lo yez nga
zej nake' chia'.

11 To yiz yo'o gachje bga'n Pablon' ga na', na'
bsedle' 1égake' xtiZa' Dios.

12Kate' bZin Za znna bia' Galion gan nbab Akaya,
benne' judio ka', benne’ bi Zejlé'gake' che Jesusen',
ben toze xtiza'gake', na' béxwgake' Pablon', na'
bché'gake' le' gan zchi'a laZe' Galion na'. 13 Belyi'e
Galionna"

—Benne' ni zko'o yele'e benach ka' nich wka'n
zéngake' Dios, kan bi nak tlebe len da' nzi' lo na'to’
neto'.

14 Kate' za' wchalj Pablon', Galion na'kze goze'
benne' judio ka', na' wnné':

—Le'e, benne' judio ka', chela' gak to da' bi nak
tlebe len da' znna benne' Sésar, 0 to da' zinnj da’
bene', soela’ wzé naga' xtiza'le kan Zala' gona/,
I5san dan'nak diza' bizjw che diZa'ze, na' che lagak
bendchka',na'kan nak da' Zsédlele 1é'ezele, le wka'n
chawen']é'ekzele, dan' bi Zénela' wchi'a laZa'a da' ki.

16 NaZ Galion na' bchache' 1égake' lo yolawe'.
17Naz yogo'te benne' wlaz ka' béxwgake' SOstenes,
benne' blo che yo'o gan zdobgak benne' judio ka'
nich yéngekle' xtiza' Dios, na' belyine' le' yid la' li'a
yolawe', san Galion na' bzoe' chela'ale da' Zongake'.

18 Bga'n Pablon' lo yeZen' Za zan, na' wdé bzele'
diza' ljezZo ka', na' wyeje' lo yeZ Senkrea, gan
bene' yidze yichje', dan' de to da' bchebe laZe'e law
Dios gone'. NazZ wZene' to lo barkw, nich cheje’
gan nbab Siria, na' wyéjlengak Prisila len Akila
le'. 19 Kate' bZingake' lo yez Efeso, wld'a lazgake'.
Wyd'o Pablon' lo yo'o gan zdobgak benne' judio ka'
nich yéngekle' xtiZa' Dios, na' bchadljlene' benne’
ka' nnita'gake' ga na'. 20 Benne' ka' gota'yoegekle'
Pablon' ga'nlene' légake' yelate' scha, san le' bi
gonele'. 21 Bzele' diZa' 1égake', na' wnné":

—7Zon byenen soa' lena' Ini da' za' gaken lo yeZ
Jerusalén,na' tena'da'yoble yela'aganizoale, cha'
Dios nne'.

NazZ wzén Pablon' to lo barkw, na' bezé'e lo yez
Efeson'.

Pablo Zejzenle' bendch diZa' chawe' da' chonne
chi'i

22'Wdé bla' Pablo lo yeZ Sesarea, na' wyeje' lo
yeZ Jerusalén, gan bejwie' benach ka' che Benne'
Criston', na' naz bezé'e ga na', na' wyeje' lo yez
Antiokia. 23 Wdé wzde' ga na' bale Za, na' bZoje' ga
na', na' wyeje' to to yez ka' zej nnitan' gan nbab
Galasia, na' gan nbab Frijia. Ben choche' ljeZZo
ka' nnita'gake' ga na', lo da' Zejlé'gake' che Benne'
Criston'.

Zchalj Apolo che Benne' Cristo lo yeZ Efeso

24To Za na' bla' Apolo lo yez Efeso. Nake' benne'
judio, na' golje' lo yeZ Alejandria lo yeZlyo Ejipto.
Zakli'e zchalje', na' nsedle' da' nyejw le'e yiche la'y.
25 Lezka' nsedle' kan nak da' Zejle'Zo che XanZon'.
Dot laZe'e bchalje', na' kwaselo bsedle' benach ka'
kan nak che Jesusen', la'kze nonbia'ze' da' ZezoOa
benach ka' nis kan ben Zwa. 26 Wz law Apolon'
zchalje' dotlaZe'e gannak loyo'o gan zdobgak benne'
judio ka' nich yéngekle' xtiza' Dios. Kate' béngekle
Prisila len Akila da' zchalj Apolon', na' bché'gake'
le' cheze, na' bzejni'igekle' le' kwaselo kan nak
xtiZa' Dios. 27 Kate' Apolon' gonele' cheje’ gan
nbab Akaya, na' ljeZZo ka', benne' nnita'gake' lo
yeZ Efeso, ben chochgake' le'. Bzojgake' to le'e yiche
da' chjwe'e lo na'gak benne' ka' Zejlé'gake' che
Benne' Criston’' gan nbab Akaya na’, nich gapegake'
Apolon' ba lane. Kate' bla' Apolon' lo yeZlyon',
da' bchalje' gokle'elenen benne' ka' Zejlé'gake' che
Benne' Criston’, dan' wzoalen Dios légake'. 28 Ki go-
ken dan' Apolon' bzoa Zie' benne' judio ka' lawgak
yOgo'te bendch ka', bkonle' Zin da' nyejw le'e yiche
la'y, na' bloe'ele' 1égake' Bennen' lie' Jesus nake'
Benne' Criston'.

19

Da’ ben Pablo lo yeZ Efeso

1 Katen' wzda Apolo lo yeZ Korinto, wdé Pablo
gan zej nnita' yez ka' zej Zen' yelate' Za'le, na' ble'e
lo yeZ Efeso. Lo yeZen' bejxake'e bale benne' ka'
Zejlé'gake' che Benne' Criston'. 2 Pablon' wnnable'
1égake', na' wnné"

—¢Bedjsoalen Dios Be' La'y le'e katen' bejle'le che
Benne' Criston'?

Belyi'e le":

—Bina' yenlto' cha' zoa Dios Be' La'y.

3Naz Pablon' wnnable' légake', na' wnné':

—¢Nakx gok da' bezoale nis?

Na' wnnagake':

—Kan bezoda Zwa benach ka' nis.

4Pablon' wnné':

—Zwan' bezde' bendch ka' nis, benne' ka' beyat
laZe'gake', na' Zwa na'kzen' goZe' légake' Zala'
chejlé'gake' che Bennen' za' ze'e ka le', Bennen'
lie' Jesus, na' nake' Le' Benne' Criston'.

> Kate' benne' ka' béngekle' da' ni dan' znna
Pablon', bezdagake' nis dan' ba Zejlé'gake' che
XanZo Jesus. © Kate' Pablon' bxoa ne'e légake',
na' wnnable' Dios lo wlazgake', na' Dios Be' La'y
bedjsdalene' légake', na' bchdljgake' diZa' yoble,
na' bchéljgake' lo wlaz Dios. 7 Gokgak benne' ki
cheZinnoe'.

8 Wz6a Pablon' ga na' ka chonne byo', na'
Z0'oteze' lo yo'o gan zdobgak benne' judio ka' nich
yéngekle' xtiZa' Dios, na' lo yela' wechog laZe'
bchalje' lawgake'. Bchadljlene' 1égake', na' gonele'
wloe'ele' 1égake' nak da' li da' znne' kan znna bia'



HECHOS 19:9 Ixxxii HECHOS 19:16

Dios. 9Bale' ben chéchgake' yichj lazdo'gake', na' bi
bejlé'gake' che Benne' Criston’, na' wnnégake' che
xtiZza' XanZon' gan zej nnita' benne' zan ka'. Naz
Pablon' bekwase' len benne' judio ka', na' bebeje’
benne' ka' na'le, benne' ka' Zejlé'gake' che Benne'
Criston'. TZa tZa bchdljlene' benne' ka' Zejlé'gake'
chie' Le' gan zdobgake' lo yo'o gan Zsedle Tiranno
bendach ka'. 10 Ki bénteze Pablon' ka chopiz, na' ka'
goken, yogo'te benach ka' nnita'gake' lo yeZ ka' gan
nbab Asia, benne' judio ka', na' benach zi'to' ka',
béngekle' kan nak che Xanzo Jesusen'. 11 Dios bene'
da' zan yela' wak zen lo na' Pablon'. 12 Ka' goken,
bale benne' ka' béxwgake' laze'do' ka' da' bchej
Pablon'yichje’, na'laze' cheld'aka' da'bde'eli'e, na'
yjwa'gake' 1égaken gan zej nnita' benne' yizwé' ka'.
Beyakgake' kan zej nak yiZzwé' ka' che chégake', na'
beZojgak be' xiwe'ka' zej yo'o benne' ka'.

13 NazZ bale benne' judio, benne' wda Zag ka',
benne' zbéjgake' be' xiwe'ka', gdnegekle' wkdongekle'
zin la Xanzo Jesusen' nich yebéjgake' be' xiwe' ka'
zej yo'o bendach ka', na' wnnagake":

—Ni'a che la Jesus, Bennen' zchalj Pablon' kan
nak chie', Ze'to' le'e yeZojle.

14 Ki bengak gaZe benne' byo zi'n Eseba, to
benne' judio, benne' blo 1adjwgak bxoz wnna bia’
ka'. 15BeZi'i be' xiwen', na' wnnan:

—Nonbi'a Jesusen', na' nnezla' no benne' nake'
Pablon', san le'e, ¢noz benne' le'e?

16 Naz bxite' bennen' yoe'e be' xiwe', na' bsaka'
zi'e légake'. Blej bchochje' yodgo'tegake', dan'
wzdake'Ze' ka légake'. Ka' goken bzonnjgak benne'
gaZze ka' lo yo'on', zej nak gale yidzegake', na'

wé'zegake'. 17 Kan gok da' ni wzé diZa' chen, na'
yOgo'te benne' ka' nnita'gake' lo yeZ Efeso, benne'
judio ka', na' benne' zi'to' ka', béngeklen', na'
yO0go'tegake' bZébegake' Dios. Che len bka'n zéngake'
la Xanzo Jesusen'.

18 Lezka' bZingak benne' zan, benne'ka' Zejlé'gake'
che Benne' Criston’, na' bexoOalapagake' dola' da’'
zej nbage'e, na' bloé'egekle' da' kegle ka' da' ba
béngake'. 19 Lezka' bengak benne' zan, benne' ka'
zga'ale béngake' yela' wza'. BZingake' zej noe'e
yiche wza' chégake' ka', na' bzéygake' da' ka' lawgak
yOgo'te benach ka'. Blabgake' kan zaka'gak yiche ka/,
na' goken chi yon mil mezw plat. 20 Ka' goken,
wzéle'e diZa', na' xtiZza' XanZon' benen ga beyakgak
bendach zan chie' Le'. Dot laZe'gake' bejlé'gake' che
Benne' Criston'.

21Wdé gok da' ki, Pablon' ben byene' cheje'loyez
Jerusalén, san gonele' tie' zga'ale yez ka' gan nbab
Masedonia, na' gan nbab Akaya. Wnné'

—Te cha'a lo yeZ Jerusalén, Zon byenen cha'a lo
yeZ Roma.

22 Naz bsele'e chope xkwide' byo ka' gan nbab
Masedonia, bi' ka' Zonlengakbe' le' tzen, na' 1égakbe'
Timoteo, na' Erasto, san lekze' bga'ne' bale Za gan
nbab Asiana'.

Benne' Efeso ka' Zongake' Zo'osbé lo yeZen'

23 Kate' Za ka' bengak benne' Efeso ka' Zo'osbé,
na' beZi'igake' che xtiZa' XanZon'. 24 Demetrio, to
benne'wen da' zej naken ya plat, bene' ga béngake'
Zo'osbé na'. Demetrion' Zonkze' liZ lo'a ka' da' zej
naken ya plat, da' ka' zej naken che dios no'le
chégake' lie' Diana. Benne' ka' ZOngake' Zin ni

zzi'gake' meZw zan. 25 Demetrion’' btobe' yezika'
benne' ka' Zongake' la' Zin nize, na' goZe' 1égake":

—Le'e, ljéza'do' ka', nnézkzelele kan nak Zin da'
ZonZo, Zonnen meZw cheZo. 26 Zlé'elele, na' Zénlele
kan Zon Pablon'. Kégeze lo yez Efeso nga, san dot
gan nbab Asia, ba bene' ga beyakgak benne' zan
che Benne' Criston’, na' ba bche'e kan Zdongake',
dan' Zi'e légake' da' ka' Zongak bendach ka' bi zej
naken dios. 27 Kégeze ga'n ka'ze Zin ni da' ZonZo,
san lezka' gam ka'ze yodo' che dios no'le zen lie'
Diana. Ki gaken, ga'n ka'ze yela' zen che dios no'le
ni, diosen' zka'n zengak benach dot gan nbab Asia,
na'lezka' benach ka' nnita'gake' dot yezlyo nga.

28 Kate' béngekle benne' ka' da' ni, belZé'e, na'
WZéZeya'agake' ZiZje, na' wnnagake":

—iGa'n zen Diana, dios no'le cheZo Zo'o, benne'
Efeso ka'!

29 Ka' goken, bengak bendch ka' Zo'osbé dot
lo yeZen', na' tzen jake' tariaze la' li'a yolawe'.
Bzobgake' Gayo len Aristarko ga na', benne' ka'
zejnbabe' Masedonia, na' Zonlengake' Pablon' tzen.
30 Gonele Pablon' choe'e gan zej nnita' benne'
zan ka', san benne' ka' Zejlé'gake' che Benne'
Criston' bi bé'gake' le' latje. 31 Lezka' bengak bale
benne' yolawe' ka' che gan nbab Asia, benne' ka'
zlé'egekle' Pablon' chawe'. Bséla'gake' benne' ka'
gota'yoegekle' le' bi choe'e la' li'a yolawen'. 32 Gan
ZOngake' Zo'osbé, na' zbézeya'agake', to da' znnagake'
bale', na' yetd da' znnagake' yebale'. Ka' goken
dan' zej nchixe benne' zan ka' Zongake' Zo'osbe,
na' yelate'ze ka ndachgak benne' ka' bi nnézgekle'
biz chen' zej ndobe' ga na'. 33 NazZ benne' judio

ka' bebéjgake' Kantr, to benne' judio, ladjw benne'
zan ka', na' bzégake' le' lawgake'. Bloe'el Kantren'
len ne'e, nich kwé'gake' Zize, dan' gonele' nne' da'
gaklenen benne' judio ka' lawgak yogo'te benne' ka'.
34 Katen' gokbe'egekle' nake' benne' judio, na' tzen
WZéZeya'agake' ZiZje yOgo'tegake' ka chope hora, na'
wnnagake':

—iGa'n zen Diana, dios no'le cheZo Zo'o, benne'
Efeso ka'!

35Naz benne' wz6j che yolawe' bene' ga wZe'gak
benne' zan ka' Zize, na' wnné"

—Benne' Efeso ka', nnézgekle yogo'te bendch zoa
yodo' che Diana nga, dios no'le zen, na' Zo'o ni,
benne' Efeso ka', Zape chi'iZzo yodon', na' lezka' yej
na' da' naken lo'a Diana na', dan' bZojen ya'aba,
na' bexjwn ga zoaZo ni. 36 Bi gak nitd benne'
wzi'e che da' ni. Che len Zon byenen soale Zize,
na' bi be ka gonzele. 37 Bche'le benne' ki nga, na'
bi Zelbane' da' Ze' yodo', na' bi wnné zi'gake' che
dios no'le chele. 38 Che len, cha' zoa diza' bizjw
chegak Demetrion’, na' chegak benne' wen da’'
zej naken ya plat, benne' ka' nnita'lengake' le', len
note'teze benne’, de latje gan wzé nagto' chégake',
na' de gan zoa benne' wchi'a laZe'e 1égake', ga na'
gak yesbdaga'gake' 1jéZgake' zia toe' yetde'. 39 Na'a,
cha' de yet6 da' nnable, wak wka'n chawe'Zon kate'
dobgak benne' yolawe' ka', kan znna yolawe' che
yeZ Roma. 40 Wak no benne' yesbage'e Zo'o zia
ni'a che Zo'osbé da' goken na'a, na' nne' zZi'iZo che
yolawen'. Bi be zoa da' gak nnazo biz chen' gok
Zo'osbé na'.

41 Kate' beyoz bchalje' da' ni, besele'e benne' zan
ka'lizgake', benne' ka' zej ndobe' gana'.

20

Pablo zeje' gan nbab Masedonia, na' gan nbab
Gresia )
1Kate' wZé' Zi Zo'osbé na' dan' goken lo yez Efeso,
naz Pablo bliZze' benne' ka' Zejlé'gake' che Benne'
Criston', na' kwaselo bzejni'ile' 1égake'. Wdé na'
bzele' diZa' légake', na' la' bkwastie' len légake'.
BZoje' ga na', na' wyeje' gan nbab Masedonia.
2Wdie' lo yez ka' zej nbaben ga na’, na' bzejni'ile'
benne' ljezZo ka' nnita'gake' to to yez ka', na' wdé
na' wyeje' gan nbab Gresia. 3 Wzda Pablon' ga
na' ka chonne byo'. Kate' za' kwene' to lo barkw
nich cheje' gan nbab Siria, na' gokbe'ele' Zénegekle
benne' judio ka' goxwgake' le'. Che len wyoé'e
nez, na' beyeje' gan nbab Masedonia, na' bZine' lo
yeZ Filipos. 4 Sépater, zi'n Pirro, benne' Berea, len
Aristarko, na' Segundo, benne' Tesalonika ka', na'
Gayo, benne' Derbe, na'lezka' xkwide' Timoteo, na'
Tikiko, na' Trofimo, benne' Asia ka', bénlengake' le'
tzen. > NaZ benne' ki jake' zgd'alegake' ka Pablon/,
na' bZingake' lo yeZ Troas, gan belbeze' le'. 6 Lo
yeZ Filipos na', neda’, Lukas, bejchaga’ Pablon'
Kate' ba wdé Inin' kate' Zawgak benne' judio ka' yet
xtil da' bi nzin' kwa zichj chen, na' wZento' to lo
barkw, na' beza'to' lo yez Filipos na'. Wdé gayo' Za
bZagto' benne' ka' jake' zga'alegake' ka Pablon', na'
zbézgake' le' lo yeZ Troas, gan bga'nto' gaze Za.

Da'ben Pablo lo yeZ Troas

7 Za nezw bdobgak benne' ka' Zejlé'gake' che
Benne' Criston' nich ye'j gdwgake' da' Zsa' laze'Zo
kan got Jesus, Benne' Criston’. Na' bsedle Pablo
légake', na' dan' Zala' yezé'e ga na' kate' za' Za'n'
Zana', che len scha bchalje', ga bZinte wdé gachje
yele. 8 Gan zej ndobe' naken lo yo'o Za'le, na' zej
nnita' da' zan da' zgé'ogaken bani' ga na'. 9 Wzda
xkwide' Eutiko ga na', na' Ze'be' gan Zo'o bani' che
yo'on', na' znnale'en tasbe' dan' ztonn Pablon' da'
zchalje'. Gan Ze' ztas xkwiden' naken da' chonne
kwia lo yo'on', na' ztaszebe' whixtebe', na' bZintebe'
lo yo Ze'le. Nattebe' bechisgake'-be'. 10 Betj Pablon'
zan yo'on’, na' bejxoe' lebe', na' beyele'e-be'. Naz
goZe' benne' ka' nnita'gake' ga na'’, na' wnne":

—Bi Zébele. Nbanbe'.

11 Kate' ba bebén Pablon' Za'le, bexwe' yet xtil,
na' bdawen'. NaZ Pablon' bchaljlene' 1égake' ga
bZinte chbal-le. Wdé na' beZoje' ga na'. 12 Xkwide'
byon', bin' wbixbe', nbanbe' beché'gake'-be', na'
beyak zénle'egake'.

Kan gok bZinto' lo yeZ Mileto

13 Bejchento' lo barkw, na' wdeto' ga bZinto' lo
yeZ AsoOn nich chejchagto’ Pablo ga na', kan ba
ben xtiZa'to', dan' gonele Pablon' cheje' ga na' sa'ze
ni'e. 14 Kate' ba bZagto'-ne' lo yeZ As6n na', wZene'
lo barkwn' gan yo'oto’, na' wyejto' gan Ze' yez
Mitilene. 15 Bezd' barkwn' ga na', na' Za chope Za
bZinto' to li gan zoa to yeZlyo lo nisdon' da' nzin'
Chio, na' yetd Za wdeto' to li gan de yeto yeZly6 da'
nzin' Samos, na' bZinto' lo yez Trojilio gan bga'nto’
to chi'i. Yeto Za bZinto' lo yeZ Mileto. 16 Ki bento'
dan' Pablon' ba ben choche' teze' yeZ Efeso, nich

bi Zele' gan nbab Asia, dan' Zak laze'li'e soe' lo yez
Jerusalén kate' Zin Za Pentecostés cha' sdke'le'.

Da’ bchalj Pablo lawgak benne' Efeso ka' lo yeZ
Mileto

17 Kate' ne zoa Pablo lo yez Mileto, bsele'e
to benne' bejlize' benne' gole ka', benne' Zape
chi'igake' benach ka' che Benne' Criston', benne'ka'
nnita'gake' lo yeZ Ffeso. 18 Kate' bZingake' gan zoa
Pablon), le' goze' 1égake':

—Le'e bannézkzelele kan bénteza' gan zoale kate'
wz0 law bla'a gan nbab Asia. 19 TZa tZa bena' xchin
XanZon' lo yela' gaxjw laZe'. Ki bena' ga bZinte
WZeZa' ni'a chele, na' da' zan da' goken chia' da'
ka' wzi' bia'gaken neda’' ni'a che da' zia da' bengak
benne' judio ka' chia', benne' ka' bi Zejlé'gake' che
Benne' Criston'. 20 Bchdljteza' gan zoale ydgo'te da'
ZOngaken ga Zak chawe' chele, na' kwaselo bsedla’
le'e gan zdobele che Benne' Criston’, na' gan nak
lo liZzle ka'. 21 Bzoa lia' lawgak benne' judio ka',
na' lawgak benne' zi'to' ka', nich yeyat laze'gake',
na' yeyakgake' che Dios, na' nich chejlé'gake' che
XanZo Jesus, Benne' Criston'. 22 Na'a, Dios Be'
La'y ba bene' chia' cha'a lo yeZz Jerusalén, na' bi
nnezla' biz gaken chia' ga na'. 23 Yogo'te yeZ gan
zda', Dios Be' La'y zloe'ele' neda’, na' Zi'e neda' kan
gongak benne' judio ka', benne' bi Zejlé'gake' che
Benne' Criston', znne' wséjwgake' neda’ liZ ya, na'
gon zi'gake' neda'. 24 Bi be Zekla' neda' ni'a che da'
gaken, la'kze gata' o bi gata', san Zénezela' yeyoz
gona' da' ne Zona', nich gona' Zin da' bde Xanzo
Jesus lo na'a, da' naken wchalja' diZza' chawen' kan
nak da' Zonnze Dios cheZo. Ki gona' len yela' Zebél.

25’Ba bchalja' lawle le'e kan znna bia' Dios. Na'a,
nnezla' biz 1é'elele neda'. 26 Che len, Zapa' le'e
da' naken dot da' li na'a Za. Bi be nbaga'a

neda' che nitole le'e. 27 Bi be zoa da' bi bs-
edla' le'e, san bzenla' le'e yOgo'te da' wnnakze

Dios. 28 Che len, le gape chi'i kwinle, na' le
gape chi'i yogo'te benach ka' che Benne' Criston',
dan' Dios Be' La'y bnnite' le'e nich gaklenle, na'
gape chi'ile benach ka' che XanZo, Bennen' gote'
lo wlaz légake', na' blalje' xchene' da' beya'wle'
légake'. 29 Ba nnezla), te yezd'a gan zoale, chazgak
benne'ka' gan zoale, benne' yénegekle' wchixgake'
benach ka' che Benne' Criston. Gongake' kan
Zongak beko' yixe' snia ka', bia ka' zbia yi'gakba'
zila' ka'. 30 Zojgak benne' ka' nnita'gake' 1adjwle, na’
wchadljgake' da' wen laze' nich kwéjgake' chégakze'
benne' ka' Zejlé'gake' che Benne' Criston', benne'
ka' Zonlengake' le'e tzen. 31 Che len, le gak ban laZe',
na'le yesa' laZe' kan bena' neda' chonniz, dan' dot
Za dot yele kwaselo bzejni'ila’ le'e to tole na' zejte
wZeZa' ni'a chele.

32°Na'a, zi'na'do' ka', zgo'ale'e lo na' Dios. Znnabla'
Le' gon chawe'e le'e, na' gone' kan znna xtiZe'e.
Dios gon choche'le'e, na' gone' ga gak gonlenle tzen
benne' ka' ba wleje' cheze'. 33 Batkle wddan laZa'a
da' naken chegak ljeZa' ka'. Bi wddn laZa'a mezZw,
0 laZe' chégake'. 34 Nnézkzelele, len na' kwinkza'
bena' Zin nich gak ga'wa' da' byaZjen chia’, na' da'
byaZjen chegak benne' ka' bénlengake' neda' tzen
Zin. 35 Len y0go'te da' bena', bloe'ela' le'e kan Zala'
gonZo Zin nich gak gaklenZo benne' ka' Zelyazjele'.
Zala' chejsd' laze'Zo dan' wnnd Xanzo Jesus na'kze,

katen' wnné': “GakzZe chawe' che bennen' bi da'
znezjwe' ka da' gaken che bennen' bi da' zzi'e.”

36 Kate' beydz bchalj Pablon' da' ni, naz bzoa
zibe', na' bénlene' tzen ydgo'tegake', bchaljlengake'
Dios. 37 NazZ yOgo'tegake' belbeZe', na' byéla'gake'
yen Pablon', na' bchag lawgake' le'. 38 Ki béngake'
dan' gok nyache' laze'gake' ni'a che dan' wnna
Pablon', katen' wnné': “Biz ]é'elele neda'.” Jaklene'
le' tzen, na' bZingake' ga bebene' le' lo barkw.

21

Pablo zeje' lo yeZ Jerusalén

1 Wdé beza'to' gan wnnita'gak benne' Efeso ka,
barkw da' yo'oto' la' wyo'oten nez, na' to liZa
wdeto' gan zoa yeZlyodon' nzin' Kos. Za chope Za,
bZinto' yeto latje da' nzin' Rodas. Beza'to' ga na/,
na' bZinto' lo yeZ Pdtara. 2 Lo yeZen' bejxdka'to' to
barkw yoble da' zejen gan nbab Fenisia. WZento'
lo barkwn', na' la' wyo'oten nez. 3 Wdeto' gan
zla' yeZlyo Chipre, da' wzoan cheld'a yegle, na'
bZinto' gan nbab Siria. Wydaz barkwn' latjen' gan
Ze' yeZz Tiro, dan' Zala' chejkd'ngake' ywa' da’' nwa'
barkwn' ga na'. 4 Lo yeZ Tiro na' bejxdka'to' benne'
ka' Zejlé'gake' che Benne' Criston’, na' bga'nlento'
légake' gaZze Za. Dan' ba bloe'el Dios Be' La'y 1égake'
da' Zala' gak che Pablon', belyi'e le' bi cheje' lo
yeZ Jerusalén. 5 Wdé na' katen' za' yeZojto' ga
na', yogo'tegake' wza'lengake' neto' tzen len no'le
ka' chégake', na' xkwide' ka' chégake', na' bZinto'
na'le Zoa'a yeZen'. Naz bzoa zibto' Zoa'a nisdo’,
na' bchdljlento' Dios. 6 Bey6z wdéla'to' ljeZto'



HECHOS 21:7 xci HECHOS 21:16

toto' yetoto', na' bebento' lo barkwn', na' 1égake'
beyéjgake' lizgake'.

7Naz la' wza'te barkwn' lo yeZ Tiron', na' ga ze
lawte bZinen lo yeZ Tolemaida. Lo yeZen' beZojto'
lo barkwn'. Wdapto' “Padiox” benne' ljezZo ka'
nnita'gake' ga na', na' bga'nlento' légake' to Za.
8 Kate' za' Za'ni' yeto Za, beZj Pablon' ga na', na'
neto' bénlento'-ne' tzen, na' wyejto' lo yeZ Sesarea,
gan wyo'oto' liz Lip, na' bga'nlento' le'. Lipen'
zchalje' diZza' chawen', na' bénlene' tzen gaZe benne'
ka'wzégake' Zani'te nich gaklengake' bendch ka' che
Benne' Criston'. 9 Zej nnita' tape xkwide' no'le che
Lipen', na' zchaljgakbe' lo wldz Dios. 10Wdé wzoato'
ga na' chope chonne Za, naz bla' Agabo, benne'
bZoje' gan nbab Judea, na' zchalje' lo wlaz Dios.
11 Benne' ni bedjwie' neto', na' bexwe' yid nZejen
le'e Pablon'. Bcheje' ni'a na' kwine', na' wnné':

—Ki znna Dios Be' La'y: “Ki gongak benne' judio
ka', benne' nnita'gake' lo yeZ Jerusalén. Wchéjgake'
bennen' nak yid ni chie', na' wdégake' le' lo na'gak
benne' zi'to' ka'.”

12 Kate' benlto' da' ni, neto' len benne' ka'
nnita'gake' ga na' gota'yoelto' Pablon' nich bi cheje’
lo yeZ Jerusalén. 13 BeZi'i Pablon', na' wnné':

—¢Biz da' ni Zonle, zbéZele, na' Zonle ga Zak ny-
ache' Jaza'a? Neda' ba zoakza', kégeze wchéjgake'
neda’, san lezka' gata' lo yeZ Jerusalén ni'a che
XanZzo Jesus.

14 Dan' bi gok wcha'to'-ne', biz bi goZto'-ne', na'
wnnato':

—Gak kan nna XanZon'.

15Kate' ba wdegak Za ka', bkwezto' dan' nwa'to’,
na' wyejto' lo yeZ Jerusalén. 16 Bale benne' ka'

che yeZ Sesarea na', benne' Zejlé'gake' che Benne'
Criston', wzd'lengake' neto', na' Mnason, to benne'
Chipre, bénlene' 1égake' tzen. Zejli'e che Benne'
Criston' Za ni'te, na' Zala' chejga'nto’' liZ benne' ni.

Pablo zejwie' Jakob

17 Katen' bZinto' lo yeZ Jerusalén, benne' ljezzo
ka', benne' Zejlé'gake' che Benne' Criston/, len yela'
Zebél chégake' wddpegake' neto' ba lame. 18 Za
chope Za, Pablo wyd'olene' neto' lo yo'o, gan be-
jwiato' Jakob, na' zej ndobe yoOgo'te benne' gole
ka' ga na', benne' ka' Zape chi'igake' benach ka'
che Benne' Criston', benne' ka' nnita'gake' lo yez
Jerusalén. 19 Kate' Pablon' ba wdape' 1égake' “Pa-
diox” bzenle' légake' yogo'te da' ben Dios lo ne'e le'
gan zej nnita' bendch zi'to' ka'. 20 Kate' béngekle'
da' ni, bka'n zéngake' Dios. Naz belyi'e Pablon’, na'
wnnagake':

—7Z1é'ekzelo', ljezto', benne' zante gaywa',
benne' judio ka', Zejlé'gake' che Benne' Criston’,
na' yogo'tegake' Zapele'egake' ba lane da' bchi'le
Moisés. 21 Ba béngekle' da' ka' znnagak benach ka'
kan naken chio’, znnagake' zzejni'ilo' ydgo'te benne'
judio ka', benne' nnita'gake' ladjw bendach zi'to' ka/,
nich wka'ngake' da' bchi'le Moisés bendach Israel
ka', na' zZi'o légake' bi choggake' lo bela' chegak
xkwide' byo chégake' ka', na' bi gapegake' ba lane
da' ka' Zonteze ZonZo Zo'o, benne' judio ka'. 22 ;Nakx
gonZo na'a? Dobgak benne' zan kate' yéngekle'
ba beld'o nga. 23 Na'a, ben da' ni da' ye'to' le'.
Nnita'lengak tape benne' byo ka' neto' nga, benne’
ka' ba bchebe laze'gake' law Dios to da' gongake'.
24 Bche' benne' ki len le', na' benlen légake' tzen

nich gon chawe' kwinle kan nak che yodo’, na'
wdizjw le' da' Zala' chizjwgake' nich gongake' yidze
yichjgake', nich nnézgekle yogo'te benne' judio ka' bi
nakkze dan' znnégake' chio’, san lezka' le' Zono' da'
naken chawe', na' Zapo' ba la'ne da' bchi'le Moisés.
25 Kan nak chegak bendach zi'to' ka', benne' ka'
Zejlé'gake' che Benne' Criston’, ba bento' chawe’
diZza', na' ba bzojto' kan Zala' gongake'. Bi Zon
byenen gape chi'igake' da' ki da' Zonteze Zongak
benne' judio ka', san toze:

Biye'j gdwgake' da' wlo'ogak benach ka' lawgak lo'a

ka'

Bi gawgake' Zen.

Bi gawgake' bela' chegak bia yixe' ka' len
xXchéngakba'.

Bi gongake' da' sban.

Zoxwgake' Pablo la'li'a yodo'

26 Naz Pablo bchi'e tape benne' ka' len le', na' Za
chope Zaben chawe' kwine'tzenlen 1égake' kan nak
che yodo'. Naz wyaze' la' li'a yodo', nich gak bia'
biz Za yey0z7 gongake' da' gon chawe' kwingake', Za
na' Zala' chjwa'gake' da' kd'ogake' law Dios to toe'.
27 Kate' za' yeyoZgak gaZe Za ka', bale benne' judio
ka', benne' zej nZoje' gan nbab Asia, blé'egekle'
Pablon' la' li'a yodo'. Béngake' ga bengak benne'
zan Zo'osbé, na' béxwgake' Pablon'. 28 Wnnégake'
zZiZje,na' wnnagake":

—Le gaklen neto’, le'e, benne' Israel ka'
Benne' ni Zsedle' ydgo'te benach yogo'te latje nich
wka'ngake' ka'ze yeZ cheZo, na' da' bchi'le Moisés,
na' yodo' chezo nga. Na'a, ba wloé'e benne' zi'to'
ka'lo yodo' nga. Ki Zone', zka'n ditjle' latje la'y nga.

29 Ki wnnagake' dan' zga'ale blé'egekle' Pablon'
lo yeZ tzen len Troéfimo, benne' Efeso, na' Zékgekle'
bchi'e bennen' lo yodon'.

30 Ka' goken, bdobgak yo6go'te benne' ka' che
yeZen', na' bZingake' ga na'. NaZ wzéngake' Pablon/,
na' wzobgake' le', na' bebéjgake' le' na'le la' li'a yo-
don', na'la' bséjwtegake' gan Z0'ogake'la' li'a yodon'.
31 Kate' za' gotgake' Pablon', bZin diZa' law benne'
blo, benne' Zeje' lo wdile. Benle' Zongak yogo'te
bendch nnita'gake' lo yez Jerusalén Zo'osbé. 32 Naz
benne' blon' la' btobtie' benne' ka' Zjake' lo wdile,
tzen len benne' ka' zché'gake' 1égake', na' tariaze
wyéjlene' légake' gan Zongak benne' ka' Zo'osbé.
Katen' blé'egekle' benne' blon' len benne' ka' Zjake'
lo wdile, naz bsangake' zwaw zZa'agake' Pablon'.
33 Whiga' benne' blon' ga na', na' bexwe' Pablon'.
GoZe' benne' ka' Zjake' lo wdile wchéjgake' le' len
chope do ya. Wdé na' wnnable' benne' zan ka', na'
wnneé':

—¢Nozkze benne' ni, na' biz bene'?

34 Benne' zan ka' belbéZeyi'e, na' che chégake'
kan wnnégake'. Ka' goken, benne' blon' bi be gok
chejni'ile’, dan' Zongak benne' ka' Zo'osbé. Che len
goZe' benne' ka' Zjake' lo wdile ché'gake' Pablon' lo
y0'0 zen gan zdObgake'. 35 Katen' bZingake' gan nak
nepe' che yo'o zen na', yjwa'gak benne' ka' Zjake' lo
wdile Pablon', dan' Ziadi'igak benne' zan ka' 1égake'.
36 Za'gak benne' ka' xkoZe'lgake'. ZelbéZeyi'e, na'
znnagake':

—iLe gote'!

Da' bchalj Pablo lawgak benne' zan ka'

37 Kate' wz0 lawgake' kd'ogake' Pablo lo yo'o zen
na', le' goZe' benne' blon', bennen' Zeje' lo wdile, na'
wnneé'":

—¢Gonno' neda' latje yapa'le' to diza'?

Benne' blon' goZe' Pablon':

—¢Zako' diZa' griego? 38 ;Kege le' benne' Ejipto
na' Za nize btobe' benne' wen da' zinnj ka', na'
bchi'e ka tape mil benne' wetw benne' ka' lo latje
dach?

39 NazZ Pablon' goZe'le', na' wnné":

—Da' li naka' neda' benne' judio. Golja' lo yez
Tarso, to yeZ blo gan nbab Silisia. Zata'yoela' le'
gonno' neda' latje wchalja' lawgak benach ki.

40 Benne' blon' bi'e le' latje, na' Pablon' wzie'
gan nak nepe’, na' bchis ne'e nich kwe'gak benach
zan ka' Zize. Kate' ba wnnita'gake' Zize, naz Pablon'
bchaljlene' 1égake' len diza' hebreo.

22

1Kiwnna Pablon':

—Le'e, benne' gole ka', na' le'e, ljéza'do' ka'. Le
wzeé nag da' yapa'le'e kan nak da' Zona'.

2 Kate' Dbéngekle' zchalje' diZza' hebreo,
wnnita'gakZe' Zize. Pablon' goZe' 1égake’, na' wnné':

3 —Nakkza' neda' benne' judio. Golja’' lo yez
Tarso gan nbab Silisia, san bgola' lo yez nga, na'
bsedle Gamaliel neda' dot kan nak da' bsédgekle
Xa Xto'Zo ka'. Be' laze'teza' bka'n zena' Dios kan
Zonlele'e na'a. 4Zga'ale wZzialaza'abenne'ka' nzi' lo
nd'gake' xtiZa' Benne' Criston’, na' bchi'a légake' gan
gatgake'. Wzéngaka'-ne', na' bséjwgaka'-ne' liz ya,
benne'byo ka'lenno'le ka'. 5 Lezka' wak wzoaligak
bxoz wnna bia' ka' len benne' gole ka' da' béngake'.

Bzojgake' to yiche wnnda bia' da' chjwa'a gan zej
nnita'ljeZZo judio ka'lo yeZ Damasko. Wya'a ga na'
nich chejxena’' benne' ka' nnita'gake' ga na’, benne'
ka' Zejlé'gake' che Benne' Criston', nich yedjchi'a
légake' zej nZeje' lo yez Jerusalén nga, nich gonto'
1égake' zia.

Zloe'el Pablo kan beyake' che Benne' Cristo

6 NaZ wnnd Pablo:

—Katen' zeya'a lo nez, na' za' Zina' lo yez
Damaskon', katen' goken wawbiz, ka' gaze wyép
yes bani' da' zan' ya'abd, na' bsa'nin' gan zeya'a.
7La' bgo'ntia' lo yo, na' benla' chi'i to Benne' goze'
neda": “Saulo, Saulo, ¢biz chen' zbia laZo'o neda'?”
8 NaZzwnnabla' Le',na' wnnia': “;Noz Le', Xan?” Le'
goZe' neda': “Neda' Jesus, benne' Nasaret. Nedkza'
zbia laZo'o.” 9 Benne' ka' wnnita'lengake' neda'
blé'egekle' banin', na' bZébegake', san bi béngekle'
chi'i Bennen' bchdljlene' neda'. 10 NaZ goZa'-ne":
“¢Biz Zala' gona', Xan?” XanZon' goZe' neda":
“Beyds, na' wyéj lo yeZ Damasko gan zoa to benne’
yi'e le' yOgo'te da' Zala' gono'.” 11 Dan' biz bi
ble'ela' dan' bdi'i yes bani' na' yej lawa', che len
benne' ka' zéjlengake' neda' tzen béxwgake' na'a,
na' bché'gake' neda’' gan bZintia' lo yeZ Damaskon'.

12°Lo yeZen' zoa Ananias, to benne' Zone' dot
kan znna da' bchi'le Dios, na' benne' judio ka'
nnita'gake' lo yeZ Damaskon' Zapegake' le' ba la'ne.
13 Ananiasen' ble'e gan wz06a', na' goZe' neda"
“Saulo, bicha'a, yeyaljw yej lawo'.” La' na'ze
beyaljw yej lawa', na' ble'ela' le'. 14 Le' goZe' neda":
“Dios chegak xa xto'Zo ka', wZekze' le' Za ni'te nich
nnezlo' da' Zénekzele' Le', na' nich le'elo' Benne'

Chawe', Bennen' nake' Zi'nkze', na' nich yenlo' da’'
ye'kze'le'. 15 Ki naken dan' Zala' wzda lio' chie' Le'
lawgak yOgo'te benach ka', na' wzenlo' 1égake' da' ba
ble'elo', na' da' ba benlo'. 16 Na'a, ¢biz chen' Zelo'?
Wz0 Za', na' bezda nis. Wnnable XanZon' yeyone'
le' chawe', na' yeké'e dola' da' nbago'o.”

Jesus bsele'e Pablo nich wzoa lie' chie' Le'
17Lezka' wnna Pablo:

—Wdé na', katen' beld'a lo yeZ Jerusalén nga,
na' kate' ne zchdljlena' Dios lo zchil yodo', na'
ble'e dawe'la'. 18 Ble'ela' XanZon', na' goZe' neda":
“Tariaze wyéj. BeZojte lo yeZ Jerusalén nga, dan'
benne' ki bi gapegake' ba la'ne da' wchaljo' chia'.”
19 Neda' goZa'-ne': “Xan, nnézgekle' kan bena'
neda'. Wyod'a gan nak lo yo'o gan zdobgak benne'
judio ka' nich yéngekle' xtiza' Dios. Wdina' benne'
ka' Zejlé'gake' chio' Le', na' bséjwgaka'-ne' liZ ya.
20 Katen' bétgake' Esteban, bennen' bzoa lie' chio’,
lezka' neda’ wzoa' ga na', na' bénlena' tzen benne'
ka' bétgake' le', na' ben chi'a laze' da' bxoa yengak
benne' ka' bZé'egake' le' yej.” 21 NaZ XanZon' goZe'
neda': “Wyéj, dan' Zsela'a le' lawgak bendch zi'to'
ka'”

Pablo zchdljlene' benne' blo, benne' Zeje' lo wdile

22 Nize ze law bze naggak benne' judio ka' che
Pablo, na' naz wzézeya'agake'. Wnnégake' ziZje, na'
wnnagake':

—Le got bennen'. Bi Zala' soe' nbane'.

23Naz, dan' belbéZeyi'e, na'lo yela' zZa'a chégake',
bchézgake' laze' da' zej nakwe', na' belgo'ne' goxo',
24 che len benne' blon', bennen' Zeje' lo wdile, goZe'
benne' ka' Zjake' lo wdile wché'gake' Pablon'lo yo'o

zen na'. Lezka' goZe' 1égake' chingake' Pablon' nich
nne'da' nakkzen, nich nnezle' biz chen' ZelbéZeya'a
ki benne' judio ka' che Pablon'. 25 Kate' ne
zchéjgake' ni'a na' Pablon' len yid ka' nich chingake'
le', Pablon' goZe' to benne' zchi'e benne' ka' Zjake' lo
wdile, benne' zoe' ga na', na' wnné':

—¢Delatje chinle neda'? Neda' nbaba' Roma, na'
bibchi'a laZe' nito benne' neda’' cha' nbaga'a zia.

26 Kate' benle bennen' da' ni, wyeje', na' be-
jzenle' benne' blon', bennen' Zeje' lo wdile. Goze'
le':

- —¢Bizkze ZonZo? Benne' ni nbabe' Roma.

27 NaZ benne' blon' ble'e gan zoa Pablon', na'
goZe'le"

—Wnna cha' nbabkzo' Roma.

Pablon' goZe'le":

—O', nbabkza'.

28 Bezi'i benne' blon', na' wnné'":

—Neda' wdizjwkza' meZw zan nich baba' Roma.

Naz Pablon' goze' le":

—Neda' whaba' Roma katen' golja' dan' zej nbab
xa xna'a Roma.

29 Kate' béngekle benne' ka' da' ni, benne' ka' za'
chingake' Pablon’, naz bebiga'gake' gan zoe'. Lezka'
bZebe benne' blon' katen' wnnezle' nbab Pablon'
Roma, dan' ba wnné' wchéjgake' le'.

Zla' Pablo lawgak benne'yodo', benne' wchi'a laZe'
ka'

30 Za chope Za, gbnele benne' blon' nnezle'
kwaselo bizen' da' Zesbaga'gak benne' judio ka'
Pablo zia. Wnné'beseZe' do yan'da' nZejen Pablon’,
na' wnné' dobgak bxoz wnna bia’, bxoz judio ka'
len yoOgo'te benne' yodo', benne' wchi'a laze' ka'.

Naz bebeje' Pablon' gan bséjwgake' le', na' bzie' le'
lawgake'.

23

1 Naz Pablon' bwie' lawgak benne' yodo', benne'
wchi'a laZze' ka', na' wnné':

—Le'e, ljéza'do’' ka'. Na' zejte na'a Zonkza' da'
chawe'. Kinaken, bizoa da' Zesbaga'lazda'wa' neda’
Zia law Dios.

2 NaZz Ananias, bxoz blo, goZe' benne' ka'
nnita'gake' dot kwit Pablon' kdapa'gake' Zoe'e.
3Pablon' goZe'le":

—Lezka' Dios yebi'e chio' le', benne' zloé'ezele
chawe' kwino'. ¢Ze'kzo' zchi'a laZo'o neda' kan
bchi'le Moisés, san zdetle Zono' kan bchi'kzle Moi-
sesen', znno' kapa'gake' neda'?

4Benne' ka' nnita'gake' ga na' belyi'e Pablon":

—;Z1iZ zi'o bxoz blo che Dios?

5Pablon' goZe' 1égake':

—Le'e, ljéza'do' ka'. Nyejw le'e yiche da' znnan:
“Biwliz zi'o benne' znna bi'e benach wlaz chio' ka”
san neda' bi gokbe'ela' nake' bxoz blo.

6 NaZ gokbe'ele Pablon' bale' zej nake' benne'
yodo' saduseo ka', na' yezika'gake' benne' yodo'
fariseo ka'. Wnnie' ziZje lawgak benne' yodo',
benne' wchi'a laze' ka', na' wnné':

—Le'e, ljéza'do' ka'. Naka' benne' fariseo, na'
naka' zi'n to benne' fariseo. Na'a zchi'alaze'le neda’
dan' Zxen laZa'a yebangak benne' gat ka'.

7 Kate' wnnda Pablon' da' ni, bZoj chdplegak
benne' yodo' fariseo ka', na' benne' yodo' saduseo
ka', na' beldil diZe'e la' 1égakze'. & Ki béngake' dan'
znnagak benne' saduseo ka' bi yebangak benne'

gat ka', na' bi zej nnita' whas che ya'aba ka', na'
bi zej nnita' be' nakgakkze benach ka', san benne'
yodo' fariseo ka' Zejlé'gake' zej nnita' yogo'te da'
ki. 9 Che len wZéZeya'agake'. NaZ wzo Za'gak benne'
wsedle, benne' yodo' fariseo ka'. Beldil diZe'e, na'
wnnagake':

—7Zeklto' neto' bibe da' zia nbaga' benne' ni, dan'
cha' bchaljlen to be' nakkze no benne' le', o cha’
bchaljlen to wbés che ya'aba le', bi Zala' wZi'iZo che
Dios.

10 Kate' ba beldil diZa'le'e benne' judio ka', na'
bZebe benne' blon', benne' Zeje' lo wdile, dan'
Zekle' wzozj tile' Pablon'. Naz wnné' chjak benne'
ka' Zjake' lo wdile, nich chejbéjgake' Pablon' ladjw
benne' judio ka', na' yeché'gake' le' lo yo'o zen gan
zdobgak benne' ka' Zjake' lo wdile.

11Kate'banak Zel Zana'ze, bloe'e law XanZon' gan
zoa Pablon', na' goze'le'":

—Ben choch lazo'o, Pablo. Kan ba bchaljo'
chia' neda' lo yez Jerusalén nga, lezka' Zon byenen
wechaljo' chia' lo yeZ Roma.

Z0ngake' toze diZa' gotgake' Pablo

12 Kate' za' Za'ni' yetod Za, bale benne' judio ka'
béngake' toze diZa', na' ben choch xtiza'gake', na'
wnndagake' Dios wsaka' zi'e 1égake' cha' bi gongake'
dan' bchebe laZze'gake'. Wnndagake' bi be ye'j
gdwgake' na' zejte gotgake' Pablon'. 13 Nnita'gakZe
ka choplalj benne' ka', benne' ben choch xtiza'gake'
ki. 14 Jak benne' ki gan zej nnita' bxoz wnna
bia' ka', na' benne' gole ka', benne' judio ka', na'
wnnagake':

—Ba ben choch xtiZa'to', na' znnabto' wsaka' Dios
neto' zi' cha' bi gonto' ki, na' bi be ye'j gawto' na'
zejte gotto' Pablon'. 15 Na'a, le'e len benne' yodo'
wchi'a laZe' ka', le ye' benne' blon', benne' Zeje'
lo wdile, nich yedjwa'gake' Pablon' wxé, nich Zine'
gan ndoble, na' nnale Zénelele nnablele Pablon' to
diZa' gaze lo de. Neto' kwe' nawto'-ne' la' nez, na'
gotto'-ne' zga'ale kate' Zine' nga.

16 Benle xkwide' byo che no'le zan Pablon' kan
kwe' ndwgake' Pablon', na' wyejbe’, na' wyo'obe’
yo0'o zen na', na' bejzenlben' Pablon'. 17 Pablon'
bliZe' to benne' zchi'e benne' ka' Zjake' lo wdile, na'
goZe'le"

—Bche' xkwide' ni law benne' blo, dan' nwa'be’
to diZa' ye'be'-ne'.

18 NaZ bennen' bchi'e-be' gan zoa benne' blon',
na' goze'le":

—Pablo, bennen' nyejwe'liZ ya, bliZze' neda’, na'
gota'yoele' neda' yedjwa'a xkwide' ni lawo', dan’
Zénelbe' wchaljlenbe' le'.

19 Benne' blon' bexwe' na'be', na' bchi'e-be’
cheze, na' wnnable'-be', na' wnné':

—¢Bizen' Zénelo' yi'o neda'?

20 Lebe' goZzbe'-ne':

—Benne' judio ka' ba ben toze xtiZa'gake'
gata'yoegekle' le' chi'o Pablo wxé, nich Zine' lawgak
benne' yodo' wchi'a laZe' ka'. Yé'gake' le' Zénegekle'
nnabgekle' le' to diZa' gaze lo de, 21san le', bi chejli'o
dan' nndagake', dan' nnita'gakZe ka choplaljgake'
kwe' ndwgake' Pablon'. Ba ben choch xtiza'gak
benne' ka', na' wnndagake' wsaka' Dios 1égake' zi'
cha' bi gétgake' Pablon', na' bi be ye'j gawgake' na'

zejte gotgake' le'. Na'a, ba nnita'gake' ban laze', na'
Zelbeze' wchebe laZo'o gono' dan' nnabgekle' le'.

22 NaZ benne' blon', benne' Zeje' lo wdile, goZe'-
be' bi ye'be' nitd benne' dan' ba gozbe' le', na' naz
besele'e xkwiden'.

Zla' Pablo law Féliks, benne' blo wnna bia’

23Nazbenne'blon' bliZe' chope benne' zché'gake'
to gaywa' benne' ka' Zjake' lo wdile to toe', na' goze'
légake' wkwézgake' chope gaywa' benne' ka' Zjake'
lo wdile, benne' Zelza' ni'agake', na' chonnlalj chi
benne'ka' Zjake' lo wdile, benne' Ziagake' bia ka', na'
chope gaywa' benne' ka' Zjake' lo wdile, benne' zej
noe'e yag ntoche' ka', nich chjake' lo yez Sesarea
te xche'. 24 Lezka' goZe' 1égake' wkweézgake' to bia,
da' kwia Pablon’, na' ché'gake' le' binlo, nich bi be
gaken chie', nich Zine' law Féliks, benne' blo wnna
bia'.

25 Lezka' bsele'e to yiche da' znnan ki: 26 “Neda’,
Klaudio Lisias, Zapa' le": Padiox Féliks, benne' blo
wnnd bia'. 27 Benne' ni Zsela'a-ne' lawo', wzengak
benne'judio ka' le', na' gonegekle' gotgake' le'. Kate'
gokbe'ela' nbabe' Roma, bchi'a benne' ka' Zjake'
lo wdile, na' besla'-ne' lo na'gak benne' judio ka'.
28 Gonela' nnezla' biz bene', dan' Zesbdga'gak benne'
judio ka' le' zia, na' bchi'a-ne' lawgak benne' yodo'
ka', benne' wchi'a laZe' chégake' ka'. 29 Kate' bchi'a
laZa'a diZan' kwaselo, wnnezla' Zesbaga'gake' le' zia
kan nak da' znna da' Zsédgekle', na' bi be zia nbaga'
benne' ni, nich no benne' gote' le', o wsejwe' le'
liZ ya. 30 NaZ bla' to benne' bzenle' neda' Ze'
nawgak benne' judio ka' le' nich gotgake' le', na'
che len Zsela'a le' gan zo', na' goza' benne' ka',

benne' Zesbaga'gake' le' zia la'gake' lawo' le', nich
wloé'egekle' le' bi diZa' zej nape' le'. Dios gon
chawe'e le'.”

31 Naz benne' ka' Zjake' lo wdile béxwgake'
Pablon', na' béngake' kan ba goZ benne' blon'
légake', na' bché'gake' le' lo yez Antipatris, ne nak
Zel. 32 Kate' za' Za'ni' yetd Za benne' ka' Zjake'
lo wdile, benne' Zelza' ni'agake', beyéjgake' lo yez
Jerusalén, na' benne' ka' Zjake' lo wdile, benne' ka'
Ziagake' bia ka', bey@'ogake' nez, zché'gake' Pablon'.
33 Kate' benne' ka' zché'gake' Pablon' bZingake' lo
yeZ Sesarea, bdégake' yichen' lo na' benne' blo
wnnd bian', na' bzégake' Pablon' lawe'. 34 Kate'
bey6z bel benne' blo wnnda bian' yichen', na'
wnnable' Pablon' gaz benne' le'. Kate' gdokbe'ele'
nbabe' gan nbab Silisia, 35 goZe' le"

—Yenla' da' nno' kate' benne' ka' Zesbaga'gake' le'
zia la'gake' ga ni.

Naz gozZe' benne' ka' gape chi'igake' le' lo yolawe'
gan zchi'alaze' Herodes, benne' znna bi'e ga na'.

24

Pablo zchalje' law Féliks

1'Wdé gayo' Za, bla' Ananias, bxoz blo, ga na/,
tzen len bale benne' gole, benne' judio ka', na' lezka'
len Tértolo, to benne' Zakli'e diZa'. Bla'gake' law
benne' blo wnnd bian', na' beshaga'gake' Pablo zia.
2 Katen' ba bliZgake' Pablon', na' ble'e ga na', wzé
law Tértolon' Zesbage'e le' zia, na’ wnné':

—Benne' blo wnna bia', Féliks. Ni'a chio' le' Zak
chawe' cheto', dan' lo yela' Zejni'il chio' chawe'do'
znna bi'o benach wldz cheto' ka'. 3 Yogo'te da'

ki Zonen ga Zak chawe' gate'teze, na' dot laze'to'
Ze'to' le": “Zéxkeno'.” 4 Na'a, nich bi gon lelto' le',
Zata'yoela' le' gon zen laZo'o, na' yenlo' cheto' to
chi'ido'. 5> GoOkbe'elto' benne' ni zko'o yele'e benach
ka', na' Zone' ga benne' judio ka' nnita'gake' dot
yeZly6 zZi'igake' che yolawe', na' nake' benne' blo
ladjwgak benne' ka' zej nzi'e da' bsedle benne'
Nasaret na'. 6 Lezka' gonele' wkd'n ditje' yodo'
cheto'. Che len wzento'-ne', na' gonelto' wchi'a
laZe'to' le' kan znna da' Zsedlto'. 7 Naz Lisias, benne'
blo, benne' Zeje' lo wdile, ble'e gan zoato', na' len
yela' snia zen beké'e benne' ni lo na'to’. 8 Naz goz
Lisias na' benne' ka' Zesbaga'gake' le' zia, yidgake'
lawo' le'. Na'a, le'kzo', kate' nnablo' Pablo ni binlo,
gak nnezlo' kwaselo yogo'te da' ki da' Zesbaga'to'-ne'
Zia.

9Lezka' wnnagak benne' judio ka', na' wnndagake'
da'likzen'. 19Naz benne' blo wnnd bian' btaze ne'e
nich wchadlj Pablon', na' le' bechebe’, na' wnné"

—Dot laza'a zchalja' kan nak da' Zona', dan' ba
zej nak yiz zan zchi'a laZo'o da' Zak chegak benach
laZto' ka'. 11 Da' bena' wak nnabo'. Bi na' gak
cheZinno Zawya'alo yez Jerusalén nich wka'n zena'
Dios. 12 Bi bejxdka'gake' neda' zdil diZa'a len no
benne', na' bi bena' ga gongak bendach ka' Zo'osbé
gan nak lo zchil yodo', o lo yo'o gan zddbgake' nich
yéngekle' xtiZza' Dios, 0 lo yeZ. 13 Lezka' bi gak kwej
ligake' da' ki da' Zesbaga'gake' neda' zia. 14 Da' nize
ZexOalapa' lawo'. Kan Zona' xchin Dios chegak xa
xto'to' ka' naken tlebe len da' Zsédgekle benne' Ki,
san légake' znnagake' naken da' zZi'in che Dios, dan'
Zejli'a yOgo'te da' znna xtiZa' Dios, na' lezka' yogo'te
da' bzojgak benne' ka' bchaljgake' lo wlaze' Le'.

15 Kan légake' Zxen laze'gake' Dios, lezka' neda’ Zxen
laza'a Le', yesbane' benne' gat ka', benne' chawe'
ka',na'benne'ka' bi zej nake' chawe'. 16 Che len Zon
byena' bi baga'a da' gonen ga yesbaga' lazda'wa'
neda' zia law Dios o lawgak benach ka'.

17"Wdé wzda' ga yoble chope chonne yiz, na'
beld'a gan zej nnita' benach wlaz chia' ka' nich
wnezjwa' meZw da' gaklenen benach yache' ka', na'
nich bi da' wdia' law Dios. 18 Kate' ne Zona' da' ki,
bale benne' judio ka', benne' zej nZoje' gan nbab
Asia bedjxaka'gake' neda’. Wzoa' la' li'a yodo', na'
ba wléj chawe' kwina' kan nak che yodo’, na' bi
ntoba' bendch zan, na' bi bena' ga gongak bendach
ka'Zo'osbé. 19Benne'judio ka', benne' zej nZoje' gan
nbab Asia, Zala' 1a'gake' lawo' le', na' yesbaga'gake'
neda' zia cha' zej nape' diZa' bizjw len neda'. 20 Zala'
nnagak benne' judio ki cha' bi da' bZélgekle' da’'
zinnj da' bena' katen' bla'a lawgak benne' yodo' ka',
benne' zchi'a laZe'gake' 1égake'. 21 Toze katen' wzoa'
lawgake', ziZje wZeZia', wnnia'": “Zchi'a laze'le neda’
na'a dan' Zzxen laZa'a yebangak benne' gat ka'.”

22 Kate' benle Féliks na' da' ni, na' dan' kwdselo
ba nnezle' kan nak che da' Zsedle Pablon', bzoe'
chela'ale diZa' bizjw ni, na' wnné':

—XKate' la' Lisias, benne' blon', benne' Zeje' lo
wdile, na' yey6z yenla' kan nak diZa' bizjw chele.

23 Naz Féliks na' goZe' benne' zchi'e benne' ka'
Zjake' lo wdile, benne' zoe' ga na', gape chi'e
Pablon', san we'e le' latje te' la' li'ale, na' bi wse-
jwe' xnezgak ljeze' ka' yedjwiagake' le', nich bi da'
gongake' chie'.

24 Chope chonne Zaze wdé na', da' yoble bla'
Féliks na' ga na' tzen len Drusila, zo'le'. No'len'
nake' judio. Féliks na' blize' Pablon', na' bze nage'
chie'kan nak da' Zejle'Zo che Jesus, Benne' Criston'.
25 Kate' bchalj Pablon' kan Zala' gakZo chawe', na'
nna bia' kwinzo, na' la'zo law Dios gan wchi'a laze'e
Zo'o Za da' za' za', naZz bZebe Féliks na', na' goze'
Pablon":

—Beyéjna'a. Kate' gapa'latje, wliZa' le' yeto.

26 Lezka' gonele Féliks na' si'e meZzw da' wnezjw
Pablon' nich wsane'le', na' che len, zan chi'i bliZe'
Pablon', na' bchdljlene' le'. 27 Kate' gok chopiz,
wydaz Porsio Festo latje che Féliks na', na' dan'
gonele Féliks na' gone' da' Zaz 1aze'gak benne' judio
ka', na' bka'ne' Pablon' nyejwe'liZ ya.

25

Zla' Pablo law Festo

1 Bla' Festo lo yeZz Sesarea nich chaze' latje
chie', gan gake' benne' blo wnna bia’. Wdé
chonne Za bezé'e lo yeZen', na' wyeje' lo yez
Jerusalén. 2 Naz bla'gak bxoz wnna bia' ka' len
benne' blo ka' chegak benne' judio ka' law Fes-
ton', nich yesbhaga'gake' Pablo zia. Gota'yoegekle'
Feston' 3 gone' da' Zénegekle', na' sele'e benne' ka'
chejxi'gake' Pablon’, nich yezine' lo yeZ Jerusalén.
GOnegekle' kwe' ndwgake' le' lo nez nich gotgake' le'.
4Bezi'i Feston', na' goZe' 1égake":

—NZej Pablon' lo yeZ Sesarea, na' Zala' cha'a
neda' ga na' wxé wizj nize. > Che len, note'tezlele
le'e nzi' lo na'le, Zala' sa'lenle neda’, na' cha' nbaga’
bennen' zia, na' gak yesbaga'le-ne' zia.

6 Bga'n Feston' lo yeZ Jerusalén xono' Za. Naz
beyeje' lo yeZ Sesarea. Kate' za' Za'ni' yeto Za, wZi'e
gan zchi'a laZe'e, na' goze' benne' ka' chejxi'gake'
Pablon'. 7Kate'bla' Pablon' gana', benne'judio ka',
benne' ka' zej nzoje' lo yez Jerusalén, wbiga'gake'
gan zoe', na' zan da' wnnégake' chie'. Beshaga'gake'
le' zia, san bi gok kwej ligake' da' ka' wnnégake'
chie'. 8 NaZ wnna Pablon' lo wlaze', na' wnné":

—Bi be bena' da' zzi'i che da' Zsédgekle benne'
judio ka', na' kege bi da' bena’' che yodo' chégake',
na' kege che benne' Sésar, bennen' znna bi'e Zo'o.

9GOnele Feston' gone'da' Zaz1aze'gak benne' judio
ka', na' goze' Pablon"

—¢Zénelo' chejo' lo yez Jerusalén, gan soa no
benne' wchi'a laZe'e le' kan zej nak da' ki da'
znneégake' chio'?

10Bezi'i Pablon', na' goZe'le":

—Zoakza' gan Ze' benne' zchi'a laZe'e lo wlaz
benne' Sésar, gan Zala' wchi'a laZze'e neda'. Bi be
da' zinnj bena' chegak benne' judio ka', na' ba
nnézkzelo' da' ni. 11 Chela' bena' to da' zinnj, o
bite'teze da' gonen ga baga'a zia gata', na' bi wZona'
gata'. Na'a, cha' bi bena' kan znnegak benne' ki
chia’, binzi'lona' no benne' wdie' neda' lo na'gake'.
Znnaba' cha'a law benne' Sésar gan wchi'a laze'e
neda'.

12Kate' Feston' ba bchdljlene' benne' yolawe' ka',
goZe' Pablon':

—Ba wnnabo' chejo’ law benne' Sésar. Law Sésar
na' chejo'.

Zchalj Pablo law Agripa, benne' znna bi'e

13 ' Wdé chope chonne Za, Agripa, benne' znna
bi'e, ble'e lo yez Sesarea, tzen len Berenise, zo'le'.
Bedjwiagake' Festo. 14 Kate' ba wnnita'gake' ga na'
zan Za, Feston' bzenle' Agripan', benne' znna bi'e,
kan nak che Pablon'. Goze'le".

—Zo0a to benne' nga, bkan Féliks le' liz ya.
15 Kate' wzda' lo yeZ Jerusalén, bla'gak bxoz wnna
bia' ka' len benne' gole ka' lawa', na' wnnégake'
che benne' ni. Wnnabgekle' neda' choga' chie'
gate'. 16 Neda' becheba’, na' goZa' légake' bi
zchoggak benne' Roma ka' che to benne' gate' cha'
bi Zingak benne' ka' znnégake' chie' lawe', benne'
ka' Zesbaga'gake' le' zia, nich gak yechebe' chen.
17 Che len, kate' bZingake' 1égake' ga ni, bi wZela',
san kate' bZin yetd Za, wZi'a gan zchi'a laZa'a, na'
bsela'a benne' ka' bejxi'gake' Pablon'. 18 Kate' ne
nnita'gak benne' ka' nga, benne' ka' Zesbaga'gake'
le' zia, bi be wnnégake' chie' kan gokla' nnagake'.
19 Wnnégake' chie' bale diZa' bizjw kan nak da’'
Zejlé'gake' che Dios, na' kan nak che to benne' lie'
Jesus, bennen' gote', san Pablon' Zon choch xtiZe'e
znne' zoe' nbane' da' yoble. 20 Dan' bnitla' kan zej
nak da' ki, wnnabla' Pablon' cha' Zénele' cheje' lo
yeZ Jerusalén, gan soa no benne' wchi'a laze'e le'
kan zej nak da' ki. 21 NaZ kate' wnnab Pablon'
cheje' law Augusto, benne' Sésar, nich wchi'a laze'e
le',na' goza' benne'ka' Zjake' lo wdile gape chi'igake'
le' na' zejte sela'a-ne' law benne' Sésar.

22Naz Agripan' goZe' Feston':

—Lezka' neda' Zénela' yenla' da' nna bennen'.

Feston' goZe'le":

—WZxé yenlo' da' nne'.

23 Kate' za' Za'ni' yetd Za, len yela' zen beld'
Agripan’ len Berenise ga na'. Belyaze' gan Zala'
wchdljgake', tzen len benne' wnna bia' ka'. Naz
bséla'gake' benne' ka' chejxi'gake' Pablon'. 24 Naz
Feston' goze' Agripan', bennen' znna bi'e, na'
wnné':

—Benne' wnna bia', Agripa, na' yogo'tele le'e
zoalengatzenlenneto'. Na'a zoa bennen'lawle le'e,
na' zlé'elele-ne'. YoOgo'te benne' judio ka', benne’
nnita'gake'lo yez Jerusalén, na'lo yez nga, znnégake'
chie'. Zé'gake' neda’ Zala' gate'. 25 Zekla' neda’ bi be
bene'da' nbage'e zia gate', san dan' wnnable' lekze'
cheje' law Augusto, benne' Sésar, nich wchi'a laze'e
le', che len ba bena' chia' sela'a-ne' law Auguston'.
26 Dan' bi nnezla' bi Zala' wzoja' le'e yiche da’'
nbaga' benne' ni, dan' sela'a lo na' Xana', benne'
Sésar, che len zchi'a-ne' lawle le'e, na' da' nakzZe blo,
zchi'a-ne' lawo' le', Agripa, benne' wnna bia', nich
kate' yey0z znnablo'-ne', nnezla' bi Zala' wzoja' le'e
yiche kan nak che benne' ni. 27 Zekla' neda’ bi nak
chawe' sela'a to benne' nZeje' ga na' cha' bi gak
wloe'ela' zia da' nbage'e.

26

Da'bchalj Pablo law Agripa

1Naz Agripan' goZe' Pablo:

—De latje wchaljo'.

Blina' Pablon' law Agripan', na' wzo lawe' zchalje',
na' wnneé' 5

2—Benne' wnna bia', Agripa. Zaz laZa'a dan' de
latje na'a wchalja' lo wlaza' neda' lawo' le' kan nak
yOgo'te da' Zesbaga'gak benne' judio ka' neda' zia.

3 7az laze'Za' dan' nonbi'o yogo'te da' Zonteze Zongak
benne' judio ka', na' lezka' da' ki da' zdil diza'to'
chen.

Da' ka' ben Pablo zga'ale

4Lezka' wnna Pablon':

—Nnézkzegekle yoOgo'te benne' judio ka' kan
bena' katen' gok yiz kwide' chia' gan zej nnita'
benach wlaz chia' ka', na' lezka' lo yeZ Jerusalén.
5> Lezka' nnézkzegekle', na' wak nndgake' kan bena'
zani'te. Goka' benne' fariseo. Benne' fariseo ka'
Zon byéngake' zka'n z€ngakZe' Dios ka Zongak yezika'
benne' judio ka'. 6 Na'a, zoa' nga lawle le'e nich
no benne' wchi'a laZe'e neda' dan' Zxen laZa'a Dios,
na' dan' Zejli'a chie' yesbane' benne' gat ka', na'
gone' kan bchebe laZe'e lawgak xa xto'to' ka'. 7 Zxen
laze'gak benne' cheZinno kwe'ljezto' ka'si'gake' dan’
bchebe laze' Dios chégake'. Che len zka'n zéngake'
Dios, na' Zongake' xchine' te Za, na' Zel. Dan' Zxen
laZa'a da' ni, Zesbaga'gak benne' judio ka' neda’ zia.
Kinaken, benne' wnna bia', Agripa. 8 Na'a, ¢ Zéklele
le'e bi nak da' chejle'Zo, yesbane' Dios benne' gat
ka'?

Pablo wZia laZe'e benach ka' che Benne' Cristo

9 Lezka' wnnd Pablo:

—Lezka' neda’, zga'ale gokla' da' zan Zala' gona'
nich wZi'a che Jesus, benne' Nasaret. 10 Ki bena'
lo yeZ Jerusalén. Bsejwa' benne' zan liZ ya, benne'
ka' Zejlé'gake' che Jesusen', dan' bdegak bxoz wnna
bia' ka' yela' wnna bia' lo na'a. Katen' bétgake'
benne' ka', bénlengaka'-ne' tzen. 11 Zan chi'i bsaka'
zi'a benne' ka', nich wsangake' kan Zejlé'gake' che
Benne' Criston'. Ki bena' gan nak lo yo'o gan



HECHOS 26:12 cxi HECHOS 26:18

zdobgak benne' judio ka' nich yéngekle' xtiZa' Dios.
BZ&'ale'egaka'-ne', na' wizia laze'gaka'-ne' na' zejte
wya'a gan zej nnita' yez zi'to' ka' nich bejxéngaka'-
ne'.

Pablo zloe'ele' kan beyake' che Benne' Cristo

121 .ezka' wnna Pablo:

—Nich gona' ki wya'a lo yez Damasko, na' bxoz
wnnd bia' ka', benne' ka' bséla'gake' neda’, bdégake'
yela' wnnd bia' lo na'a. 13 Ka' goken, benne'
wnna bia', Agripa. Kate' ne zeya'a lo nez, ne nak
wawbiz, ble'ela' to bani' ya'aba da' wza'ni'Zen ka
whbiz. Wza'nin' gan zeya'a, na' gan zjak benne' ka'
za'lengake' neda' tzen. 14 NazZ ydgo'teto' bgo'nto' lo
yo, na' benla' chi'i to benne' blize' neda'. Bchalje'
diZa' hebreo, na' wnné'": “Saulo, Saulo, ¢biz chen'
zbia laZo'o neda'? Zon zi' kwino', zZi'o chia' neda'.
Zak chio' kan Zak che beZe, bia Zon zi' kwinba/,
kate' zlibba' yag ntoche' da' Zongekle'-ba' zi'.” 15 Naz
goZa'-ne": “¢Noz le', Xan?” XanZon' goZe' neda'"
“Neda' Jesus, Bennen' zbia laZo'o. 16 Na'a, beyas,
na' wzeé, dan' bloe'e lawa' na'a, nich wzoa' le' gono'
xchina', na' wzoa lio' kan nak che da' ni da' ba
ble'elo', na' chegak da' ka' wloe'ela' le', katen' wloé'e
lawa' gan zo'. 17 Yesla' le' lo na'gak benne' wlaz
chio' ka', na' lo na'gak benne' zi'to' ka'. Na'a Zsela'a
le' lawgak benne' ka'. 18 Zsela'a le' gan nnita'gake’
nich gono' ga yeyaljw yej lawgake', na' yeyakgake'
che Dios, na' kwasgake' len da' zej nak che da' chol,
na' tagake' lo bani'. YeZdjgake' lo na' da' xiwe', na'
chézgake' lo na' Dios. Cha' chejlé'gake' chia' neda’,
Dios yenit lawe' chégake', na' yeké'e dola' da' zej

nbage'e, na' gata' chégake' latje bablengake' benach
ka', benne' ka' Dios ba wleje' cheze'.”

Ben Pablo kan nak da’' bloe'el XanZo le'

19 Lezka' wnna Pablon':

—Che len, benne' wnna bia', Agripa, bi bzi'a
gona' da' bloe'el Dios, Bennen' zoe' ya'aba, neda'.
20 Bzejni'ila’ benne' ka' nnita'gake' lo yeZ Damasko,
na' wdé na' benne' ka' nnita'gake' lo yeZ Jerusalén,
na' benne' ka' nnita'gake' gan nbab Judea, na'
benach ka' che yeZ zi'to' ka', nich yeyat laze'gake',
na' yeyakgake' che Dios, na' gongake' da' gak bia’'
ba beyat laze'gake'. 21 Dan' bena' ki, wzengak
benne' judio ka' neda' katen' wzoa' la' li'a yodo',
na' génegekle' gotgake' neda'. 22 Naz Dios gdklene'
neda’, na' na' zejte na'a Za, dot laZa'a zchalja'
lawgak benne' gaxjw ka', na' lawgak benne' blo
ka'. Bi zchalja' che da' yoble, san toze kan belnna
zga'ale benne' ka' bchaljgake' lo wlaz Dios, na' lezka'
kan wnnd Moisés kan Zala' gaken. 23 Wnndagake'":
“Benne' Criston' saka'li'e, na' te gate' gake' Benne'
nezw yebane' lo yela' got, nich wloe'ele' law gak
wxeén laze'gak benach ka' Zingake'lo latje bani' chie’,
na'soa no benne'wzoalie' che da' ki lawgak benne'
wlaz cheto' ka', na' lezka' lawgak benach zi'to' ka'.”

Pablo zzejni'ile' Agripa nich chejli'e che Benne'
Cristo
24 Kate' ba bchalj Pablo da' ki, dan' wnné' lo
wlaze', naZ Festo wnnie' ziZje, na' wnné':
—7ak yal yichjo', Pablo. Dan' bsédli'o, ba gok yal
yichjo'.
25NazZ Pablon' goze'le":

—Bi nak yal yichja', Zapa' le', Festo, na' da' znnia'
naken dot da'li, na' naken da' zakan'. 26 Agripakze',
benne' ni znna bi'e, nnézkzele' da' ni, na' che len,
dot laZa'a zchalja' lawe' le'. Nnézkzele' da' ni, dan'
bi goken bagache'ze. 27 Benne' wnna bia', Agripa.
¢Zejli'o da’ wnnagak benne' ka' bchdljgake' lo wléz
Dios? Nnezla' Zejli'o da' ni.

28 Naz Agripan' goZe' Pablon'":

—VYelate'ze Zek gono' neda’ che Benne' Criston'.

29 Pablon' goze'le":

—Ni'a che XanZo Dios Zénela', la'kze yelate'ze 0
da' zenle'e, kégeze le', san lezka' ydgo'te benne' ki,
benne' Zelyenle' chia', gakle dot kan naka' neda/,
naka' che Benne' Criston', san kege chejle do ya
kan nzeja' neda'.

30 Kate' beydZ bchalj Pablon' ki, na' wzé Za'
benne' blo wnna bian', na' lezka' wz0 Za'gak
bennen' znna bi'e, na' Berenise, na' benne' ka'
Zé'lengake' 1égake' tzen. 31 Katen' bZojgake' cheze,
na' ben chawe' xtiza'gake', na' wnnagake"

—Bi be ben benne' ni da' gonen ga bage'e zia
gate', o yejwe' le' liZ ya.

32 Agripan' goze' Feston':

—Wak no benne' wsan benne' ni chela' bi
wnnable' cheje' law benne' Sésar nich wchi'a laze'e
le'.

27

Zelsele'e Pablo lo yeZ Roma
1Katen' ba ben toze xtiZa'gake' séla'gake' neto' to
lo barkw nich chejto’ lo yez Roma, gan nbab Italia,
béxwgake' Pablo, na' yebale benne' ka' zej nzeje'.

Bdégake' 1égake' lo na' Julio, benne' zchi'e to kwe'
benne' Zjake' lo wdile, da' nzin: Benne' Ka' Che
Augusto, bennen' nake' benne' Sésar. 2 WZento' to
lo barkw che gan nbab Adramitio, dan' Zala' ten
gan zej nnita' yeZ ka' gan Zelzin barkw ka', yez ka'
zej nbaben lo yeZly0 Asia, na' y0'ozeto' lo barkwn',
wza'to' lo yeZ Sesarea. Lezka' Zonlen Aristarko
neto' tzen. Nake' benne' TesalOnika, to yezZ nbaben
Masedonia. 3 Kate' za' Za'ni' yeto Za, bZinto' lo yez
Sidon, na' Julio, bennen' zchi'e benne' ka' Zjake' lo
wdile, lo yela' Zi'i laze' chie’, bi'e Pablon' latje cheje’
gan zej nnita' benne' ljeZZo ka' nich wnézjwgake'
le' bi da' ZidZjele'. 4 Wdé na’, bebento' lo barkwn',
na' wza'to' ga na'. Wdeto' cheld'a gan Ze' yeZlyo
Chipre gan Ze' Zi ben' da' Zaken. Ki béngake' dan'
ben' da' Zaken lo nisdo', zan' zaka' lawto'. > Naz
wdeto' lo nisdon' gan nla' gan nbab Silisia, na'
gan nbab Panfilia, na' bZinto' lo yeZ Mira, to yez
nbaben yezly0 Lisia.

6 Bennen' zchi'e benne' ka' Zjake' lo wdile, na'
yo'oto' lo ne'e, bejxake'e to barkw ga na' da' nZojen
lo yeZ Alejandria, na' zejen gan nbab Italia. Lo
barkwn' wld'ogake' neto'. 7Wza' barkwn' cho laze'
zan Za, na' len yela' zzaka'le'e bZinto' gan nla' to
yeZly6 da' nzin' Gnido, na' dan' ben' da' Zaken bZiga'
neto', na' wdeto' cheld'a yeZly6 da' nzin' Creta gan
Ze'Ziben'da' Zaken, na' wdeto' gan nla' yez Salmon.
8 Len yela' zzaka'le'e wdeto' cheld'a gan Ze' yezlyo
Cretan', na' bZinto' to latje gan ZelZin barkw ka', da’'
nzin' Buenos Puertos, dan' Zen' gawze gan zoa yez
Lasea.

9Dan' ba wZél-le'eto', ba bZin Za Zon zoZ gak ditje
bite'teze barkw cha' zzan' lo nisdo' lo Za ka', dan’'

ba wdé Za ka' kate' ZOngake' whas, na' za' Zin byo'
zag ka' kate' Zakle'e be'. Che len Pablon' bzejni'ile’
légake', 10na' wnné":

—Le'e, benne' ka', Zakbe'ela' gan chej barkw ni,
gon zoZ kwia yin', tzen len da' ka' nwan', na' lezka'
gon zoZ gatZo Zo'o.

11 Bennen' zchi'e benne' ka' Zjake' lo wdile
bejle'Ze' da' wnnagak bennen' nzi' lo ne'e barkwn',
na' benne' xankzen, ka dan' wnna Pablon'. 12 Dan'
latjen' gan ZelZin barkw ka', dan' nzin' Buenos
Puertos, bi naken ga ga'ngake' byo' zag ka', che
len yelate'ze ka bdachgak benne' ka' nnita'gake'
lo barkwn' ben toze xtiza'gake' yekwadsgake' ga
na', cha' wak Zingake' gan ZelZin barkw ka' lo yez
Fenise, to yez lezka' Zen' lo yeZlyon' da' nzin' Creta,
na' zoan chela'ale gan Zen wbiz, na' gonegekle'
ga'ngake' ga na' byo' zag ka'.

Zak to be' wale lo nisdo’

13 Dan' Zaken to be'do’ da' za' zaka' chela'ale gan
zde wbiz byo' zag ka', gokgekle' wak gongake' kan
Zénegekle', na' bechisgake' ya zi'i da' nZejen do ya
da' zzoan Zize barkwn', na' wdé barkwn' gawze
kwit yeZly6n' nzin' Creta. 14 Yetd chi'ido'ze, gok
to be' wale da' zan' lawto', dan' nzin' Euroklidon.
15 Dan' ben' da' Zaken zzejen chela'ale barkwn', na'
dan' bi gok chej barkwn' gan za' ben', naz bé'gake'
ben' latje bchen' barkwn'. 16 Kate' wdé barkwn'
ga bZinten chela'ale to yezZlyodo' nzin' Kauda, bZinen
chela'ale gan bi zakle'e ben', na' len yela' zzaka'le'e
bchisgake' barkwdon', da' Zzoben barkw zen na/,
na' bzdagaken' lawle barkwn' gan yo'oto’. 17 Wdé
bZéngaken' lo barkw zen na', naz bchej chdchgake'

barkw zen na'. Bdégake' do ka' zanle barkwn', nich
bi kwia yin' lo nisdo'. Dan' bZébegake' te barkwn',
na' chejche'ten lo yoZ da' Zen' zan nisen', che
len btingake' laZe' chen, da' ztoben be' nich wsan'
barkwn'. NaZ bé'gake' ben' latje bchen' barkwn'.
18 Kate' za' Za'ni' yetd Za, dan' be' wale da' Zaken
zche'le'en barkwn', bZd'ngake' bale ywa' da' nwa'
barkwn' lo nisdo'. 19 Za chonne Za, len na' kwinto'
bZo'nto' da' zkdngekle' Zin lo barkwn' lo nisdon'.
20 Kate' ba gok zan Za bi zle'elto' whiZ o belj ka', na'
dan' Zakle'e ben' da' zchen' barkwn' gan yo'oto’, biz
bxen laze'to' yelato'.

21Kate' ba gok zan Za bi be bdawto', wzé Pablon'
gachje lawe'legake', na' goze' 1égake":

—Le'e, benne' ka', gokZzen chawe' chela' bze
nagle chia’, na' bi wza'Zo lo yeZlyé Creta, na' bi
yedjchagzo da' ni da' zzaka'Zo, na' da' Zaken che
barkw ni. 22 Na'a, Zapa' le'e: le gon choch laze'le,
dan' bi gatle nitole le'e zoale nga, la'kze kwia yi'
barkw ni. 23 Ki gaken dan' wdé yele bla' to wbas
che ya'aba che Dios lawa' neda'. Diosen' naka'
chie', na' Zona' xchine'. 24 Whas che ya'aban' goze'
neda’, na' wnné': “Pablo, bi Zebo'. Zon byenen Zino'
law benne' Sésar. Dan' nZi'il Dios le', yeslé' yogo'te
benach ka' nnita'lengake' le' lo barkw ni.” 25 Che
len, le gon choch laze'le, dan' Zxen laza'a Dios, gone'
kan ba goZ whés che ya'aba chie' neda'. 26 Ki gaken
la'kze Zon byenen kwia yi' barkw ni to lo yeZlyodo',
gan chejka'nen Zo'o.

27 Kate' ba wdé xda' Za, ben' da' Zaken zchen'
barkwn' lo nisdo' da' nzin' Adriatiko, na' gachje
yele gokgekle benne' ka' Zongake' Zin lo barkwn' za'

Zin barkwn' gawze gan Ze' to yeZly6. 28 BelZo'ne'
to do lo nisdon’, na' belnnezle' galje wes naken ga
bZinten zante nisen'. Kate' wdé barkwn' yelate'do',
na' belZo'ne' don' da' yoble lo nis, na' belnnezle'
ba nakzen chi wes. 29 Dan' bZébegake' chejzé'
barkwn' lo yej ka', che len, zaka' cheld'a xkoze'le
che barkwn' belZo'ne' tape ya zi'i lo nis, da’ ka' zej
nZejen do ya, na' zzOagaken Zize barkw. Len yela'
Zek zedle chégake' belbeze' cha'ni'. 30 Naz benne'
ka' Zongake' Zin lo barkwn' gonegekle' wzlnnjgake'
lo barkwn'. Blétjgake' barkwdon' da' Zian lo barkw
zen na' lo nisdo'. Béngake' ka Zénegekle' kO'ogake'
ya zi'l na' yelate' zi'to', da' nZejen do ya, na' zzoan
Zize barkwn', dan' zoan zaka' chela'a lawle. 31 Naz
Pablon' goZe' bennen' zchi'e benne' ka' Zjake' lo
wdile tzen len benne' ka' Zjake' lo wdile, na' wnné':

—Cha' bi gangak benne' ki lo barkw nga, bi gak
yelale.

32Naz benne' ka' Zjake' lo wdile belchoge' do ka'
da’' zej nZejen barkwdon', na' bé'gake' latje whixen lo
nisdo'.

33 Kate' za' Za'ni', Pablon' géta'yoele' légake'
gawgake' late'. GoZe' 1égake":

—Na'a ba gok xda' Za znna'le dot yele, na' Zonle
whbads, na'bi be bdawle. 34 Che len, Zata'yoela' le'e
gawle late' nich yeydk laze'le, dan' bi gatle nitole
le'e.

35 Kate' beyo6z bchalj Pablon' da' ni, bexwe' yet
xtil, na' goze' Dios: “Z6xkeno'.” Ki bene' lawgak
yOgo'tegake'. Naz bzozje' yet xtilen', na' wzo lawe'
Zawe'. 36 NaZ yOgo'tegake' gok choch laZe'gake', na'
bdawgake'. 37 Ka wyo'oto' lo barkwn', whabto'

chope gaywd' chonnlalj chino' toto'. 38 Wdé
bdawgake', na' béljegekle', naz belZo'ne' zoa' stribe
da' nwa' barkwn' lo nis, nich gongake' late'Ze ywa'
da' nwa' barkwn'.

Zbia yi'barkw lo nisdo’

39 Kate' ba nak te Za, na' benne' ka' Zongake' Zin
lo barkwn' bi bénbia'gake' yezlyon'. Blé'egekle' to
gan zZin nisdon' yelate' gachje lawe'le yezlyon', na'
de gan nak lache' Zoa'a nisdo' lo latjen'. GOnegekle'
gbngake' ga cho'o barkwn' ga na'. 40 Naz besézgake'
do ya ka' da' zej nZejen ya zi'i ka' da' zzOagaken
barkwn' Zize, na' bsangake' 1égaken, na' belbixen lo
nisdo'. Lezka' besézgake' do da' nZejen ne'e yag da’'
zzechjen barkwn' ki ka'le. NazZ bechisgake' laZe' che
barkwn', da' ztoben be', dan' zoan chela'a lawle che
barkwn', na' wzo law zde barkwn' zaka' gan zZin
nisdo'yelate' gachje lawe'le yeZlyodon'. 41 Kate' bZin
barkwn' to latje gan zchaggak chope nis, na' bejché'
cheld'a lawle che barkwn' lo yoz zan nisdon’, na'
bga'nze barkwn' ga na'. BiZ gok tan, na' cheld'a
xkoze'le che barkwn', wzd law nisdon' zchinnjen len
yela' zza' chen. 42 NaZ gonegekle benne' ka' Zjake' lo
wdile gotgake' benne' ka' zej nZeje', nich bi x0agake'
lo nis, na' bi wzoénnjgake'. 43 Bennen' zchi'e benne'
ka' Zjake' lo wdile gonele' yeslé' Pablon', na' goze'
légake' bi gongake' kan Zénegekle'. Naz goZe' benne'
ka' Zak x0Oagake' lo nis, zgd'alegake' chazgake' lo nis
nich Zingake' lo yo biz. 44 Lezka' goZe' benne' ka' zej
nga'ne' XxOagake' lo blag ka', na' yezika'gake' lawgak
blagdo' ka' che barkwn'. Ka' goken, beldgake'
yOgo'tegake', na' bZingake' lo yo bizen'.

28

Da'ben Pablo lo yeZlyo da' nzin' Malta

1 Kate' ba bZinto' ydgo'teto' lo yo biZe, na" wn-
nezlto' yezlyon' gan zoato' nzin' Malta. 2 Benne'
XiZa' ka', benne' nnita'gake' lo yezZlyon', lo yela' Zi'i
laze' chégake' wdapegake' neto' ba lane. Bzéngake'
yi', na' bliZgake' neto' ydgo'teto' yeché'l kwinto/,
dan' Zak yejw, na' Zakle'e zag. 3 NaZ Pablo bexwe'
chelén zis wage biZdo', na' katen' wloé'en lo yin',
bZoj to bele snia ladjw zis wagen', bia Zzonnjlba' da'
la che yin', na' wka'aba' yen na' Pablon'. 4 Kate'
benne' xiza' ka' blé'egekle' belen', bia nala'ba' yen
na' Pablon', naz belyi'e ljéZgake":

—Da'li benne' ni nake' benne' wetw benach ka'.
La'kze belé' lo nisdo’, diosen' lie' Chawe' bi we'e le'
latje soe' nbane'.

> Pablon' bZibesise' ne'e, na' beyexjw bele snia
na'. BejxOateba' lo yin', na' le' bi be gokle'
6 Benne' xiZa' ka' nnita'gake' ga na' bwiagake'
Pablon'. Zbézgake' batze kwi'e yi, o bixe' gate'. Naz
kate' ba belbeze' scha, na' blé'egekle' bi be gokle',
gokgekle' yeto, na' wnnagake' nake' to dios.

7 Lo latje na'ze Ze' yeZly6 che Publio, benne'
wnnd bia' lo yeZlyon', na' wdape' neto' ba la'ne.
Lo yela' Zi'i laZe' chie' bnnite' neto' lize' chonne Za.
8 Kate' Za ka' xa Publio na' de'e yiZwé'. Yoe'e da'la,
na' de'e yizwé' Zen. Wydz Pablon', zejwie' le', na'
wdé bchadljlene' Dios, bxoa ne'e benne' yiZwén', na'
beyake'. 9 Dan' ben Pablon' da' ni, lezka' benne'
yizwé' ka', benne' nnita'gake' lo yeZlyon', bZingake'
gan zoe', na' beydkgake'. 10 Benne' ka' wdapegake'
neto' ba lane, na' béngake' da' zan da' goklengaken

neto'. Kate' za' yeza'to' lo yeZlyon', bénngake' cheto’
da' ka' byazjelto'.

ZZin Pablo loyeZ Roma

11 Kate' gok chonne byo' zoato' ga na', wZento'
to lo barkw che yeZ Alejandria, da' bganen lo
yeZlyon' byo' zag ka'. Cheld'a lawle che barkwn'
zej da'gak lo'a ka' zej nzin' Kastor len Poluks, dios
kwach ka' chegak benne' Alejandria ka'. 12 Bezd'
barkwn' ga na', na' bZinen lo yeZ Sirakusa, gan
bga'nto' chonne Za. 13 Beza'to' ga na’, na' wdeto'
chela'ale yezlyon', na' bZinto' lo yez Rejio. Kate' za'
Za'ni' yet0 Za, na' Zak be' da' zan' zaka' gan zde wbiz
byo' zag ka', na' beza'to' ga na', na' Za chope Za
la' bZinteto' lo yeZ Puteoli. 14 Lo yeZen' bejxdka'to’
bale benne'ljeZzzo ka', benne' Zejlé'gake' che Benne'
Criston’, na' gota'yoegekle' neto' ga'nlento' 1égake'
xono' Za. Kate' wdé Za ka', beza'to' ga na' nich
chejto’' lo yeZ Roma, na' beza' ni'ato'. 15 Benne'
ljezzo ka' nnita'gake' lo yeZ Roma ba béngekle'
za' Zinto' ga na', na' bZojgake' bedjchaggake' neto'.
BZingake' to yezdo' nzin' Ga Zdo'w Apio. Yebale'
bZingake' to latje nzin' Chonne Yo'o Gan Zga'ngak
Benne' Ka' Zej Yoe'e Nez. Kate' Pablon' ble'ele'
1égake', bdip laZe'e, na' goze' Dios: “Zéxkeno'.”

16 Kate' bzZinto' lo yeZ Roma, na' bennen' zchi'e
benne' ka' Zjake' lo wdile, bchi'e benne' ka' zej
nZeje', na' bdie' 1égake' lo na' to benne' blo Zeje' lo
wdile. Benne' ni bi'e Pablo latje soe' cheze', san
to benne' Zeje' lo wdile wzdalene' le', bennen' Zape
chi'ele'.

Da' bchalj Pablo lo yeZ Roma

17 7a chonne Za, Pablon' bliZze' benne' blo ka'
chegak benne' judio ka', benne' nnita'gake' lo yez
Roma. Kate'ba zejndobe' gan zoa Pablon', le' goze'
1égake":

—Le'e, ljéza'do" ka', la'kze bi be bena' chegak
benne' wlaz chezZo ka', na' kege chegak da' Zonteze
ZonZo kan bengak xa xto'Zo ka', benne' judio ka'
nnita'gake' lo yez Jerusalén bdégake' neda’ lo na'gak
benne' Roma ka', benne' ka' nnita'gake' lo yez
Jerusalén, nich wséjwgake' neda'liZz ya. 18 Naz kate'
ba wnnabgekle benne' Roma ka' neda’, gonegekle'
wsangake' neda’, dan' gokbe'egekle' bi nbaga'a zia
gata'. 19 Benne' judio ka' bséjwgake' xnezgak
benne' ka' gonegekle' wsdngake' neda’, na' ben bye-
nen wnnaba' cha'a law benne' Sésar nich wchi'a
laZze'e neda’, na' kege nich yesbaga'a benne' wlaz
cheZo ka' zia. 20 Che len bliZa' le'e nich le'ela' le'e, na'
wchdljlena' le'e, dan' nZeja' do ya ni dan' Zxen laZa'a
da' Zxen laze'Zo Zo'o, benne' Israel ka', gon Dios da’
bchebe laZe'e gonne' chezo.

21Naz légake' belyi'e Pablon":

—Bi na' si'to’ nito diza' da' zan' gan nbab Judea
kannak che da' Zaken chio', na' bina'la' nité benne'
ljeZZo nga, benne' judio, nich wloe'ele' neto' cha'
zoa no benne' bi da' znnie' chio'. 22 Na'a, Zénelto'
yenlto' da' nno', da' Zejli'o, dan' nnezlto' yogo'te
latje znnegak benach ka' chegak benne' ka' zej nzi'
lo nd'gake' diZa' koben'.

23 Ka' goken, Pablon' bZie' bia' to Za, na' Za na'
benne' zan bdobgake' gan zoe'. Wzo6 law Pablo
zildo', na' goltele', bzejni'ile' 1égake', na' bzenle'
1égake' kwaselo kan znna bia' Dios. GOnele' wloe'ele'

légake' nak dot da' li da' zchalje' kan nak che Je-
susen'. Nich gone' ki bkonle' Zin da' bchi'le Moisés,
na' da' wnnagak benne' ka' bchaljgake' lo wlaz
Dios. 24Bale' wzi' lo nd'gake' da' bchalj Pablon', san
yezika'gake' bi bejlé'gaken'. 25 Dan' gok chdplegake',
wz0 lawgake' Zezd'gake' ga na', na' Pablon' goZe'
1égake', na' wnné"

—Nakkze da' li da' wnna Dios Be' La'y lo na'
Isaias, bennen' bchalje' lowldz Dios, dan' bzejni'ile’
Xa xto'Zo ka', katen' wnné"

26 Wyéj lawgak benne' ka', na' yé'gako'-ne":

Wzé nagle, san bi chejni'ilele.

Wiale, san bi 1é'elele.

27Benne' ki nak zide yichj ldzdo'gake'

na' bi be Zazen lo yichj lazdo'gake'.

ZoOngake' kan Zongak benne' lo chole ka'.

Bi z1é'egekle' len yej lawgake'

na' bi Zéngekle naggake',

na' bi Zejni'il yichj lazdo'gake'

na' bi Zénegekle' yeyakgake' che Dios

nich gak yeyongaka'-ne'.

28Na'a, Zala' nnézlele da' ni. Dios Zsele'e neto' lawgak
bendach zi'to' ka' nich yelagake', katen' yéngekle'
XtizZe'e.

29 Kate' beyoz bchalj Pablon' da' ki, nazZ beZojgak
benne' judio ka', na' Zeldil diza'gake' la' 1égakze'.

30 Pablon' bga'ne' ga na' chopiz, na' wzde' to
lo yo'o gan Zizjwe', na' wdape' ba la'ne yogo'te
benne'ka' bedjwiagake'le'. 31 Len yela' wechog laze'
bchalje' kan znna bia' Dios. Bsedle' benach ka' kan
nak che Xanzo Jesus, Benne' Criston’, na' bi wzoa
no benne' wsejwe' xneze'. Ka'kze naken.

